
Tetela bwebwe'ana Luke 'ileleya

Luke tauna geya gwama Yudiyana, ma hesi
tauna gwama Gilisi, ma wete tauna doketa,
nuwana tagwae toheloloha. Tutaina Paulo
'isakowasiya Luke 'ina tupwa, Luke Yesu tetelina
'thesagoheya ma 'ihemiseya, 'oinega Paulo
'i'wayabuya ma 'i'abiheteya. Muliyetega Yesu
tetelina 'ileleya 'abehega tauna mabwaiyada
'lada tohelau, beno loheloheya ma wahiwahine,
madoudi ma 'i'iudi, meYudiya ma wete taudi
tomiya ganamuli.

Tetela 'ana 'ebe hegaina

1 Cae, Bada Tiyopilo.

Tomota tupwana baibaiwana Yesu
he'ote'otetelina silele pwaidiya to'aha gide 'ina
paihowa 'oida weyahina. 2 He'ote'otetelaedi
silelediya to'aha gide taudi matadiyega si'ita
nugeteya, 'oinega gwaeina siloguguya ma
sihe'ote'otetela 'oima, 3 ma hesi, nuwatuhuwedi
mabwaiyadi 'idi 'ebehegaina 'oinega 'itauyama
'ana siga nige, ta yasanapu bwaibwainidiya,
loinega nuwanuwagu ma mabwaiyadi yada
he'ote'otetela bwaibwainidi 'oiuwa, 4 ma 'oinega
nuwatuhuwedi 'uhesagoha pwaidiya lamuna
'uda sanapu ma wete 'u'ahwa moisaedi.

Elisabeti 'ina gamwa weyahina
5 Cigu he'ote'otetela 'ana 'ebehegaina bewa
gidemusa: Tutaina Helodi 'ina tuta hetoloina

Yudiya 'oina, topwaoli 'aigeda sanina Sakaliya.

Mwanena Elisabeti. Siteluwaedi 'idi susu boda
topwaoliyao, ma hesi Sakaliya 'ina boda topai-

howa sanina Abaiya. 6 Ma siteluwaedi 'idi miya
'idumwalu hedadeya Yehoba matana, weyahina
Yehoba 'ina loinao mabwaiyana sihematamatana
bwaibwainidiya. 7 Ma hesi siteluwaedi geya
leta natudiu, weyahina Elisabeti 'aga'agalina,
wete 'ihe'ai'aihale pwaiya, ta mwanena wete
'ithetautaubada pwaiya.

8 Caigeda tuta 'oina Sakaliyaina 'ina boda
'idi sabwelo ma pwaoli sipaithowa Yehoba
matana. 9 Weyahina gidemusa mumugadi, ma
'iyanao 'oidiyega Sakaliya hesinuwa 'ilobeya,
'loinega Bada 'ina Hada He'asisi 'oina 'iluhu ma
labehega 'aiwe masina mahaina bwebwe'ana
gide gado'a* 'igabu 'ebe pwaoli 'oina. 10 Ma
masinaina 'ana tuta gabu 'oina boda madouna

Hadainaina 'atamana si'ahwa'ahwanoi Yehoba
loina. 11 Coinega Yehoba 'ina tohalewasa anelose

'llatuwa Sakaliyaina matana, ma 'aiweina
masinaina mahaina bwebwe'ana 'ana 'ebe gabu
'ebeulega 'itoholowa.

12Sakaliyaina 'i'iteya ma nuwana 'ithenainaida,
ma wete 'imatauta madouna. 13 Coinega
aneloseina  Sakaliya 'thegwaeya  'igwae,
“Sakaliya, sahena 'umatamatauta ma hesi
'luyaliyaya. Weyahina 'ino 'ahwanoi Yehoba
'ithesagoheya, 'oinega mwaneu Elisabeti 'abwa
natumiu loheyana 'thenatune ma sanina 'ulagu
Yoni. 14 Tauna weyahina 'abwa 'uyaliyaya,
ma wete tomota mabwaiyadi siyaliyaya
gwamaina 'ina li'u weyahina. 15> Weyahina

natumiuina 'abwa sanina madouna Yehoba
matana, ma hesi sahena waini ma we'aha

waiwaidi 'inumanumadi, weyahina 'ina li'u
loinega nata 'imaha Yaluyaluwa Tabunega.
16 Ma 'oinega tauna melsileli baibaiwadi 'itoe

hiledima 'idi Bada Yehoba 'oina. 17 Ma tauna
nata ma'ina wailwal ta ma'ina 'atepatu ma

Yehoba weyahina 'ida hetohepwaila, ta 'ina
waiwai gidemusa mwalona palopita Ilaitiya
'ina waiwai. Ma guguya 'oinega tama nuwadi
'ibuidi ma natudiyao sinuwatuhudi. Ma wete
loina 'adi toligehiyao nuwadi 'ibuidi ma 'eda
dumwaluna 'oinega sitauya, ma 'oinega Bada
'ina tomota 'i'atububudi To'abihetenaina 'ina
tauyama weyahina.”

18 Coinega Sakaliyaina aneloseina 'ithegwaeya,
ligwae, “Gwaeina bewa 'ana hesagoha palipalina,
weyahina taugu yahetaubada, ma mwanegu
wete 'ihe'ai'aihale pwaiya.”

19 Coinega aneloseina 'igwaeya, “Taugu Gebe-
liyela, ma tuta mabwaiyana 'oidiya Yehoba
matana yatotoholo, 'oinega tuta bewa 'oina
tauna 'thesumanegauma, yatauyama 'oiuwa, ma
wasa bwebwe'ana bewa yahepwaile 'oiuwa.
20 Ma hesi wasaina bewa 'owa geya 'uhemisae,
loinega nata memenau 'imwau ma geya'abwa
'luhehegwaegwae 'ana siga wasa bewa 'ana
moisa 'ilatu. Cabwa hesi 'uhegwaegwae hila.”

21 Ma tomotaedi mabwaiyadi 'abwa
tuwa 'atamana siyamwayamwana, ma
sinuwanuwatuhu sigwae, “To'aha weyahina
Sakaliya 'iheheboi Hada He'asisi 'oina?”
22 Muliyetega Sakaliyaina 'illatuma ma geya

sowasowahina 'oidiya 'igwae, weyahina
memenana 'imwauwa. Coinega sisanapuya
labehega Hada He'asisi 'alona 'ila'ilala 'i'ita
pwaiya. Ma 'oinega geya sowasowahina ma
loidiya 'igwae, ma hesi tuwa nimanega 'ila'ilala
'ipaihoweya.

23 Ma Sakaliyaina 'ina pwaoli 'ana
sabwelowedi sigumwala ma 'ilohihila 'ina 'asa.
24Ma muliyetega mwanenaina Elisabeti 'igamwa,
ma wai'ena paibi 'alodiya geya 'ida yawala
ma hesi hadai 'imiyamiya. 25 Ma 'igwaeya,
“Bewa taugu 'agu lema Yehoba 'oinega. Mwalo
laga'agaligu, 'oinega ma'igu mwadina, ma tuta
bewa 'igu debamwadina 'igumwala.”

Meli 'ina henatuna tetelina

26 FElisabeti 'ina wai'ena sikisiina, ma tu-
taina 'oina Yehoba 'ina anelose sanina Gebe-
liyela 'thesumaneya ma 'itauya tupwa Galili 'asa

laigeda sanina Nasaleta 'oina, 27 ma wahine
laigeda nuwanuwadeyana sanina Meli 'oina
'llatuwa. Gumalaulauina ma Yosepa tamadiyao
sitagwala ma sihehaiyedi. Yosepaina tauna De-
bida tubuna. 28 Ma anelose Meli 'oina 'ilatuwa
ma 'thegwaeya 'igwae, “Yauwedo Meli. Bada 'ina
helau madou hedadena 'oiuwa, ma tauna bewa
tuwa maheteu.”

29 Coinega Meli nuwana 'ihenainaida moisa,
ma gwaeyedi weyahidi 'inuwanuwatuhu
dadana.

30 Ta anelose 'igwaeya, “Meli, sahena
lumatamatauta. Weyahina Yehoba 'ina helau
madou hedadena 'oiuwa 'imiyamiya, 3! ma
'abwa nata 'ugamwa ma natuu loheyana

'luhenatune ma sanina 'ulagu, Yesu. 32 Tauna
nata 'aigeda tohewaiwai madouna, weyahina
'abwa nata tomota si'ita ma weyahina sigwae
labehega tauna Tomiya Tabwana Natuna, ma
Bada Yehoba loina waiwali 'i'ebwae, gide tubuna
Debida 'ina loina, 33 ma 'oinega Yakobo 'ina
bodao 'iloinaedi, ma hesi 'ina 'ebeloinaina
geya'abwa 'igumwagumwala.”

34 Coinega Meli anelose 'ihegwaeya ‘'igwae,
“Togidega nata bewa 'ilatu 'esa? Weyahina taugu
geya mwanegumo.”

35 Ta anelose 'igwaeya, “Yaluyaluwa Tabuna
nata ‘'isuluma ‘'oiuwa, ma Yehoba ‘'i'abi
hewaiwaiyego, ma natuu bwebwe'ana hedadena

ma he'asisina 'uhenatune. Tauna nata sibwauwe
Yehoba Natuna. 36 Ma 'usanapu 'abehega

nibaiuina Elisabeti 'ihe'ai'aihale pwaiya ma
'i'agala, ma hesi wahineinaina bewa tuwa
'igamwa pwaiya ta bewa 'ina wai'ena hesikisina.
37 Weyahina ginaula mabwaiyana Yehoba
sowasowahina ma 'ipaihowadi.”

38 Coinega Meli 'igwaeya, “Taugu Yehoba 'ina
topaithowa. To'aha gidemusa 'ino gwae 'oiguwa,
tuwa 'ida latu.” Ma aneloseina Meli 'i'ebesineya
ma 'itauya.

Meli 'ina habo'ena Elisabeti 'oina

39 Ma tuta bewa mulina Meli 'itoholowa ma
Yudiya 'oyadiya 'itauya mwayamwayauwa, Elis-
abeti 'ina 'asa 'oina 'ilatuwa. 40 Cilatuwa
ma Sakaliya 'ina hada 'oina 'iluhuwa ma ni-
bainaina Elisabeti 'thelauweya. 41 Beno 'oina
Elisabeti nibainaina 'ina helau 'ihesagoheya
ma gamwanega gwamaina 'imwasala, ma wete

Yaluyaluwa Tabuna Elisabetiina 'ilohemaheya,
42 ma 'enana madounega 'iwuiya 'igwae, “Ni-
baya, Yehoba 'ihelauwegowa, geya 'eta wete
wahine gidemusa 'owa. Ma 'abwa natuu
'uhenatune gomagoma bwainina. 43 Ma to'aha
weyahina 'owa 'igu Bada sinana ma 'unaoma
'ubo'ebo'enegau? 44 Ma hesi 'ino loyauwedo yah-
esagoheya ta gwamaina 'iyaliyaya ma 'imwasala
gamwaguwa. 45 Ma 'owa Bada 'ina gwae 'ana
tohemisa, 'oinega ma'ino yaliyaya, weyahina
'abwa nata 'ana moisa 'ilatu 'oiuwa.”

Meli 'ina wali
46 Ta Meli 'igwaeya,

“Tuta mabwaiyana 'ateguwega Bada yahehep-
watuwe, 47 ma wete tuta mabwaiyana
'oidiya  yaluyaluwagu  'iyaliyaliyaya
Yehoba 'agu tolemaina 'oina. 48 Weyahina
taugu 'ina topaihowa wewelohegu,
ma hesi 'oiguwa 'i'ita'ita suluma, ma
'abehega tuta sinaonaoma ‘'oidiya
mehau mabwaiyadi sihepwatuwegau.
49 Weyahina Yehoba tauna Tohewaiwai
moisa, paihowa waiwaidi 'ipaihowediya
weyahigu, ma wete tauna sanina

bwebwe'ana ma hehe'asisiina. 50 Tauna
'ana tohe'asisiyanao mehau yaso 'aigeda

'aigeda 'i'ate'ate muyamuyaedi. 51 Ma
hesi taudi togagasaedi ma tonuwa
hanehaneyedi nimana 'ana waiwaiyega
'i"ahupeinedi. 52 Ma wete Tauna
tohewasawasao 'i'abi'abi dobihedi
'idi 'ebemiya wasawasao 'oidiyega,
ma hesi toweweloheyao ‘'i'abi'abi

hanehedi. 53 Ma wete togomaleyao
'thehe'aidiya ta simwausuwa, ma
tohewasawasao nimenimedimo

'ithehesumane hilediya. >4 Tauna wete
'ina gwae hemisaina tubudao 'oidiya
'iInuwatuhu yahiya 'oinega tauda melsileli
'I'atemuyamuyaegita ma  'ilemegita,
55 gidemusa 'ina gwae hemisaina tubudao
Ebalahamo ma natunao 'oidiya, 'abehega
'ida 'atemuyamuya hataedi.”

56 Ma Meli 'ina gwaeina 'ilosalohidiya, ma
loinega nibainaina mahetena simiyana 'ana
siga wai'ena 'etoi sigumwala, ma muliyetega
'ilohihila 'ina 'asa.

Yoni to'abihebabitaiso 'ina li'u

57 Ma hesi Elisabetiina 'imiyamiya ee 'ana siga
'ihenatuna, ta gwamaina meloheyana. 58 Eeta
Elisabeti 'ina bodao ma 'iyanao Yehoba 'ina helau
'oina sihesagoheya, ma mabwaiyadi mahetenao
siyaliyaya hegogona.

59 Ma gwamaina 'ina tuta li'u mulina ma
sabwelo sebeni sigumwala, 'oinega 'ina bodao
si'autama gwamaina 'ina 'ebeselolo 'wapina
matana sabi 'upwa, ma 'abehega tamana sanina
'oinega sihewaliyese. 60 Ta sinanaina 'i'ausiya
'igwae, “Sahena tamana 'oina wahehewaliyese,
ma hesi sanina walagu Yoni.”

61 Ta 'iyanaowedi sigwaeya, “Sani beno 'omi
geya sanimi!”

62 Coinega nimadiyega henimasusuwega
gwamaina tamana sihesilaleya ma 'abehega
gwamaina to sani silagu. 63 Ta Sakaliyaina
'lebelele 'i'ahwanoiyeya, si'ebwaeya ma

gwamaina sanina 'oina 'ileleya 'igwae, “Sanina
Yoni.” Ma bodaedi saninaina si'iteya ma nuwadi
'ithenainaida. 64 Beno 'oina Sakaliya memenana
'imeyameyahana hila, ma 'igwae hila, ma Yehoba
'ithepwatuweya. 65 Eeta 'iyanaowedi mabwaiyadi
simatauta. Muliyetega tetelaina 'i'edadana
Yudiya 'oyana ma tupwanao mabwaiyadi 'oidiya.
66 Ma tomotaedi sihesagoheya ma sinuwatuhu
dadana, ma siboidimo 'oidiya sihesilala hilediya
sigwae, “Gwama bewa nata togidega 'abwa 'ina
paihowa?” Weyahina si'iteya Yehoba 'ina waiwai
'oina 'imiyamiya.

Sakaliya 'ina gwae nugeta

67 Eeta tamanaina Sakaliya Yaluyaluwa Tabuna

'ilohemaheya, ma 'ipalopisai, 'igwae nugeta

ligwaeya,

68 “Bada tahepwatuwe tauna melsileli 'ida
Yehoba, weyahina tauna 'itauya pwaima
'oida ma 'abehega 'i'abihetegita ma
miyamwau 'oinega 'ilihasigita. 69 Coinega
'ina hewali Debida 'ina susuwega 'ada
To'abihetenaina 'i'abi latuheya 'oida.
70 Mwalona Yehoba 'ina palopitao
nugenugetaidi 'ina gwaeina gidemusa
sihepwaila nugeteya, 7! ma 'abehega
'ida lemegita 'ada 'alehao 'oidiyega ma
wete 'ada tolohesohesoiyao 'oidiyega.
72 Ma wete mwalo 'igwae hemisa
ma ‘'abehega tubudao nugenugetaidi
'I'atemuyamuyaedi ma 'ina gwae
hemisaina geya'abwa 'inuwanuwanaide.
73 Gwae hemisaina tubudai Ebalahamo

weyahina Yehoba 'i'ebwaeya 74 ma
'abehega  'ilihasigita 'ada  'alehao
'oidiyega ma 'oinega ma'ida 'atepatu
'oina tapaihowa, 75> ma wete sabwelo
'aigeda 'aigeda 'oidiya ma'ida mumuga
bwebwe'ana tadumwalu tauna matana.
76 Ma 'owa natugu, labwa nata
sibwauwego Tohewaiwai moisa 'ina
palopita, weyahina 'owa nata 'unugeta
ma Bada 'ina 'eda 'u'atububu, 77 beno 'ina
tomotaiyao 'uhenuwalagudi ma 'abehega
mumuga galadi 'adi nuwasam 'oidiyega
'adi 'abihetena siloba. 78 Weyahina
Yehoba 'ina 'atemuyamuya 'oida, madou
hedadena, ma 'abwa 'ida ‘'abihetena
galewega gide lasilala ‘'i'abi'abilatuhe
'oida, 7P ma 'oinega taudi wete guguyou ma
'amasa 'idi tupwa 'oina simiyamiya 'ida
'abihe'asilaladi, ma 'oinega mabwaiyada
'thanugetegita miya daumwala 'ana 'eda
'oina.”

80 Ma 'oinega gwamaina 'ihemadouwa ma
yaluyaluwana wete 'thewaiwaiya. Ma 'itauya
yoho 'awawa, ma nobwa 'iboinamo 'imiyamiya
lana siga melsileli 'oidiya 'ilatuwa 'illoguguya.

2

Yesu 'ina li'u
1Yoni 'ina tuta hesedaseda 'oina toloina 'aigeda
madouna sanina Sisa Ogusito 'imiyamiya, ma
'ina loina 'ilaguya ma 'abehega gogo 'aigeda
laigeda tomotaedi sanidiyao sileledi. 2 Loinaina
'thegaina tutaina Kuwilinio 'ina tuta hetoloina

Siliya 'oina. 3 Coinega tomota mabwaiyadi
sitauya 'asa tamadiya ma 'ane sanidiyao sileledi.

4 Yosepa wete Nasaletega 'itoholowa, beno
Galili 'alonega, ma 'itauya Yudiya, Debida 'ina
gogo sanina Bedeliyema 'oina, weyahina Yosepa
tauna Debida 'ina susu 'aigeda. 5 Coinega Meli
mahetena sitauya ma 'abehega nobwa sanidi
sileledi, ma Meliina magamwagamwana.

6 Ma tutaina Bedeliyema 'oina simiyamiya
ma 'ina wai'ena 'iloba pwaiya ta 'ihenatuna,
7 loinega gwamaina 'ale'owega 'iwaduya ma
hebai 'idi 'ebe'ai 'oina 'ilaguya. Weyahina hada
taumana 'imaha pwaiya, ta geya 'aigeda wete
sawasawahina ma 'oina siluhu.

Sipi 'adi to'itayahinao Yesu sihabo'eneya

8 Ma tupwaina 'oina sipi 'adi to'itayahinao
hinuwana si'o'oyatola pwatula, ma 'idi sipiyao
si'ita'ita yahidi, ® ma Bada 'ina anelose 'ilohe'ate
yohodiya ma 'ina ‘'asilalega mabwaiyadi
simatauta.

10 Coinega aneloseina 'ihegwaediya, 'igwae,
“Sahena wamatamatauta, ma hesi wayaliyaya,
weyahina wasa bwebwe'ana ya'eweyama
loimiya, ma nata tomota mabwaiyadi wete
'idi 'ebe yaliyaya. 11 Ma wasaina bewa,
nige hinuwanaina Debida 'ina 'asa, 'ami
To'abihetenaina 'ili'uwa, Tauna 'ida Bada Keliso.
12Coinega 'ana 'ebe lo'inanaina bewa, ma 'eguma
gwamaina 'ale'o 'oinega siwaduya ma hebai 'idi
lebe'ai 'oina 'i'eno'eno waloba, tauna tuwa beno
gwamaina.”

13 Ma tutaina 'oina anelose wete baibaiwadi
galewega sihuhulaima, ma Yehoba sihehep-

watuwe, 14 sigwaegwae,
“Yehoba galewa tahepwatuwe, ma bale'uwa
taudi 'ithelauwediya simiya yaliyaya.”

15 Cigumwala ma aneloseyedi sihila pwaiya
galewa, ma sipi 'adi to'itayahinao siboidimo
loidiya sigwae, “Bedeliyema 'oina tatauya ma
ginaulaina Bada 'ithepwaileya ta'ita.” 16 Coinega
silomwayamwayauwa ma sitauya, ma Meli ma
Yosepa ta wete gwamaina hebai 'idi 'ebe'ai
'oina 'i'eno'eno silobeya. 17 Nage 'oina si'iteya
ma gwamaina tamana ma sinana sihegwaediya
to'aha gide anelose 'ina gwae 'oidiya gwamaina
weyahina. 18 Ma tupwana tomota wete wasaina
sihesagoheya ta nuwadi 'ithenainaida to'itayahi
sipiyedi 'idi gwaeina weyahina.

19 Ta Meli gwaeyedi mabwaiyadi 'inuwatuhu
yahidiya ma nuwana 'thenetediya weyahidi.

20 Coinega to'itayahi sipiyedi sihila ma ma'idi
hepwatu Yehoba sanina si'abilagasiya, weyahina
anelose 'ina hepwaila 'oidiya 'ana moisa sihe-
sagoheya, ma wete si'iteya.

21 Ma 'ina wiki 'aigeda 'igumwala pwaiya,
ma gwamaina 'ina 'ebeselolo 'wapina si'upwa
yauleya ma sihesaniyeya Yesu, sanina beno
mwalo anelose Meli 'i'ebwaeya tutaina 'abwa
geya 'igamwa.

Yesu sitoeya Hada He'asisi* 'alona

22Ma 'ina tu'wau mulina Meli 'ana 'abihe'ehau
'ana tuta 'ilobeya, ta natudiuina sitoeya sihaneya

Yelusalema, ma 'ane gwamaina si'ebwayae

Yehoba 'oina gide Mosese 'ina loina 'abehega
sipaihowa.

23 Yehoba 'ina loinaina bewa gide sileleya,
ligwae,
“Gwagwama toli'u nugeta meloheyadi watag-

waledi Bada 'oina.” .
24 Ma wete taudi 'idi pwaoli Yehoba weyahina

sitauyedi, gidemusa 'ina loina 'illaguya, 'igwae,
“Cimi pwaoli bunetutu 'eluwa bo gabubu
'eluwa.”

Simioni 'ina gwae

25 Ma nage tutaina 'oina Yelusalema 'oina
laigeda bada sanina Simioni 'imiyamiya.
Tauna loheya bwebwe'ana, ma wete Yehoba
'ihe'asisiyaneya madouna, ma 'lyamwayamwa
melsileli 'adi To'abihetena weyahina. Loheyaina
Yaluyaluwa Tabuna 'oina 'imiyamiya.
26 Ma Yaluyaluwa Tabunaina 'ihe'iteya ma
labehega sahena 'i'ama'amasa ma 'ana siga
To'abihetenaina Yehoba 'oinega 'i'ita nugeta.

27 Ma Yaluyaluwa Tabuna 'thenuwa laguweya,

ma Simioniina 'tluhuwa Hada _ He'asisi
'oina, ta Yosepa ma Meli gwamaina Yesu

si'ahaliyama Hada He'asisi 'oina, ma weyahina

sipaihowa gide loina 'ina hepwaila. 28 Coinega

Simioni gwamaina 'i'ahaliya ma Yehoba 'oina

liloyauwedowa, 'igwae,

29 “Bada, 'ino gwae hemisa 'oiguwa yaloba
pwaiya, 'oinega bewa tuwa 'utagwalegau
ma ma'igu yaliyaya ya'amasa,

30 Weyahina mataguwega 'ino To'abihetenaina
ya'iteya,

31 bewa Tauna 'ulagu latuheya mabwaiyama
loima,

32 ta taudi ganamuli 'idi To'abihe'asilala, ma
tauma 'ino tomota melsileli 'ima 'ebe hep-
watu.”

33° Ma tamana ma sinana_ nuwadi

'thepwanopwanowa 'ina gwaeyedi natudiu

weyahina. 34 Coinega Simioni 'igwae

helauwediya, ta 'igwae Meli 'oina, tauna Yesu
sinana, ma 'igwaeya,

“Cu'ita gwama bewa Yehoba 'ithesinuweya ma
'oinega 'abwa melsileli tupwana baibai-
wadi 'i'abihe be'udi, ma tupwana baibai-
wadi 'i'abihe toholodi, ma tauna tuwa
'abwa 'ihe'ila'ilala tomota 'oidiya, ma tup-
wadi si'ahwa 'abo'abowe,

35 ma 'oinega 'idi nuwatuhu dahwadahwaidi

'i'abi latuhedi. Ma 'owa Meli nata 'ino
nuwagala gide suna 'ibadibadigo.”

Ana 'ina gwae

36 Nage 'oina 'aigeda wahine topalopisai
'imiyamiya, sanina Ana, tauna Penuwela natuna,
ma wete Aseli 'ina susu 'aigeda. Wahineina
'ihe'ai'aihale pwaiya weyahina mwalo hene 'ihai
ta mamwanena simiyamiya gide bolime sebeni.
37 Ma mwanena 'i'amasa ta tauna 'thiwapeya,
ma 'imiyamiya 'ana siga 'ana bolime 'eitipowa.
Ma wahineina tauna Hada He'asisi geya 'ida
lebesineya sabwelo ma hinuwana 'oidiya, ma
Hada He'asisi 'alona Yehoba 'ihehe'asisiye,
ma 'i'ahwa'ahwanoi hegomaleyega. 38 Tuta
nage 'oina wahineina 'inaoma ma Yehoba 'oina
'iloyauwedowa, ma gwamaina weyahina 'igwae

meYelusalema 'oidiya, 'igwaeya, “Gwama bewa
tauna 'ada To'abihetena tayamweyamweya.”

Cidi hila Nasaleta 'oina

39 Ma paihowa mabwaiyana silosaloha
pwaidiya, to'aha gide Yehoba 'ina loina, ma
sihila Galili 'oina, weyahina taudi meNasaleta.
40 Ta gwamaina 'imadouwa ta ma'ina waiwai,
ma wete ma'ina sanapu, weyahina Yehoba
gwamaina 'thelauweya madouna.

Gwamaina Yesu tohe'itao mahetenao sigwaeg-
wae

41 Bolime 'aigeda 'aigeda 'oidiya Yesu sinana
ma tamana sihanehane Yelusalema, Hataona
Guyaina weyahina. 42 Ma tutaina Yesu 'ina
bolime tuwelo 'ilobeya ta mahetediu sihaneya
guyaina 'oina.

43 Coinega tutaina guyai ‘'igumwala ta
mabwaiyadi sisawala 'idi gogowa, ma gwamaina
Yesu tuwa Yelusalema 'oina 'imiyamiya. Tamana
ma sinana geya sisanapu, 44 ma 'idi nuwatuhu
labehega tauna boda mahetenao. Coinega
sitautauya ma 'ana siga 'iboiya, ma Yesu
si'ebeseya 'idi bodao ma 'iyadiyao 'oidiya, 45> ma
geya siloba, 'oinega sihila Yelusalema, ma nobwa
si'ebeseya, 46 ta geya siloba 'ana siga sabwelo
letoi sigumwala, ta silobeya Hada He'asisi*
lalona, meYudiya 'idi tohe'itao mahetenao
simiyamiya, 'thehesagohedi ma wete 'ihehesilala
loidiya. 47 Ma taudi 'ina hemaisao bwebwe'adi
ma dumwaludi sihesagoheya ta mabwaiyadi

nuwadi 'thenainaida. 48 Ta wete tutaina tamana
ma sinana si'iteya nuwadi 'ihenainaida, ta

sinana 'ihegwaeya, 'igwae, “Natugu, to'aha
weyahina bewa gidemusa 'upaihowa 'eseya,
ta 'oinega ma'ima nuwagala tamau ba'idagu
labesebesego?”

49 Coinega Yesu 'igwaeya, “To'aha weyahina
wabesebesegau? Nuwana geya wasanapu 'agu
lobwaina taugu Tamagu 'ina Hada yamiyamiya?”
50 Tamana ma sinana geya nuwadi 'isabwalena
'ina gwaeina weyahina.

51 Coinega mahetenao sihila Nasaleta, ma
nobwa 'idi gwae 'themata matanediya. Ma hesi
sinana ginaula bewa weyahidi 'inuwanuwatuhu
madouna. 52 Ma Yesu 'ithehemadou ta ma'ina
sanapu, 'oinega Yehoba 'iyaliyaya weyahina, ma
tomota wete gide 'idi 'ebe yaliyaya.

3

Yoni to'abihebabitaiso 'ina guguya

(Madiu 3:1-12; Maki 1:1-8; Yoni 1:19-28)

1 Toloina madouna Sisa, sanina Taibiliya,
tauna 'iloiloina bolime pipitini 'oidiya, ma
gabulena Ponitio Pailato tupwa Yudiya 'ana
toloina, ma Helodi tupwa Galili 'ana toloina,
ma tasina Pilipi tupwa Ituliya ma Tilakoniti 'adi
toloina, ma Lisaniya tupwa Abiline 'ana toloina.
2 Ma Anasa ma Kaiyapa taudi topwaoliyao
'adi toloinao. Tutaina nage 'oina Yehoba 'ina
gwae 'inaoma Sakaliya natuna Yoni 'oina, tauna
tupwa yoho 'awawa 'imiyamiya. 3 Nage 'oina
Yoni 'itoholowa, ma Yolidani tupwainao 'oidiya
litauya, ma tomota 'oidiya 'iguguya, 'igwaeya,
“Cimi paihowa galadi waguipailedi ma ya'abihe

babitaisogemi ta 'oinega Yehoba 'imi puiyao 'ida

nuwasamudi.” 4 Gide Buki He'asisi 'oina palopita

Aiseya 'ithepwaila nugeta, 'igwaeya,

“Tohalewasa 'aigeda yoho 'awawa 'enana
madounega 'ihehepwaila latu, ma
'igwaeya, ‘Bada 'ina 'eda wahuna,
ma wa'abihedumwalu. 5 Lo'oya'oya
mabwaiyadi wa'eliyahuledi ma
sidumwalu, ma sa'asa'ala mabwaiyadi
wasamudi. Ma wete 'eda pwayopwayo'edi
wa'abihe dumwaludi ma 'eda
da'uda'ulena wahesapusapudi.

6 Ma 'oinega tomota mabwaiyadi Yehoba 'ina
'abihetena si'ita.””

7 Coinega tomota mabwaiyadi sinaowa Yoni
'oina ma 'abehega 'i'abihe babitaisowedi, ma
Yoniina 'ihegwaediya, 'igwae, “To'abo 'omi,
gide mwata! Ma wanuwatuhuya 'abehega nata
Yehoba 'ina gamwasowala 'oinega wadena,
lawa? 8 Coinega 'ilobwainegomiya ma 'imi
nuwabui moisa wahe'itae 'imi paihowa
bwebwe'adi 'oidiyega. Ma sahena wagwaegwae
labehega 'omi Ebalahamo tubunao 'oinega
Yehoba 'i'atemuya muyaegomiya. Geya hene!

Ma wa'ita Yehoba sowasowahina ma da'ule bewa
loidiyega Ebalahamo tubunao 'ihemasalahadi.

9Ma 'eguma mumugami geya bwebwe'adi 'abwa
Yehoba 'ibwa'omategomi gide 'aiwe, 'eguma
geya huwaina bwebwe'ana, loheloheya sigoha
yahule, ma 'aiwe 'ala'alata 'oina siuledi, ma
sigabudi.”

10 Coinega bodaedi Yoni sihesilaleya, sigwae,
“To'aha 'ilobwainemaiya ma 'apaihowa?” 11 Ma

Yoniina 'igwaeya, “Ceguma taiyawedi 'omi 'ami
'ale'o 'eluwa ma 'iyamiyao geya 'adi 'ale'omo,
laigeda wa'ebwaedi. Ma wete gide 'eguma
'ami madouna, tupwana togomaleyao 'oidiya wa-
heguyaiye.”

12 Ma tupwana wete takesi 'ana to'ewao
sinaoma 'idi babitaiso weyahina, ma Yoni 'oina
sihesilala, sigwaeya, “Tohe'ita, tauma togidega
'ama loina.”

13 Coinega Yoni 'igwaeya, “Takesi 'ana loinega
wa'ewa'ewa, ma hesi sahena walolohepoi.”

14 Ma tupwadi wete tolo'alehao sihesilala,
sigwaeya, “Ma tauma, togidega 'ama loina?”
Ta Yoni 'igwaeya, “Comi 'ami maisao sowa-
sowahimi ma hesi weyahidi wayaliyaya, ma
sahena 'ami maisa 'ana lohepoi 'abowega ma
labihematautega wa'ewa'ewa tomota 'oidiyega.”

15 Ma hesi tomota mabwaiyadi ma'idi hemisa
siyamwayamwa To'abihetenaina Keliso 'ina la-
tuma weyahina, ma Yoni si'iteya ma mabwaiyadi
sihenuwanaluwa ma sigwaeya, “Nuwana tauna
To'abihetenaina, bo geya?”

16 Coinega Yoni 'igwae latuwa 'oidiya, 'igwaeya,
“Taugu we'ahega tuwa ya'abihe babitaisogemi,
ma hesi 'aigeda loheya muliguwega 'inaonaoma
ma Yaluyaluwa Tabuna 'oinega, gide 'aiwe
ninininimaina, 'oinega 'i'abihe babitaisogemi.
Tauna 'ihemadou sinegauwa, 'oinega geya
'ilobwainegau ma 'ana butu yalihasi. 17 Ma
loheyaina 'ina hinawega nata witi 'itutu ma
huwaina sigubala, ma muliyetega huwaina
bwebwe'ana 'ihedodo 'ina hada 'e'ahaiya, ma

mohomohonaowedi 'aiwe 'ala'alata hataya 'oina
'igabudi.”

18 Ma guguya wete baibaiwana 'oidiyega
tetela bwebwe'ana Yoni 'iguguyaeya tomota
loidiya, 19 ma wete Yoniina toloina sanina Helodi
'i'ahwa galagalaeya, 'igwaeya, “Helodi 'upuiya.
Helodiyasa tauna tasiu mwanena, ma 'uhaiya.”
Ma tupwana wete Helodi 'ino puiyao tauna
Helodiina 'oina 'ihepwailediya. 20 Coinega
Helodi 'igamwasowala, ta Yoni deliya 'ilagu
luhuweya. Nage 'oinega Helodiina 'ina pui
'themadou bwaibwaina.

Yoni Yesu 'i'abihe babitaisoweya

(Madiu 3:13-17; Maki 1:9-11)

21 Ma Yoni boda mabwaiyadi ‘'i‘abihe
babitaisowediya, ma muliyetega Yesu wete
'i'abihe babitaisoweya, ma 'oinega Yesu Yehoba
loina '''ahwanoiya, ma galewa 'i'eso'eya, 22 ma
Yaluyaluwa Tabuna, mawahina 'ana 'ita gide
gabubu, 'isuluma Yesu 'oina. Coinega 'aigeda
'enana galewega 'igwaema, 'igwae, “Cowa
natugu moisa, weyahiu yayaliyaya madouna.”

Yesu tubunao

(Madiu 1:1-17)

23 Ma tutaina Yesu 'ana bolime gide
teti 'ilobeya, 'ina paithowa tomota 'oidiya
'ithegaineya. Ma tomota sinuwatuhuya 'abehega
Tauna tamana Yosepa. Ta Yosepaina tamana
Heli, 2¢ ma Heli tamana Madati, ma Madati
tamana Libai, ma Libai tamana Meliki, ma
Meliki tamana Yanai, ma Yanai tamana Yosepa,
25 ma Yosepa tamana Matadaya, ma Matadaya

tamana Emosi, ma Emosi tamana Neumi, ma
Neumi tamana Esili, ma Esili tamana Nagai,
26 ma Nagai tamana Mahati, ma Mahati tamana
Matadaya, ma Matadaya tamana Semini, ma
Semini tamana Yoseki, ma Yoseki tamana Yoda,
27ma Yoda tamana Yoanani, ma Yoanani tamana
Lisa, ma Lisa tamana Selubabela, ma Selubabela
tamana Siyelitiyeli, ma Salatieli tamana Nilj,
28 ma Nili tamana Meliki, ma Meliki tamana
Adi, ma Adi tamana Kosami, ma Kosami tamana
Elimadami, ma Elimadami tamana Eli, 2° ma
Eli tamana Yosuwa, ma Yosuwa tamana Eliyesa,
ma Eliyesa tamana Yolima, ma Yolima tamana
Madati, ma Madati tamana Libai, 30 ma Libai
tamana Simioni, ma Simioni tamana Yuda,
ma Yuda tamana Yosepa, ma Yosepa tamana
Yonami, ma Yonami tamana Ilayakimi, 3! ma
Ilayakimi tamana Meliya, ma Meliya tamana
Mena, ma Mena tamana Matata, ma Matata
tamana Nadani, ma Nadani tamana Debida, 32 ma
Debida tamana Yese, ma Yese tamana Obedi, ma
Obedi tamana Boasa, ma Boasa tamana Salimoni,
ma Salimoni tamana Nasoni, 33 ma Nasoni
tamana Aminadaba, ma Aminadaba tamana
Adamina, ma Adamina tamana Anai, ma Anai
tamana Esiloni, ma Esiloni tamana Pelesi, ma
Pelesi tamana Yuda, 34 ma Yuda tamana Yakobo,
ma Yakobo tamana Aisake, ma Aisake tamana
Ebalahamo, ma Ebalahamo tamana Tela, ma
Tela tamana Naoli, 35 ma Naoli tamana Seluge,
ma Seluge tamana Leu, ma Leu tamana Peligi,
ma Peligi tamana Ibeli, ma Ibeli tamana Sila,
36 ma Sila tamana Keinana, ma Keinana tamana
Apakisadi, ma Apakisadi tamana Semi, ma Semi

tamana Nowa, ma Nowa tamana Lemeki, 37 ma
Lemeki tamana Metusela, ma Metusela tamana
Inoke, ma Inoke tamana Yeledi, ma Yeledi tamana
Malaleli, ma Malaleli tamana Keinana, 38 ma
Keinana tamana Inosi, ma Inosi tamana Seti, ma
Seti tamana Adama, ma Adama tamana Yehoba.

4

Seitani Yesu 'itoho'asaeya

(Madiu 4:1-11; Maki 1:12-13)

1 Coinega  Yaluyaluwa Tabuna Yesu
'ilohemaheya, ma Yolidaniyega Yesu 'itoeya
ma 'itauyeya tupwa yoho 'awawa. 2 Sabwelo
poti 'oidiya Seitani 'itoho waiwai ma 'abehega
Yesu 'i'abihebe'u, ma sabwelowedi 'oidiya
Yesu geya 'i'ai tohona, ma 'oinega 'igomaleya
madouna. 3 Ma Seitaniina Yesu 'ihegwaeya,
ligwae, “Ceguma 'owa Yehoba Natuna, da'ule
bewa 'uloinaedi ma sihe'e'ahai.” 4 Ma Yesu
ligwaeya, “Buki He'asisi 'alona loina 'imiyamiya
labehega ‘Tomota yawasidi geya 'e'ahaimo
'oinega sida lobeya.””

5> Coinega Seitani Yesu 'itoe haneheya ma
bale'u 'ina 'ebeloinao mabwaiyana 'ihe'iteya
tutaina nage 'oina, ma 'igwaeya, 67 “Bewa
lebeloina wasawasaedi mabwaiyadi ya'ebwaego,
leguma 'oiguwa 'u'etuluha. Weyahina mab-
waiyanaina tuwa 'igu 'ebeloina. Ma 'eguma
taiya 'oina nuwanuwagu ma ya'ebwae, tuwa
ya'ebwae.” 8 Ma Yesu 'igwaeya, “Buki He'asisi
lalona loina 'imiyamiya, 'igwae, ‘Cino Bada
Yehobamo 'oina 'u'etuluha ma 'iboimo 'enana
'uhematamatanedi.’ ”

9 Coinega Seitani Yesu 'itoe hileya ma
litauyeya Yelusalema ma Hada He'asisi tabwa
sehenina 'thaneheya ma 'oina 'ihegwaeya,
'igwae, “Ceguma 'owa Yehoba Natuna, bewa
loinega 'uulataheya ma gesowana 'usilasilahe,
10 weyahina Buki He'asisi 'ihepwaila pwaiya,
'igwae, ‘Yehoba 'ina aneloseyao ‘iloinaedi
ma si'itayahigo.” 11 Ma 'aigeda 'ina hepwaila
'igwaeya, ‘Cino aneloseyao si'ahaligo ma 'oinega
gesowana 'aheu sisilasilae da'ule 'oidiya.” ” 12 Ma
Yesu gwaeina 'themaiseya 'igwae, “Caigeda wete
gwae Buki He'asisi 'oina 'imiyamiya, 'igwaeya,
‘Sahena 'ino Bada Yehoba 'utohotoho.””

13 Ma 'oinega Seitani 'ina tohona mabwaiyana
Yesu 'oina 'ilosalohiya, ta 'i'ebesineya, ma hali
tuta 'oina 'ida hilama.

Yesu 'ina paihowa Galili 'oina 'ihegaineya

14 Eeta Yesu Yaluyaluwa Tabuna 'ina
waiwaiyega 'ithila Galili. Ma nage 'oina
tetelina 'ilelewana Galili tupwainao 'oidiya,
15 weyahina meGaliliyedi 'idi hada tapwalolo
loidiya 'iloguloguguya, ma 'oinega mabwaiyadi
si'lahwa bwebwe'aneya. 16 Ma muliyetega Yesu
'inaoma Nasaleta 'oina, tauna nage 'ina gogo

moisa. = Ma Sabati 'oina Yesu 'illuhuwa hada
tapwalolowa, mumugana gidemusa. Coinega

'itoholowa ma Buki He'asisi 'ihasili, 17 'oinega

palopita Aiseya 'ina lele si'ebwaeya, ta 'iyahaliya

ma hasilaina 'ilobeya, 'igwaeya,

18 “Bada Yaluyaluwana 'oiguwa 'imiyamiya.
Tauna 'ihesinuwegauwa ma towewelohe
'oidiya tetela bwebwe'ana yaguguyae.

Ma paipaidi wete 'oidiya 'thesumanegauwa ma
'adi lihasa weyahina yahepwaila.

Ma tomata gibugibu wete matadi 'idi 'asilala hila
weyahina yahepwaila.

Ma wete 'thesumanegauwa ma tomiya mwau 'adi
'alehao nimadiyega ya'etolihasidi. 19 Ma
yahepwaila wete bolimeina 'abwa Bada
'I'abihetegomi.”

20 Ma Yesu leleyedi 'ihasili pwaidiya ta
'inupilidiya, 'oinega buki 'ana to'itayahina
'i'ebwae hileya, ma 'imiyatoiya. Ma
tohenonowedi mabwaiyadi nuwadi 'i'eweya,
'oinega simiyamiya ta si'e'ebubu.

21 Coinega 'ithegwaediya, 'igwae, “Gwae bewa
yahasila pwaiya ta wahesagoheya, mwalo sihep-
waila nugeteya, ma bewa tutaina 'ilatu pwaima.”

22 Ma taudi nuwadi 'ihenainaida moisa,
loinega 'ina gwaeyedi bwebwe'adi weyahidi
sihepwatuweya, sigwae, “Loheya bewa Yosepa
natuna, 'awa? Ma togidega hede?”

23 Coinega 'ihegwaediya, 'igwae, “Hesi
yasanapugomiya  weyahina nata  gwae
hegehegediyega wahegwaegau ma wagwae,
‘Cowa to'abihe bwebwe'ana, 'oinega 'uboi
'u'abihe bwebwe'anigo.’ Ma wete nata
'imi gwae 'aigeda 'oinega wahegwaegau ma
wagwae, ‘Paihowaedi waiwaidi gogo Kapaneumi
loina 'upaihowediya, gide wete 'upaihowa
'esedi 'ebwa 'ida gogo bewa 'oina.” 24 Ma
yahegwae bwaibwainigomi 'abehega geya
laigeda palopita 'ina bodao 'oidiyega 'ana
he'asisi 'iloba. 25 Ma wanuwatuhuyahi 'abehega
mwalo palopita Ilaitiya 'ina tuta, hiwahiwape

baibaiwadi Isileli 'oina simiyamiya, ma Yehoba
geya Isileli wahineina 'ihesinuwe ma Ilaitiya
''itayahi tutaina gomale madouna, weyahina
bolime 'etoi ma tupwana 'oidiya geya 'wesu,
26 ma hesi 'aigeda hiwape Salepati 'oinega
Yehoba 'ihesinuwaneya Ilaitiya 'ana 'itayahina
weyahina, beno Saidoni tupwaina, ma Yehoba
Ilaitiya 'thewasaeya hiwapeina 'ina gogowa,
ta 'i'itayahiya. 27 Ma palopita Ilaisa wete 'ina
tuta 'oina tolepelo baibaiwadi Isileli 'oina
simiyamiya, ma geya 'aigeda taiya 'oidiyega
'i'abi'abi hebwebwe'ane, ma hesi 'aigedamo
gwama Siliya 'i'abihe bwebwe'aneya sanina
Nemani.”

28 Yesu 'ina gwaeyedi bewa 'oidiyega taudi
totapwalolowedi ‘'i'abihe gamwasowalidiya,
29 loinega sitoholowa ma Yesu si'abiyahiya ma
lasega sitoe latuheya ma sitauyeya 'idi 'asa
'loyaina 'oina, ma 'oyaina debana silaguya ma
labehega sihasepale dobihe 'ade'adewala. 30 Ma
tauna bodaedi 'thaupediya ma 'itauya.

Yesu 'aigeda loheya 'i'abihe bwebwe'aneya
hi'ahi'a 'oinega
(Maki 1:21-28)

31 Ma muliyetega 'idobiya Kapaneumi 'oina,
beno Galili tupwaina, ta nobwa Sabatiya tomota
'ihe'itediya. 32 Ma tomota mabwaiyadi nuwadi
'ithenainaida weyahina 'ina he'ita mabwaiyana
waiwaina.

33 Ma hada tapwaloloina 'oina 'aigeda loheya
'imiyamiya, ma loheyaina 'oina hi'ahi'a* mwalo
'iluhuwa ta 'imiyamiya, 'oinega loheyaina 'enana

madounega 'ibwauwa 'igwae, 34 “Ya! Yesu 'owa
gwama Nasaleta, to'aha lamuna ta 'unaoma
'oima? Nuwanuwau 'abehega 'umutumai, 'awa?
Ma 'owa hesi yasanapugowa, 'owa tuwa Yehoba
Natuna.”

35 Ma Yesu 'iloinaeya ma 'igwae, “Culolagu,
ma loheya beno ‘'oinega 'ulatu.” Ta
dumwadumwaluna boda matadiya hi'ahi'aina
loheya 'iulaeya bale'uwa ta 'oinega hi'ahi'a
'thapwesa, ma geya 'aigeda hesilae loheyaina
'iloba. 36 Coinega mabwaiyadi sisalutuwama, ma
siboidimo sihesilalediya, sigwae, “Togidega hede
bewa? Ma gwaemo 'ina waiwai 'oinega hi'ahi'a
'iloinaediya ta sihapwesa.” 37 Eeta Yesu tetelina
silelewaneya Galili tupwainao 'oidiya.

Yesu tolohala baibaiwadi lilabihe
bwebwe'anediya

(Madiu 8:14-17; Maki 1:29-34)

38 Coinega Yesu Hada tapwalolowega 'ilatuma,
ma Saimoni 'ina hada 'iluhuwa. Ma Saimoni
lawana wahi yahiyahi 'oinega 'ilohala, 'oinega
Yesu si'ahwanoiyeya ma 'i'abihe bwebwe'ane.
39 Coinega Yesu 'iluhuwa, ma 'ina 'ebe'enoina
deina 'itoholowa, ta lohalaina 'iloineya ma 'ina
lohalaina 'isawala, 'oinega wahineina 'itoholo ta
ladiwa 'i'atububuya.

40 Ma hesi sinala 'isopu pwaiya, ma tomota 'idi
tolohalao 'adi lohalao hagadi ma hagadi sitoed-
ima Yesu 'oina, ta mabwaiyadi 'aigeda 'aigeda
'i'abitohodiya ta sibwebwe'ana. 41 Ma wete
tupwana baibaiwadi 'oidiyega hi'ahi'a silatulatu
ma siwuiwui, sigwaeya, “Moisa 'owa Yehoba
Natuna!” Ma Yesu 'i'ausidiya ma sahena gide

sigwaegwae 'esa, weyahina sisanapu pwaiya
labehega tauna To'abihetenaina Yehoba 'oinega.

Yesu 'iguguya sakowasiya
(Maki 1:35-39)

42 Ma gona 'i'adale pwaiya, ta Yesu gogoina
''ebesineya, ma 'iboinamo yoho 'awawa 'itauya.
Ta tomota baibaiwadi sihegaina ma 'abehega
Yesu sibese, ma tutaina silobeya sihegwaeya,
sigwae, “Sahena 'utautauya. Cebwa tuwa
tamiyamiya.” 43 Coinega 'thegwaediya, 'igwae,
“Tupwana wete gogo 'oidiya yatautau ma Yehoba
'ina loina tetelina yaguguyae. Bewa tetelaina
weyahina ma Yehoba 'thewasaegauma.” 44 Eeta
'ilatuwa ma 'itauya Yudiya tupwanao mab-
waiyadi 'oidiya, ma 'idi hada tapwalolo 'alodiya
'iguguya sakowasiya.

S

Yesu 'ina tomuliyao 'ibwauwediya
(Madiu 4:18-22; Maki 1:16-20)

1 Caigeda tuta Yesu 'itoholo hola Genesaleta pa-
palina, ta boda sinaoma ma sitoholo pogiyamowa
ma 'abehega Yehoba 'ina gwae Yesu 'oinega
sihesagohe. 2 Nage 'oina togomana 'idi waga
'eluwa 'i'itediya deina silisidiya dabala, ma to-
gomanaedi siulasulu pwaiya ma 'idi gomanedi
sibuyobuyodi. 3 Coinega Yesu waga 'aigeda 'oina
'igeluwa, beno Saimoni 'ina waga, ma Saimoni
'thegwaeya ma tupwana 'italadobiya ni'uwa, ma
wagaina 'oina Yesu 'imiyatoiya ma 'ihe'ita boda
loidiya.

4 Ma 'ina he'ita 'igumwala ta Saimoni
'ithegwaeya, ligwae, “Saimoni  tupwana
lutaladobi ni'uwa ma 'ino gomana 'uyahuwe.”

> Ma Saimoni 'igwae, “Bada, hinuwanega hene
lagomana masaliya ma geya 'aigeda wete sila-
hana 'a'onatoho. Ma tuwa 'ino gwae weyahina,
loinega yayahuwe.”

6 Siyahuweya, ma silahana baibaiwa hedada
si'onediya, ta gomanaina 'abehega 'ilotasabu.
7 Coinega 'iyadiyao hali waga silo'uyowediya ta
labehega sinaoma ma si'abihetedi. Coinega taudi
'idi wagega sinaoma ta waga 'eluwaedi silohema-
hediya, ta 'i'iunamo ma sidamana. 8 Nage 'oina
Saimoni Pita silahana 'ana baibaiwa 'i'itediya,
ta Yesu 'ahena 'i'etuluha, ma Pita 'igwaeya,
“Bada, 'u'ebesinegau, weyahina taugu togala.”
9 Gwae bewa 'i'inaneya, weyahina 'iyanao ma-
hetenao nuwadi 'ihenainaida madouna sila-
hanaedi si'onediya weyahina, 19 ma wete gide
Saimoni 'iyanaowedi Yemesa ma Yoni, taudi
Sebedi natunao. Coinega Yesu Pita 'thegwaeya,
'igwae, “Sahena 'u'ate'ateyoho. Ma hesi bewa
'loinega ma tomota gide 'u'ona 'esedi.”

11 Coinega 'idi wagaedi silisidiya dabala, ta
ginaula mabwaiyana si'ebesinediya ma Yesu
simuliyeya.

Yesu 'aigeda tolepelo 'i'abihe bwebwe'aneya

(Madiu 8:1-4; Maki 1:4-45)

12 Ma hali tuta Yesu wete 'aigeda 'asa 'oina
'imiyamiya. @ Tupwaina 'oina 'aigeda loheya
wahina mabwaiyana lepelo 'i'eweya. Coinega
loheyaina Yesu 'i'italobeya ma 'ibe'uwa 'ahena

ma 'i'ahwanoiyeya, 'igwae, “Bada, 'eguma 'ino
nuwatuhu gide, sowasowahina ma 'u'abihe
bwebwe'anegau.” 13 Ma Yesu nimanega lo-
heya 'wapina 'i'abi tohoya ma 'igwae, “Cehe,
bwebwe'ana! Cu'ehau.” Ma loheyaina 'ana
lepelo 'igumwala mwayamwayauwa. 14 Coinega
Yesu loheyaina 'oina 'ilohatoto, 'igwaeya, “Cu-
tautau ma gesowana 'aigeda taiya wete 'oina
'uhehepwailegau, ma hesi 'utau topwaoli 'oina
ma 'i'itago, ma 'oinega 'ino pwaoli 'u'ebwae
Yehoba 'oina, to'aha gide 'ada loina Mosese
'oinega, ma 'oinega tomota sisanapugo 'abehega
'ubwebwe'ana pwaiya.”

15 Ma hesi nage 'oinega ma Yesu tetelina
'imadou bwaibwaina, ma boda mabwaiyadi
si'eto'autama ma 'abehega Yesu 'ina gwae
sihesagohe, ma wete 'adi lohalao 'abehega
li'abihe bwebwe'anedi, 16 ma hesi tuta
baibaiwana boda 'oidiyega 'itautauya wasiwasi
ma 'i'ahwa'ahwanoi Yehoba 'oina.

Yesu 'aigeda topeu 'i'abihe bwebwe'aneya

(Madiu 9:1-8; Maki 2:1-12)

17Sabwelo 'aigeda 'oina Yesu boda 'ihehe'itadi.
Ma tupwadi Palisiyao ma loina 'ana tohe'itao
taudi sinaoma Galili ta Yudiya ta Yelusalema
tupwainao 'oidiyega, ma boda mahetediyao
simiyamiya, ma sihenono. Tuta nage 'oina
Yehoba 'ina waiwaiyega tolohalao ‘'i'abihe
bwebwe'anediya.

18 Coinega boda 'aigeda topeu mahewaina
si'ahaliyama, eeta sitohoya ma ‘'abehega
siluhuwe hadai ma Yesu matana silagu. 19 Ma

geya sowasowahidi, weyahina boda madou
hedada. Coinega topeuina si'ahala haneheya
hada tabwanina ma 'ana 'atoha si'ewa yahuleya,
ma 'oinega topeuina mahewaina sihedawe
daweyeya bodaedi gamwagamwanidiya, ta Yesu
matana silaguya. 20 Ma Yesu loheloheyaedi
'idi hemisa 'isanapuya, ta loheyaina 'ithegwaeya,
ligwae, “Ciyagu, 'ino puiyao 'adi nuwasam 'uloba
pwaiya.”

21 Ma hesi loina 'ana tohe'itao ma Palisiyao
Yesu 'ina gwaeyedi sihesagohediya ta siboidimo
loidiya sihehesilaladi, sigwaeya, “Yesu bewa
togidega ta Yehoba 'oina 'thohopa'ala? Weyahina
geya 'aigeda taiya sowasowahina ma tomota 'idi
puiyao 'inuwasamudi, beno tuwa Yehoba sowa-
sowahina.”

22 Cidi nuwatuhu Yesu 'isanapu pwaiya, 'oinega
'ithegwaediya, “To'aha weyahina ‘'atemiya
beno gide wanuwatuhu 'esa? 23 Ma to'aha
wanuwatuhuya sowasowahigu yagwaene loheya
bewa 'oina ma 'abehega yagwae, ‘Cino puiyao
yanuwasam pwaidiya,” bo yagwae, ‘Cutoholo ma
'utauya’? 24 Ma wasanapu taugu Loheyaiguina
ma'igu loina bale'uwa ma tomota 'idi puiyao
yanuwasamudi.” Coinega topeuina 'thegwaeya,
ligwae, “Taugu bewa yahegwaego, ‘Cutoholo ma
'ino 'ebe'eno 'u'ahali ma 'utau 'ino gogowa.” ”

25 Ma 'ilomwayamwayauwa ma boda
matadiyega 'itoholowa ma 'ina ‘'ebe'eno
'i'ahaliya ma 'itauya 'ina gogowa, ta ma'ina
yaliyaya Yehoba 'thepwatuweya. 26 Eeta boda
mabwaiyadi nuwadi 'ihenainaida madouna,

ta ma'idi he'asisi Yehoba sihepwatuweya, ma
sigwae, “Nige 'aigeda 'ebe henainaida ta'iteya.”

Yesu Libai 'tbwauweya
(Madiu 9:9-13; Maki 2:13-17)

27 Ma muliyetega Yesu 'ilatuwa, ma 'aigeda
takesi 'ana to'ewa sanina Libai 'i'iteya 'ina hada
'ebe paihowa 'oina 'imiyamiya, ma 'thegwaeya,
ligwae, “Libai 'umuliyegau.” 28 Coinega
Libaiina 'itoholowa, ta ginaula mabwaiyana
'i'ebesinediya, ma Yesu 'imuliyeya.

29 Coinega Libai 'ina 'ai madouna 'ipaihoweya
Yesu weyahina, ma boda madouna sinaoma
Libai 'ina hada 'aiina weyahina, ma takesi 'ana

to'ewao ma tomota baibaiwadi wete mahete-
diyao. 30 Eeta Palisiyao ta 'idi loina 'ana tohe'itao

silolomugi Yesu 'ana tomuliyao 'oidiya, sigwaeya,
“To'aha lamuna ma takesi 'ana to'ewao ta wete
togala tupwadi mahetemiyao wa'ai hegogona?”

31 Ma Yesu 'idi gwaeina 'ihemaiseya, 'igwae,
“Taudi wahidi waiwaidi genuwadi to'abihe
bwebwe'ana, ma tolohalao hesi. 32 Taugu
yanaoma geya 'abehega tobwebwe'adi weyahidi
ma hesi topuiyao ya'abihetedi, ma 'abehega
nuwabui 'oinega ma sibwebwe'ana.”

Yesu 'ina gwae hudi weyahina
(Madiu 9:14-17; Maki 2:18-22)

33 Ma muliyetega tupwadi tomota Yesu
sihegwaeya, sigwae, “Yoni 'ana tomuliyao
tuta baibaiwana magomaledi si'ahwa'ahwanoi
Yehoba 'oina, wete gide Palisiyao 'adi tomuliyao
'idi paihowa, ma togidega ta 'owa 'a tomuliyao
geya sihudi, ma tuwa si'ai'ai ma sinumanuma

besobeso.” 34 Coinega Yesu 'igwaeya, “Togidega,
'ilobwaineya ma hai 'ana to'ebubuwao sihudi
'eguma tohai meloheyana mahetediu siyaliyaya?
Geya, 'awa? 35 Ma 'iyamo tuta 'inaonaoma 'oina
ma tohaiina 'i'ebesinedi, 'oinega hesi sinuwagala
ma sihudi, ma sigomale.”

36 Ma wete ‘'aigeda gwae hegehegedi
'ihe'ote'oteteliya 'oidiya, 'igwaeya, “Geya
sowasowahina 'ale'o 'ehauna tupwana ta'ewa
ma 'ale'o miyamiyaina tabwabwada. Geya! Ma
leguma gide, hesi 'ale'o hauhauna tagihegala,
ma wete hauhauna tupwatupwanaina 'ale'o
miyamiyana geya 'ilobwaine. 37 Ta wete geya
laigeda taiya we'aha waiwaina gidemusa waini
'ehauna 'isiwa 'wapi 'ebesiwa miyamiyaidi
loidiya, tabu ma silotaigala ma we'aha ta
'lebesiwa 'adi mudala. 38 Ma hesi tasiwa 'wapi
'ebesiwa 'ehau daisinamo 'oidiya. 3% Ma 'eguma
talya waini miyamiyana 'inuma, nata 'igwae
labehega genuwana hauhauna, weyahina
labehega waini miyamiyana hesi bwebwe'ana
hedada.”

6

Yesu 'ana  tomuliyao  Sabatiya  witi
si'abilolodiya
(Madiu 12:1-8; Maki 2:23-28)

1 Sabati 'aigeda 'oina Yesu ma'ana tomuliyao
tanoha 'alonega sitauya, ma 'ana tomuliyaowedi
witi huwaina si'abilolodiya, ma sihosodiya ni-
madiyega ma si'aidiya. 2 Ma tupwadi Palisiyao
si'itediya, ta sigwaeya, “Togidega ta Sabati 'ana
loina wadi'wadi'wai?”

3 Coinega Yesu Palisiyao 'idi gwae 'themaiseya,
'igwae, “Buki He'asisi 'oina sileleya Debida
weyahina, ma 'eguma wahasili wasanapu
labehega tauna ma'iyanao sigomaleya, ¢ ma
Yehoba 'ina Hada 'oina 'iluhuwa, ta beledi
he'ahe'asisina 'i'eweya, ta si'aiya. Belediina
ma'ana loina 'abehega topwaolimo 'adi tagwala
ma si'ai. Ma sigomaleya, 'oinega tuwa si'aiya.”
> Coinega Yesu wete 'thegwaediya, 'igwae, “Sabati
'ana toloina tuwa taugu Loheyaiguina.”

Yesu nima meyomeyo 'i'abihe bwebwe'aneya
(Madiu 12:9-14; Maki 3:1-6)

6 Ma wete 'aigeda Sabati 'oina Yesu 'iluhu
hada tapwalolo 'aigeda 'oina, ma 'ihe'ita.
Hadaina 'oina 'aigeda loheya 'imiyamiya nima
'ebeulanega meyomeyona. 7 Ma wete tupwadi
loina 'ana tohe'itao ta Palisiyao simiyamiya, ma
Yesu silomata yahiya, ma 'eguma loheyaina
li'abihe bwebwe'ane Sabati ‘'oina, 'abwa
laneyage 'oinega sihe'ewa toloinao matadiya.

8 Ma Yesu hesi 'idi nuwatuhu 'isanapuya,
loinega loheyaina 'thegwaeya, 'igwae, “Cutoholo
ma 'ulagama.” Ma loheyaina 'itoholowa ta
'ilaga. 9 Coinega Yesu Palisiyao ma'iyadiyao
'thegwaediya 'igwae, “Bewa 'igu hesilala 'oimiya:
To nuwatuhu bwebwe'ana 'oida? Sabati 'oina
tomota talemedi bo talohe'amasidi?”

10 Eeta mabwaiyadi 'i'ebubu yahiyahidiya, ta
'oinega loheyaina 'ihegwaeya, 'igwae, “Nimau
'uyasi hedumwalu.” Ta loheyaina nimana 'iyasi
hedumwaluya, ta 'ibwebwe'ana. 11 Nage 'oina

Palisiyao ma'iyadiyao sigamwasowala bwaib-
waina, ta siboidimo 'oidiya sigwae, “Loheya
bewa togidega ta'abihelolagu 'ese?”

Yesu 'ina tohepwailao 'thesinuwediya
(Madiu 10:1-4; Maki 3:13-19)

12 Tuta nage 'oina Yesu 'ihaneya 'oyai, ma
nobwa hinuwana mabwaiyana Yehoba 'oina
'i'Tahwa'ahwanoi. 13 Coinega gona 'i'adaleya ta
'ana tomuliyao 'ibwauwediya, ma 'oidiyega site
tuwelo 'ithesinuwediya, ma 'ibwauwediya tohep-

wailao. . _ L _ _
14 Tohepwailaowedi sanidi bewa: Saimoni,

tauna wete 'thesaniyeya Pita, ma tasina Andulu,
ma wete Yemesa ma Yoni ma Pilipi ma Ba-
tolomiu, 15 ma wete Madiu ma Tomasi ma hali
Yemesa, tauna Alipiyo natuna, ma wete hali Sai-
moni, tauna to'ala'ohe'ohe 'idi miyawasi Loma
weyahina, 16 ma wete Yudasa tauna Yemesa
natuna, ma wete Yudasa Isakaliyota, tauna 'abwa
Yesu 'itebae.

Yesu tolohala baibaiwadi 'i'abihe
bwebwe'anediya

(Madiu 4:23-25)

17 Ma mabwaiyadi ba'idanao 'oyega sisuluma
'lwabu 'oina, sitoholowa. Cwabuina 'oina boda
madouna simiyamiya, taudi sinaoma Yudiya ta
Yelusalema 'oidiyega, ma wete Taiya ta Saidoni
tupwa holega.

18 Taudi sinaoma 'abehega Yesu 'ina gwae
sihesagohe, ma wete 'abehega 'adi lohalao

'I'abihe bwebwe'anedi. Ma wete taudi
hi'ahi'a siluhuwa 'oidiya, nuwanuwadi ma

yaluyaluwaedi ‘'oidiyega 'ida ulalatuhedi.

19 Bodaedi mabwaiyadi nuwanuwadi ma Yesu
si'abitoho ma 'oinega 'adi lohalao sigumwala,
weyahina si'iteya Yesu 'oina waiwai 'imiyamiya.

Nuwagala ta yaliyaya

(Madiu 5:1-12)

20 Coinega Yesu ‘'ana tomuliyaowedi
'i'ebubudiya ta 'thegwaediya, 'igwae: Ceguma
'lomi wewelohemi, wayaliyaya weyahina
Yehoba nimana wamiyamiya. 21 Ma 'omi
'leguma wagomale wayaliyaya, weyahina 'abwa
wamwausu. Ma wete 'eguma 'omi wadou,
wayaliyaya weyahina 'abwa wahenama.

22 Taugu Loheyaiguina, ma sowasowana
wayaliyaya 'eguma weyahigu tomota
silolo'alehegomi, nuwana  siguipailegomi,
nuwana si'ahwa yaliyegomi, nuwana si'ahwa
galegalegomi. 23 Tuta nage 'oidiya 'eguma
mwauwedi silatu, weyahidi wayaliyaya,
ma watoholo ma wasobu, weyahina 'ami
maisa bwebwe'ana galewa 'imiyamiya.
Ta  wanuwatuhuyahi 'abehega  to'ahwa
galagalaedi tubudiyao mwalo palopitao si'ahwa
galegalediya, gide wete 'omi tuta bewa 'oina
si'ahwa'ahwa galegalegomi.

24 Ma 'eguma hesi 'omi wahewasawasa
nuwa'ole'oleimi, weyahina 'imi wasawasa
waloba pwaiya, ma 'abwa geya. 25 Ma
taiyawedi 'omi bewa tuwa wamwausuwa,
'abwa wanuwagala weyahina 'i'iuna gomale
madouna waloba. Ma wete 'eguma bewa tuwa
wahehenama, 'abwa ma'imi nuwagala wadou.

26 Ma tutaedi 'oidiya 'eguma tomota
baibaiwadi si'ahwa bwebwe'anegomi,
wanuwahila ma wanuwagala, weyahina mwalo
taudi tubudiyao wete gidemusa palopita 'abo'abo
si'ahwa bwebwe'anediya.

Cami 'alehao wahelauwedi
(Madiu 5:38-48; 7:12)

27 Ma 'igu he'ita bewa wahesagohe, ma 'ami
'lalehao wahelauwedi, ta taudi siguipailegomiya
wa'abihetedi, 28 ma wete taudi si'ahwa'ahwa
galegalegomi wa'ahwa bwebwe'anedi, ma taudi
silolo'alehegomi weyahidi wa'ahwa'ahwanoi ma
Yehoba 'i'abihetedi. 29 Ma 'eguma taiya 'ase'aseu
lisapi, sahena 'uhehenima hile, ma hesi hali
lase'aseu wete 'utagwale ma 'isapi. Ma 'eguma
taiya 'ino sita 'i'eweya, 'a 'ale'o wete 'utagwale
'oina. 30 Ma wete 'eguma taiya 'oiuwa 'i'ahwanoi
ginaula 'aigeda weyahina, ginaulaina 'u'ebwae.
Ma 'eguma taiya 'ino tobwatobwa 'i'eweya ma
'oina 'imiyamiya, sahena weyahina 'ugwaegwae
hilahila.

31 Ma 'eguma to'aha nuwanuwami ma tomota
loimiya sipaihowe, 'omi wete gide 'oidiya wapai-
howa 'ese.

32 Ma 'eguma tomota tupwadi sihelauwe-
gomi ma siboidimo wahelauwedi, geya 'ana
bwebwe'anamo 'oimiya, weyahina togala wete
'iyadiyao sihehelauwedi, 'oinega taudi ma 'omi
tuwa mumugami mahemahetena. 33 Ma wete
gide 'eguma tupwana tomota si'abihetegomi
ma siboidimo wa'abihetedi, geya 'aigeda wete
'ana bwebwe'ana 'oimiya, weyahina togala wete

'iyadiyao si'abihetedi. Ma mumugadi tuwa gide
wete 'omi mumugami.

34 Ma 'eguma helau wa'ebwaya taboidimo
wanuwatuhuya ma 'abehega 'oimiya sihemaisa
hile, to'aha paihowaina 'ana bwebwe'ana
'oimiya? Paihowaina gide togala sipaipaihowadi
'iyadiyao 'oidiya, ma 'abehega 'idi 'ebwayaina
maisana siloba hila. 35 Ma 'omi hesi 'ami
lalechao wahamwadi, ma wahelauwedi, ta
wa'ebwaya 'oidiya, ma sahena hemaisa
weyahina wayamwayamwa. Ma 'abwa 'ami
maisa madouna waloba, ma 'oinega 'omi
Tomiya tabwana hedada natunao. Weyahina
tauna tohopa'alao ma togalao 'ihehelauwedi.
36 Coinega 'omi wete tuwa wahelau, gide
Tamamiu 'ithehelau 'esegomi.

Sahena iyamiyao wa'ahwa'ahwa galegaledi
(Madiu 7:1-5)

37 Ma sahena tomota wa'ahwa'ahwa gale-
galedi, tabu ma Yehoba wete 'i''ahwa galegale-
gomi. Ma wete sahena 'iyamiyao wahe'ewadi,
ma 'oinega 'omi sahena he'ewa walobaloba. Ma
hesi 'iyamiyao mumugadi wanuwasamudi, ma
'oinega Yehoba wete mumugami 'inuwasamudi.

38 Ma wete ma'imi nuwatagwala tomota wa-
helauwedi, ma 'oinega Yehoba 'ihelauwegomai,
ma 'ina helauina madou hedada 'oimiya 'ilosiwa.
Weyahina to'aha 'imi paithowa tomota 'oidiya,
Yehoba wete gide 'ipaipaihowa 'oimiya.

39 Coinega gwae  hegehegedi bewa
'i'ebwaediya, 'igwae, “Togidega? Sowasowahina

ma ‘'aigeda tomatagibugibu 'iyana matag-
ibugibuina 'ihanugete? Gesowana 'awa?
Ceguma gide 'ipaihowa 'ese, nata siteluwaedi
gaula 'oina sibe'u. 40 Wete gide 'eguma
laigeda tomuliya, geya sowasowahina ma 'ina
tohe'ita 'isanapu sine. Ma hesi 'eguma 'ina
sanapu 'imadou, beno siteluwaedi 'idi sanapu
mahemahetena.

41 “Geya 'ilobwainego ma haletau weyahina
lugwae 'eguma matana 'aiwe tupwatupwana
'imiyamiya, weyahina 'owa wete matauwa
letupwa  'imiyamiya, ma geya 'ulita.
42 Coinega sahena haletau 'uhehegwae ma
lugwae, ‘Haletagu, 'ilobwainegau ma 'aiwe
tupwatupwana matauwega ya'ewayahule,
weyahina 'owa wete 'etupwa madouna matauwa
imiyamiya geya 'u'ita. Moisa 'owa 'aigeda
to'abo, 'awa? Ma hesi 'etupwa matauwa
'u'ewayahule nugeta, ma 'oinega 'u'ebubuna
bwaibwaina, ma muliyetega haletau matanega
laiwe tupwatupwana 'u'ewayahule.

Loheloheya mumugadi gide 'aiwe huwaidi
(Madiu 7:16-20; 12:33-35)

43 “Caiwe bwebwe'ana geya sowasowahina
ma huwaina galana 'ihuwae. Gide wete
laiwe galana geya sowasowahina ma huwaina
bwebwe'ana 'ihuwae. 44 Coinega 'aiwe 'aigeda
laigeda huwaidi ‘'oidiyega tasanasanapudi
labehega 'aiweyedi bwebwe'adi bo galadi. Geya
sowasowahina ma talitali 'oidiyega damaya
huwaina taloba. Wete gide geya sowasowahina
ma buyubuyuwa 'oinega piyoi huwaina taloba.

45 Gide loheya mumugana, 'eguma loheya 'ina
nuwatuhu 'ausalana mumugana mabwaiyana
bwebwe'ana. Ma 'eguma loheyaina 'ina
nuwatuhu galadi mumugana mabwaiyana
galadi. Weyahina nuwatuhuwedi to'aha
gide 'atemiya simiyamiya sauga baibaiwana
lahwamiyega silatulatu.

Tohada'abi 'eluwa
(Madiu 7:24-27)

46 “Ma to'aha weyahina wa'ahwa'ahwa badae-
gau, ma 'igu gwae geya wahematamatanedi.
47 Ma 'eguma taiya 'owa 'unaoma 'oiguwa ma
'igu gwae 'uhesagohedi ma 'upaihowadi, 'owa
mumugau gide 'aigeda tohada'abi yahe'itae
'oimiya. 44 Ma tohada'abiina nugeta 'ina
wahuwahu pa'alina 'ilobeya, da'uda'ule 'oina,
ma 'ina hada 'oina 'i'abiya, 'oinega tutaina
'wesu madouna 'isuluwa ta 'abaita 'idauwa. Ta
'ina dau 'oinega hadaina 'thunuya madouna,
ma geya 'i'abihegala, weyahina wahuwahu
bwebwe'ana 'oina 'i'abiya. 49 Ma hesi 'eguma
taiya 'owa 'igu gwae 'uhesagoheyamo ma geya
'uhematamatane, 'owa tuwa gide tohada'abi
negwanegwala daisina 'oina 'i'abiya. Ma tutaina
'abaita 'ilatuwa hadaina 'thunuya, ta 'ibuineya
ma 'iligeha yahuleya.”

7

Yesu tolo'alehao 'idi toloina 'ina hewali 'i'abihe
bwebwe'aneya

(Madiu 8:5-13)

1 Ma Yesu 'ina gwae tomota 'oidiya 'igumwala,
ma 'illatuwa 'itauya Kapaneumi 'oina. 2 Gogoina
'oina tolo'alehao taudi meLoma 'adi tohanugeta
laigeda ma'ina hewali simiyamiya. Ma 'ina
hewaliina 'thelau bwaibwaineya, ma tuta nage
loina 'ilohala madouna, ma 'i'iuna ma 'i'amasa.

3 Ma toloinaina Yesu 'ina_ naoma wasana
'thesagoheya, ta meYudiya 'idi babadao tupwadi

'ithetunediya Yesu 'oina si'ahwanoi ma 'abehega
Yesu 'lnaoma ma 'ina hewaliina 'i'abihe
bwebwe'ane. 4 Ma babadaowedi sinaoma
Yesu 'oina ma si'ahwanoiya, sigwae, “Bada,

nuwanuwama 'unaoma ma tatauya, ma 'iyamai
'ina hewali 'aigeda 'ilohala 'u'abihe bwebwe'ane,
weyahina tauna loheya bwebwe'ana, > ma
mabwaiyada meYudiya 'ihelauwegita, ta 'ida
hada tapwalolo 'i'abiya.”

6 Coinega Yesu 'itagwala ta ba'idadiu sitauya.
Sitautauya ta tupwaina deina sihapwesa, ta
toloinaina 'iyanao tupwadi wete 'ihewasediya
Yesu sabi 'ausina. Ta sinaoma Yesu 'oina,
ta sigwaeya, “Bada 'ima tohanugetaina
'igwaeya 'abehega 'owa loheya madouna,
geya 'ilobwainego ma 'uluhu 'ina hada. 7 Ma
wete geya 'ilobwainego ma tauna maheteu
'edai wahelobaloba. Ma hesi nuwanuwana
labehega 'ugwaemo ma 'oinega 'ina hewaliina
'ibwebwe'ana. 8 Ma 'enana bewa gide 'igwaeya,
‘Taugu loina yasanasanapu ta 'agu toloinao
'idi gwae 'ana tohematamatana, ma wete 'igu
tolo'alehao yaloiloinaedi, ta 'eguma 'aigeda
yahegwae, “Cutauya,” tuwa 'itauya; ma 'eguma
laigeda wete 'oina yagwae, “Cunaoma,” wete

'inaoma, ma 'eguma 'igu topaihowa 'aigeda
yahegwae ma yagwae, “Bewa 'upaihowa,” tuwa
'ipaihowa.””

9 Bewa gwaeyedi Yesu 'ihesagohediya ta
'iyaliyaya, ma 'itoholo lohihila ta bodaedi
sihehemuli tabubu 'ihegwaediya, 'igwae,
“Moisa, yahegwaegomi geya 'aigeda taiya wete
yalobaloba melsileli 'oimiyega 'ina hemisa
loheya bewa gide.”

10 Coinega tohewasaedi sihila toloinaina
'ina hada ma nobwa hewaliina silobeya,
'itbwebwe'ana pwaiya.

Hiwape 'aigeda natuna loheyana 'amasega
li'abihetoholo hileya

11 Ma geya tuta dudulena mulina Yesu 'inaowa
laigeda 'asa 'oina, sanina Neini. Ta 'ana
tomuliyao ma wete boda madouna si'wayabuya.
12 Cinaoma 'asaina deina, ta to'amasa ma 'ana
to'ahalao 'ilobediya silatulatuma 'asaina 'oinega.
To'amasaina hiwape natuna, 'aigeda tuwa.
Coinega hiwapeina boda madouna mahetenao
sitautauya sabi lagutaona.

13 Ta Yesu hiwapeina 'i'iteya, ma 'i'ate
muyamuyaeya, ma 'ithegwaeya, “Sahena
'udoudou.” 14 Coinega 'inaowa ma to'amasina
'ana wadu 'i'abitohoya, ma to'ahalaedi sitoholo
henonowa. Ma Yesu 'igwaeya, “Hewali,
yahegwaego 'utoholo.” 15 Ma hewaliina
'itoholowa ta 'igwaeya. Coinega Yesu hewaliina
'itoeya ta sinana 'i''ebwaeya.

16 Nage 'oina tomotaiyao simatauta ma Yehoba
sihepwatuweya, sigwae, “Palopita madouna

bewa 'ilatu pwaima. Bewa Yehoba 'ina habo'ena
tauda 'ina tomotaiyao 'oida.” 17 Eeta Yesu tetelina
sihewasa dadaneya Yudiya mabwaiyana, ma
wete gogowedi deina mabwaiyana 'oidiya.

Yoni to'abihebabitaiso 'ina besa Yesu weyahina

(Madiu 11:2-6)

18 Ma muliyetega Yoni 'ana tomuliyao wasa
bewa sihepwaileya Yoniina 'oina. 19 Coinega
'ana tomuliyao 'eluwa ‘'ibwauwediya ma
'ithegwaediya, 'igwae, “Watauya ma badaina
wahesilale, nuwana tauna To'abihetenaina
weyahina mwalo yagwaegwaeya, bo hali loheya
wete tayamwa?”

20 Ma sitauyama Yesu 'oina ma sihegwaeya,
sigwae, “Yoni to'abihebabitaiso 'thewasemaiya
ta 'anaoma sabi hesilalago, nuwana 'owa
To'abihetenaina, bo hali loheya wete 'ayamwa?”

21 Tuta nage 'oina Yesu 'abwa tuwa tolohalao
ladi lohalao ta 'adi muyao ma hi'ahi'a
loidiya ‘'i'abi'abi hebwebwe'ana, ma wete
tomata gibugibu matadi 'i'abihe 'asilalediya.
22 Ma muliyetega siteluwaedi 'idi hesilala
Yesu 'ihemaiseya, 'igwae, “Wahila ma Yoni
'oina wahe'ote'otetela ginaulaedi 'oiguwega
wahesagoha pwaidiya ma wa'itediya, beno
tomata gibugibu matadi sitayahala, toha'au'au
sibwebwe'ana pwaiya ta siyawayawala, tolepelo
wahidi sibwebwe'ana hila, totenatui gwae
sihesagoha pwaidiya, to'amasa sitoholo hila, ma
wete wewelohedi tetela bwebwe'ana sihesagoha
pwaiya. 23 Coinega watauya ma Yoni wahegwae
ma sahena weyahigu 'thehenuwanaluwa,

weyahina 'eguma taiya 'ina hemisa weyahigu
sahena 'iwe'awe'a tauna 'ida yaliyaya.”

Yesu 'ina hepwaila Yoni weyahina
(Madiu 11:7-19)

24Yoni 'ana tomuliyao sihila, ma Yesu 'ihegaina
ma boda 'oidiya Yoni weyahina 'ihepwaila
ligwaeya, “Mwalo mabwaiyami tupwa yoho
lawawa watauya Yoni sabi hesagohina, ma to'aha
nuwanuwami ma 'abehega wa'ita? Nuwana
labehega 'aigeda pwatula madouna yaumai
'inihunihuwe wada 'ita, wa? 25 Nuwana 'aigeda
loheya ma 'ana 'ale'o wasawasa sabi 'itaina?
Geya! Weyahina taudi ma'adi 'ale'o wasawasa
toloina madouna 'idi tupwa simiyamiya ma'idi
yaliyaya. 26 Ma to'aha hede weyahina ta watauya
tupwa yoho 'awawa? Nuwana wanuwatuhuya
labehega nata palopita 'aigeda wa'ita, wa? Moisa
tuwa, loheya wa'iteya palopitao 'themadou
sinediya. 27 Yoniina weyahina mwalo Yehoba
'ina gwae Buki He'asisi 'oina bewa gide
'thepwaila nugeteya 'igwae, ‘Bewa 'igu tohewasa
yahewasaeyawa matauwa 'itauya, ma 'ino
leda 'ihuna.” 28 Coinega Yesu wete 'igwae,
“Yoni tauna mebale'u mabwaiyadi 'themadou
sinediya, ta mabwaiyadi taudi Yehoba 'ina
'ebeloina 'alona Yoni sihemadou sineya.”

29 Coinega bodaedi ma wete takesi 'ana to'ewao
Yesu 'ina gwaeyedi sihesagohediya, ta Yehoba
sihepwatuweya, weyahina taudi mwalo Yoni
'i'abihe babitaisowediya. 39 Ma hesi Palisiyao ma
loina 'ana tosanapuwao Yehoba 'ina nuwatuhu
sabi 'abihetedi siguipaileya, 'oinega genuwadi

ma Yoni 'i'abihe babitaisodi. 3! Coinega Yesu
'igwaeya, “Comi mehau togidega hede yagwae
lesa'esa mumugami weyahina? 32 Nuwana yag-
wae, 'omi gide tuwa gwagwama 'ebe maketi
'alona si'e'eheyaheyale ta 'iyadiyao 'oidiya sib-
waubwau, sigwaegwae, ‘Ciyamayao, togidega
'iya ta 'alahulahusa ma geya wada sobuwa, ma
wete 'adou gwaegwae ma geya wada douwa.’
33 Ceda'edaedi bewa 'ana sanapu 'abehega Yoni
to'abihe babitaisoina 'inaoma ma beledi sa-
hena 'i'ai'ai ma waini geya 'ida numeya, ma
loinega wagwae 'abehega hi'ahi'a Yoni 'i'abihe
yauyauleya? 34 Ma hesi taugu Loheyaiguina
yanaoma ta ya'ai'ai, yanumanuma, ma wete
weyahigu walolomugi, wagwaegwae, ‘Loheya
bewa to'ai ma tonuma hedahedada, ma wete
takesi 'ana to'ewao ta tupwadi wete topui
'ihe'iya'iyaguwediya.” 35 Ma taudi tosanapu
moisa 'abwa 'idi paihowa bwebwe'adi 'oidiyega
sanapu moisa 'ilatulatu.”

Togala 'aigeda Yesu 'ahena 'theholoiya

36 Caigeda tuta Palisi 'aigeda sanina Saimoni,
Yesu 'ibwauweya ma mahetena si'ai'ai. Coinega
Yesu 'iluhuwa Palisiina 'ina hada ta 'imiyatoiya
sabi 'ai. 37 Ma gogo nage 'oina 'aigeda wahine
galana 'imiyamiya. Wahineina 'isanapuya
labehega Palisi 'ina hada Yesu 'i'ai'ai. Coinega
holowa bwebwe'ana ma 'ana botolo 'ausala
hedadena 'i'eweyama, 38 Yesu deina 'itoholowa

ma 'idoudou, ma mataneunega Yesu 'ahena
'ithebuteya, ta debanega 'isaudiya, weyahina
wahineina debana dudulena, ma wete Yesu
'ahena 'inisoya, ma holowaina 'isiweya Yesu

'ahena. 39 Coinega Palisiina 'iboinamo 'oina
'inuwatuhu dahwana 'igwaeya, “Loheya bewa,
'eguma tauna palopita, 'ida sanapu wahineina
''abi'abitoho 'abehega tauna togala.”

40 Bewa 'oinega Yesu 'ihegwaeya ma ‘'igwae,
“Saimoni, nuwanuwagu ma 'aigeda ginaula ya-
hepwaile 'oiuwa.” Ta Saimoni 'igwaeya, “Bada,
to ginaula? Cuda hegwaegauma.”

41 Coinega Yesu 'igwae, “Caigeda towasawasa
ma loheya 'eluwa 'thebukidiya, 'aigeda 'ana buki
gide paibi handeledi kina, ma 'aigeda pipiti
kina. 42 Ma siteluwaedi geya sowasowahidi ma
sihemaise, 'oinega towasawasaina siteluwaedi
'adi bukiina 'inuwasamudiya. Coinega yahesi-
lalego, siteluwaedi 'oidiyega taiya 'idi badaina
'iloyauwedoweya?”

43 Coinega Saimoni Yesu 'ina gwae 'themaiseya,
'igwae, “Nuwana loheyaina tauna 'ina buki
madouna 'iloyauwedoweya.” Ta Yesu 'igwaeya,
“Cehe, moisa.” 44 Coinega 'i'ita lohihila
wahineina 'oina, ma 'igwaeya, “Saimoni, wahine
bewa 'ina paihowa weyahigu 'u'iteya, geya
gide 'owa. Weyahina 'ino hada yaluhuma,
ta we'aha 'ahegu 'ana 'ebebuyo weyahina
geya 'u'ebwaegau, ma hesi wahine bewa
mataneunega 'ahegu 'ibuyodiya, ta debanega
'isaudiya. 45> Ma wete 'owa haesota 'ana niso
geya 'upaihowa 'oiguwa, ma tauna hesi 'igu latu
hauhauwega 'ahegu 'inisonisodi. 46 Geya wete
debagu holowega 'uheheholoigau, ma tauna hesi
'ina holowega 'ahegu 'iheholoidiya. 47 Tauna
'ina puiyao baibaiwadi yanuwasam pwaidiya,
loinega 'ihelauwegauwa madouna, ma hesi

leguma taiya 'ina pui 'i'iluna ma yanuwasam,
beno 'ina helau 'oiguwa wete 'i'iuna.”

48 Coinega Yesu wahineina 'ithegwaeya, 'igwae,
“Cino galao yanuwasam pwaidiya.”

49 Ma loheloheyaedi taudi mahetenao si'ai'ai,
Yesu 'ina gwae sihesagoheya ta taboidimo 'oidiya
silolomugi, sigwae, “Taiya hede bewa ta 'abehega
galana 'inuwasamudi?”

50 Ma Yesu hesi wahineina 'oina 'igwaeya,
“Cino hemisa 'oinega ‘'abihetena 'ulobeya,
'loinega ma'ino yaliyaya 'utauya.”

8

Wahiwahine tupwadi Yesu 'ina lema 'oidiya
sihemaiseya

1 Ma muliyetega Yesu 'itoholowa ma 'itauya
gogo madoudi ma 'i'iudi 'oidiya, Yehoba 'ina
loina tetelina bwebwe'ana sabi guguyae, ma
'ana tomuliyao site tuwelowedi mahetenao.
2 Ma wete tupwana wahiwahine mahetediyao,
beno taudi mwalo 'oidiyega hi'ahi'a Yesu
'iula latuhediya, ma wete 'adi lohalao 'i'abi
hebwebwe'anediya. Wahiwahineyedi beno
Meli Magidala, tauna mwalo 'oinega hi'ahi'a
sebeni Yesu 'iula latuhediya, 3 ma wete Yowana,
tauna Kusa mwanena, Kusaina Helodi 'ina
topaithowa, ma wete Susana, ma wete tupwadi
wahiwahine mahetediyao. Wahiwahineyedi
taudi 'idi tobwatobwa 'oidiyega Yesu ma'iyanao
si'itayahidiya.

Patu 'ana gwae hegehegedi
(Madiu 13:1-9; Maki 4:1-9)

4 Tomota baibaiwadi gogo mabwaiyana
loidiyega sinaoma ta si'auta Yesu 'oina, ma
Yesu gwae hegehegedi 'oinega 'ihe'itediya,
ligwae, > “Totanoha paihowa 'aigeda 'ina
tanoha 'itauya ta witi patuna 'isaweyanediya,
ma tupwadi patu 'edai sibe'uwa ma tomota
sibasa hibibiya, ma wete bwasumo si'itediya,
ta sisuluma ma si'aidiya. ¢ Ma tupwana patu

bale'u loda'uda'uleina 'oina sibe'uwa ta sibwala
ma muliyetega siwelaiya, weyahina bale'uina

geya gogaina. 7 Ma tupwadi patu talitali 'oidiya
sibe'uwa, ta sibwala hegogona, ma hesi talitali
'ithewaiwaiya ta 'isahila he'amasidiya. 8 Ma
tupwana bale'u ‘'ausalana 'oina sibe'uwa
ta sibwalama, ma simadouwa ma sihuwa,
ta 'oidiyega 'ebayo bwebwe'ana silobeya,
weyahina patuwedi 'aigeda 'aigeda 'oidiyega
handeledi silobediya.” Coinega Yesu boda
'ithegwaediya, 'igwae, “Ceguma matenami gwae
bewa wahesagohe.”

Patu 'ana gwae hegehegedi 'ana lihasa
(Madiu 13:10-23; Maki 4:10-20)

9 Ma muliyetega 'ana tomuliyao Yesu sihesila-
leya, sigwae, “Cino gwae hegehegediyedi to'aha
'adi sanapu?”

10 Ma tauna ‘'igwaeya, “Comi Yehoba
'loimiya 'itagwala pwaiya ma 'ina loina 'alodi
moisa 'ana tosanapuwao, ma hesi tomota
baibaiwadi gwae hegehegedi sihesagoheya,
ma 'ana nuwasabwalena geya, ma wete 'ana
nuwasabwalena sibesebese ma gesowana
silobaloba. 11 Ma gwae hegehegedi 'ana lihasa

bewa gide: Patuina beno Yehoba 'ina gwae. 12Ma
patuwedi 'edai sibe'uwa taudi beno tomotaedi
gwaemo sihesagoheya, ma Seitani 'inaoma ma
latediyega gwaeyedi 'i'ewayahuleya, 'oinega
gesowana sihemihemise ma 'abehega Yehoba
'i'abihetedi. 13 Ma patuwedi sibe'uwa bale'u

loloda'uda'ulena 'oina tomotaedi taudi beno
Yehoba 'ina gwae weyahina siyaliyaya, ma hesi

geya lamudi 'ipa'apa'ala, weyahina 'idi hemisa
geya madouna, ma 'eguma 'ebe tohona 'oidiya
'ilatu nata sibe'u. 14 Ma patuwedi talitali 'oidiya
sibe'uwa, tomotaedi taudi gwaeina sihesagoheya,
ma hesi 'idi nuwatuhu mabwaiyana 'itautauya
wasawasao ta bale'u yaliyayaina ta wete ginaula
baibaiwana 'oidiya, ma 'oinega Yehoba 'ina gwae
loidiya geya huwaina 'ida latuwa. 15 Ma patuwedi
bale'u bwebwe'ana 'oina sibe'uwa, taudi beno
ma 'idi 'atetagwala gwaeina sihesagoheya,
loinega sihe'alama'i'itana, ma Yehoba 'ina gwae
loidiya 'thuwa bwaibwaina.”

Mayale 'ana gwae hegehegedi
(Madiu 4:21-25)

16 Ma Yesu wete 'oidiya 'igwaeya, “Geya 'aigeda
taiya mayale 'ala'alasina ‘'ilagulagu dahwa
walata bo sita 'oidiyega, ma hesi 'atamana 'ilagu
ma 'aneyage hada 'ana tomiyao 'i'asilala 'oidiya.
17 Ceguma to ginaula 'atemiya wadahwediya,
'abwa 'asilalaina 'i'abilatuhe. Ma to'aha 'ulagu
dahweya, 'abwa ginauledi 'ilolatuhe 'atamana.

18 “Coinega wanuwatuhuyahi ma gwae
wahesagoha bwaibwaini. Weyahina 'eguma
taiya 'oina Yehoba 'ina tobwatobwa 'imiyamiya,

nata tobwatobwaina 'ilohepoi. Ma taiya 'oina
geya Yehoba 'ina tobwatobwa 'imiyamiya, ma
'ihoinamo 'inuwatuhuya 'abehega Yehoba 'ina
tobwatobwa 'oina 'imiyamiya, nata Yehoba
tobwatobwaedi 'oinega 'i'ewayahuledi.”

Yesu sinana ma tasinao si'ebeseya
(Madiu 12:46-50; Maki 3:31-35)

19 Ma muliyetega Yesu sinana ma tasinao
sinaoma sabi 'itaina, ma boda madou hedada,
'oinega geya sowasowahina ma siluhu Yesu 'oina.
20 Ma gwaemo sihewasaeya, sigwae, “Bada, sinau
ma tasimwao wa'italatu 'atamana sitotoholo, ma
nuwanuwadi 'owa.”

21 Coinega Yesu 'ihegwaediya, 'igwae, “Geya
siboimo, ma hesi 'eguma taiyewedi Yehoba 'ina
gwae sihehesagohe ma simulimuliye, beno taudi
sinagwao ma tasigwao.”

Yesu yaumai ma dibana 'theliyediya

(Madiu 8:23-27; Maki 4:35-41)

22 Caigeda tuta Yesu ma 'ana tomuliyao
sigeluwa, ma 'oidiya 'ihepwaila, 'igwaeya,
“Tahabala hali tupwa.” Ta si'u'eya, 23 ma
sipilipili ma Yesu 'i'eno'eno ta 'i'eno sineya.
Eeta wediliya madouna 'itowama ma dibana
madouna sisiwasiwa taona wagai, ma 'i'iuna
ma sidamana. 24 Coinega loheloheyaedi Yesu
silohanohanoya ma sigwae, “Bada 'utoholo,
'i'ilunamo tadamana!l” Coinega 'itoholowa
ma yaumai ma bagodu 'iheliyediya, 'igwae,
“Walolagu!” Ta silolaguwa ma 'idaumwala.

25 Ma Yesu 'ana tomuliyao 'ihegwaediya,
'igwae, “Comi togidega, geya wahemihemisae-
gau, 'awa?” Ma taudi sideba mwadina, ta wete
nuwadi 'ihenainaida, ma siboidimo 'oidiya
sigwae, “To loheya hede bewa? Ta yaumai ma
dibana 'iloinaediya ma 'enana sihesagoheya!”

Caigeda loheya 'alonega hi'ahi'a baibaiwana
silatuwa
(Madiu 8:28-34; Maki 5:1-20)

26 Ma Galili hali tupwa sihabala pwaiya ta
siluhuwa meGelasine 'idi gadowa. 27 Coinega
Yesu 'isuluwa dabala, ma toni'asa 'aigeda
'ilatuma. Loheyaina mwalo 'alona hi'ahi'a
siluhuwa ma 'oina simiyamiya. Ma loheyaina
tuta dudulena 'ale'o geya 'ida 'oteya, ma hada
loidiya geya 'ida miya, ma hesi 'ina 'ebemiya
galiha duluhina 'oidiya.

28 Coinega loheyaina Yesu 'i'iteya ma 'ibwau ta
'ibe'u 'eno talutalubu'iya, ma 'ibwau waiwaiya,
'igwae, “Yesu yo, 'owa Yehoba Tohewaiwai
hedada Natuna, to'aha 'utohotoho ma 'abehega
lupaihowa 'oiguwa? Tuwa! Sahena 'u'abi'abi
hemuyemuyegau.” 29 Gwae bewa 'i'inaneya
weyahina Yesu 'ihegwae pwaiya, 'igwaeya
“Hi'ahi'a, loheyaina beno 'oinega 'ulatu.” Ta
wanuwatuhu 'abehega loheyaina mwalo tuta
baibaiwana hi'ahi'a ‘'i'abi'abi heyauyaule,
loinega si'abiyahiya ma nimana ta 'ahena
sipaidiya gulaha pwawati, beno seni 'oidiyega,
ma tuwa seniyedi 'iupaupadi ta wete hi'ahi'a
loheyaina 'itautauye tupwa yoho 'awawa.

30 Coinega Yesu loheyaina 'ihesilaleya, 'igwae,
“Togidega saniu?” Ma tauna 'igwaeya, “Sanigu
Baibaiwa Hedada, weyahina hi'ahi'a baibaiwadi
siluhu pwaiya 'aloguwa ta simiyamiya.”

31 Ma yaluyaluwaedi 'enadi Yesu 'oina
si'ahwanoi waiwai sigwaeya, “Sahena 'uulaula
suluhemai gaula 'ebesilahe 'oina, 32 ma hesi
'uhesumanemai ma 'aluhu bawe bodaidi nage
siduladula 'oyai.”  Coinega 'itagwala, 33 ta
silatuwa loheyaina 'oinega ma bawe 'oidiya
siluhuwa. Nage 'oina baweyedi siheyauyauleya,
ma mabwaiyadi sipili butubutu ta 'ade'adewala
sibe'uwa, ta holai sidamana.

34 Ma bawe 'adi to'itayahinao baweyedi 'idi
silahe si'iteya ta simatauta, 'oinega sidena ta
sitauya 'asai, ta wasaina to'aha gide si'iteya
sihepwailediya gogo madoudi ta gogo 'i'iudi
tomotaedi 'oidiya. 35 Coinega tomotaedi sinaoma
ma 'abehega taudi matadiyega si'ita to'aha
'ilatuwa. Sinaoma Yesu 'oina ma loheyaina
siliteya, mwalo hi'ahi'a 'alona simiyamiya
'ibwebwe'ana pwaiya, ma 'ale'o 'i'oteya, ma
Yesu 'ahena deina 'imiyamiya. Nage 'oina
mabwaiyadi simatauta.

36 Ma  tohewasaedi tomota  'oidiya
sihe'ote'otetela togidega loheyaina
'libwebwe'ana 'esa. 37 Coinega meGelasine
mabwaiyadi simatauta madouna, ma Yesu
silohesohesoiyeya ma ‘'abehega 'i'ebesinedi.
Coinega Yesu 'idobiya wagai ta ‘'igeluwa, ma
sitauya.

38 Ma loheyaina 'i'abihe bwebwe'aneya Yesu
loina 'i'ahwanoiya 'igwae, “Sowasowahina

yamuliyego?” Coinega Yesu 'ihegwaeya,
39 ligwae, “Geya. Ma hesi 'uhila ma 'utauya
'asai, ma to'aha gide Yehoba 'oiuwa 'ipaihoweya
'uhepwaila dadane.” Eeta loheyaina 'itauya
gogoina 'alonega, ma Yesu 'ina paihowa
waiwaina 'the'ote'oteteliya tomiya'asa
mabwaiyadi 'oidiya.

Yailo natuna 'ilohala

(Madiu 9:18-19; Maki 5:21-24)

40 Ma Yesu ma'ana tomuliyao sihabala hila,
ma boda madouna ma'idi yaliyaya sihesohoteya,
weyahina tauna tuwa siyamwayamwa.

41 Coinega 'aigeda loheya 'iluhu latuma, sanina
Yailo, tauna 'idi hada tapwalolo 'ana to'itayahina.
Cinaoma ma Yesu 'ahena 'i'etuluha, ma 'igwaeya,
“Bada tatau 'igu hada, 42 ma natugu 'ilohala

madouna_'u'abihe bwebwe'ane. Tauna tuwa
natugu 'aigeda tuwa, 'ana bolime tuwelo, hadai

'i'eno'eno, tuta 'i'iuna ma 'i'amasa.” Coinega
ba'idana sitauya.

Wahine 'aigeda Yesu 'ana 'ale'o 'i'abitohoya
(Madiu 9:20-22; Maki 5:25-34)
Ma Yailo mahetena 'edai sitautau ta boda
madouna simuliyediya, stheheduidui.

43 Ma bodaedi 'alodiya 'aigeda wahine mahete-
diu, ma'ana lohala. Lohalaina beno bweyahina
'idaudau bolime tuwelo 'oidiya, ma tuwa 'abwa
'idaudau. Tuta baibaiwana to'abimuya sitoho-
toho ma 'abehega si'abihe bwebwe'ane, ma geya

sowasowahidi. ) )
44 Wahineina Yesu mulinega 'inaoma ma 'ana

'ale'o papalina 'i'abitohoya, ta bweyahina 'ina
dau 'iyapasa mwayamwayauwa.

45 Eeta Yesu 'isalutuwama, 'igwaeya, “Hei!
Taiya 'i'abi tohogauwa?” Ta mabwaiyadi siuhala,
ma hesi Pita 'thegwaeya, 'igwae, “Bada, bodaedi
siheheduidui ta 'oiuwa situpa.”

46 Ma Yesu 'igwaeya, “Geya! Caigeda taiya
lagu 'ale'o 'i'abitohoya, weyahina yalotohoya
loiguwega waiwai 'thapwesa, ta to'abi tohonaina
'oina 'ithabala.”

47 Ma wahineina 'isanapuya 'abehega Yesu
'isanapu pwaiya 'ina paihowa, 'oinega 'inaoma
ma'ina ‘'ateyoho, 'ibe'u talutalubu'iya Yesu
'ahena, ma boda matadiya 'ina 'abitohona
lamuna 'ihepwaila latuheya, 'igwae, “Bada,

nuwanuwagu yabwebwe'ana, ‘'oinega 'a
lale'o  ya'abitohoya, ma yabwebwe'ana
mwayamwayauwa.”

4 Ma Yesu wahineina 'ihegwaeya, 'igwae,
“Natugu, 'ino hemisa 'oinega 'ubwebwe'ana
pwaiya, Cutoholo ma'ino yaliyaya 'utauya.”

Yailo natuna 'amasega Yesu 'i'abihe toholoya
(Madiu 9:23-26; Maki 5:35-43)

49 Yesu 'abwa 'igwaegwae wahineina 'oina, ma
tutaina 'oina Yailo 'ina hadega 'ina topaihowa
laigeda wasa 'i'eweyama Yailo 'oina, 'igwaeya,
“Taubada, natuu yawasina 'igumwala pwaiya,
ma sahena tohe'itaina 'ina tuta wete 'uuleule.”

50 Wasaina bewa Yesu 'ihesagoheya ma Yailo
'ithegwaeya, 'igwae, “Sahena 'u'ate'ateyoho.
Ma hesi 'uhemisaegau 'abehega natuu nata
'ibwebwe'ana.” 51 Coinega sitauya ma 'asai
sihapwesa, ma Yesu boda mabwaiyadi 'i'ausidiya
ma sahena hadaina 'oina siluhuluhu, tuwa beno



Luke 8:52 lii Luke 9:4

nuwanuwana Pita ta Yoni ta Yemesa, ma wete
gwamaina tamana ta sinana mahetenao siluhu.

52 Ma boda hadai 'abwa tuwa sidoudou ta
wete siwuiwui gwamaina weyahina. Coinega

Yesu 'i'ausidiya 'igwae, “Tuwa! Dou walolagu!
Weyahina gwama geya 'i'amasa, ma hesi tuwa
'i'enosineya.”

53 Ma mabwaiyadi Yesu simaluweya, weyahina
sisanapuya 'abehega 'i'amasa pwaiya.

>4 Coinega Yesu gwama nimana 'i'abiyahiya
ma 'thegwaeya, 'igwae, “Gwamasine, 'utoholo.”
55 Ta gwama dumwaluna yawasina 'thilama ma
'itoholowa. @ Ma Yesu gwamaina sinana ma
tamana 'oidiya 'igwaeya, “Ce'ahai wa'ebwae ma
'i'ai.” 56 Nage 'oina tamana ma sinana nuwadi
'thenainaida moisa. Ma Yesu wete 'thenuwa
laguwediya 'igwae, “Sahena 'aigeda taiya 'oina
wahehepwaila 'igu paihowa bewa weyahina.”

9

Yesu 'ana tomuliyao 'thewasediya sabi paithowa

(Madiu 10:5-15; Maki 6:7-13)

1 Ta Yesu 'ina topaihowao site tuwelo
libwau ‘'autedima, 'adi loina ma waiwai
'i'ebwaediya, sawasawahidi hi'ahi'a tomota
loidiyega siula latuhedi, ma wete 'adi lohalao
si'abihe bwebwe'anedi. 2 Coinega 'ithewasediya
ma 'abehega Yehoba 'ina hetoloina tomota
loidiya siguguyae, ma wete lohalao si'abihe
bwebwe'anedi. 3 Ma wete 'ina guguya 'oina
'iloinaediya, 'igwae, “Sahena 'aigeda to'aha
wa'ewa'ewa. Sahena guna bo peha bo 'e'ahai
bo mane, bo 'ami 'wama 'eluwa. 4 Ma 'eguma

to hada 'oina sibwauwegomi ma waluhuluhu,
hadaina 'oina wahetaumana ma 'ana siga
tupwaina wa'ebesine. 5 Ma 'eguma to 'asa
'oina geya sitoegemi 'idi hada 'oidiya, gogoina
namonamoina 'ahemiyega  walohutuhutu
yahuledi ma wa'ebesinedi, ma 'oinega wahe'itadi
labehega nata mwau 'oidiya 'ilatu.”

6 Ma 'oinega topaihowaedi sitauya, ta
tupwa mabwaiyana 'oidiya sisakowasiya ma
tetela bwebwe'ana siloguguyae, ma wete
tolohalao tupwa 'aigeda 'aigeda 'oidiya si'abihe
bwebwe'anediya.

Helodi nuwana 'thenainaida Yesu weyahina
(Madiu 14:1-12; Maki 6:14-29)

7 Ma hesi Helodi, tauna Galili 'ana toloina,
ginauledi bewa silatulatu tetelidi 'thesagohediya,
ta nuwana 'thenainaida madouna weyahina tup-
wadi tomota sigwaeya, “Yoni to'abihebabitaiso
labehega 'amasega 'itoholo hila,” 8 ma tupwadi
sigwaeya, “Bo nuwana Ilaitiya 'ilatuma,” ma wete
tupwadi sigwaeya, 'abehega “Tauna 'aigeda palo-
pita miyamiyaina 'i'amasa ta tuta bewa 'itoholo
hilama.” 9 Ma Helodi hesi 'igwaeya, “Yoni taugu
'igu loinega ta 'ani'ona si'upweya. Ma to loheya
hede beno sigwaegwaene.” Nage 'oina Helodi
'itoho waiwai ma 'abehega Yesu 'iloba.

Yesu tomota baibaiwadi 'the'aidiya

(Madiu 14:13-21; Maki 6:30-44; Yoni 6:1-14)

10 Ma Yesu 'ina topaihowaowedi 'idi
sakowasiyega sihilama, ta 'idi paihowa
mabwaiyana sihe'ote'oteteliya Yesu 'oina. Ta
muliyetega 'idi badaina 'itoediya, ta ba'idanao

sitauya 'aigeda gogo sanina Bedeseida 'oina,
ma 'abehega siboidimo nobwa simiyamiya.
11 Ma geya sowasowahidi, weyahina boda wasa
sihesagoheya, ma Yesuina simulimuliyeya ta
sinaoma 'oina. Coinega Yesu 'oidiya 'itagwala
ma Yehoba 'ina loina weyahina 'ihe'itediya, ma
wete 'adi lohalao 'i'abihe bwebwe'anedi.

12 Simiyamiya ta sinala 'isopuwa ma site-
tuwelowedi sinaoma ma Yesu sihegwaeya, sig-
wae, “Bada, boda bewa 'uhesumanedi ma sihila
gogo deidiya, ma nobwa 'e'ahai ma 'ebe'eno
sibesa, ma 'oidiya si'aiyawasi. Weyahina bewa
'ebwa yoho 'awawa.”

13 Coinega Yesu 'oidiya ‘'igwaeya, “Togidega,
'omi nata geya wahehe'aidi, 'awa?” Ma taudi sig-
waeya, “Togidega nata 'ahe'ai 'esedi? Weyahina
lama geya baibaiwanamo. Beledi nima ma
silahana luwa situpwa. Togidega, nuwanuwau
labehega 'atau ma bodaedi 'adi 'agimwane?”

14 Ma bodaedi 'oidiyega loheloheyamo ‘'adi
baibaiwa gide paibi tausani. Coinega Yesu
'ana tomuliyao 'thegwaediya, 'igwae, “Tomotaedi
wawatahidi ma 'idi boda 'oidiyega walagudi,
gide tomota pipiti boda 'aigeda 'aigeda 'oidiya,
ma gide simiyatoi 'esa.” 15 Ma 'ina loinaina
mabwaiyana gide sipaihoweya ta simiyatoiya 'idi
boda 'oidiya.

16 Coinega Yesu beledi nima ma wete silahana
leluwa 'i'ewediya, ma galewa 'i'ita haneya,
ta 'e'ahaiyedi weyahidi 'igwae helauwa. Ma
muliyetega 'ihisidiya ma ‘'ana tomuliyao
'i'ebwaediya ma siheguyai tomota 'oidiya.
17 Coinega mabwaiyadi si'aiya ta simwausuwa,

ma 'e'ahai tupwatupwadi sihegogonediya, ta
boha tuwelo silohemahediya.

Pita 'ina hepwaila 'abehega Yesu tauna
To'abihetenaina

(Madiu 16:13-19; Maki 8:27-29)

18 Ta Yesu ma'ana tomuliyao sitauya, ma
muliyetega Yesu 'iboi 'imiyamiya, ma Yehoba
'oina 'i'ahwa'ahwanoi. Ma 'ina 'ahwanoi
'igumwala ta 'ana tomuliyao 'ihesilala 'oidiya,
'igwae, “To'aha tomota 'idi gwae weyahigu,
labehega taiya taugu?”

19 Ma taudi sigwaeya, “Tomota tupwadi sigwae
'abehega 'owa Yoni to'abihebabitaiso, ma tup-
wadi sigwae 'abehega 'owa Ilaitiya, ma tupwadi
sigwae 'abehega 'owa 'aigeda palopita nugenuge-
tana 'amasega 'utoholo hilama.”

20 Coinega wete 'ihesilalediya, 'igwae, “Ma 'omi
togidega 'imi nuwatuhu 'abehega taiya taugu?”

Ta Pita 'igwae, “Cowa To'abihetena, Yehoba
loinega.”

21 Nage 'oina Yesu 'ana tomuliyao '‘iloina
pa'alediya ma sahena sihehepwaile tomota
loidiya. 22 Ta wete 'thegwaediya, 'igwae, “Taugu
Loheyaiguina ma 'abwa muya madouna yaloba.
Weyahina babadao ma topwaoli madoudi ma
wete loina 'ana tohe'itao nata siguipailegau
ma silohe'amasigau, ma sabwelo hetoina 'oina
Yehoba 'i'abihetoholo hilegau.”

Yesu 'ana muliya weyahina
(Madiu 16:20-28; Maki 8:30; 9:1)
23 Muliyetega mabwaiyadi loidiya
igwae, “Ceguma taiya 'owa nuwanuwau

ma 'umuliyegau, sahena 'uboi weyahiu
'unuwanuwatuhu. Ma hesi 'uboi 'a Kkelose
lu'ahali sabwelo 'aigeda 'aigeda ma 'oinega

lumuliyegau. 24 Ma 'eguma taiya yawasina
'inuwahi 'abwa yawasina 'ihe'waihi. Ma
'leguma taiya yawasina weyahigu ‘'itagwale
ma 'i'amasa, tauna 'abwa yawasina 'ausalana
'iloba. 25 Ceguma 'ida wasawasao madou hedada
talobadi beno ginaula bwagabwaga, ma hesi
ginaula madouna beno yawasida bwebwe'ana.
Weyahina 'eguma yawasida bwebwe'ana
tahe'waihi, beno mwau hedada.

26 Taugu Loheyaiguina, ma 'eguma taiya 'owa
weyahigu 'udebamwadina ma wete 'igu he'ita
weyahina 'udebamwadina ma 'uuhalegau, 'abwa
yauhalego tutaina 'eguma yahilama ma'agu
hepwatu ta ma'igu 'asilalaina, ta wete Tam-
agu ma'ina aneloseyao 'idi 'asilalaina 'oiguwa.
27 Yagwae moisa 'oimiya 'abehega tomota tup-
wami geya'abwa wa'ama'amasa ta 'ana siga
Yehoba 'ina hetoloina matamiya wa'ita.”

Yesu 'ana 'ita 'ibuiya
(Madiu 17:1-8; Maki 9:2-8)

28 Gwaeyedi bewa sigumwala ma gide wiki
laigeda mulina, Pita ta Yoni ta wete Yemesa Yesu
litoediya, ma mahetenao sihaneya 'aigeda 'oya
'oina sabi 'ahwanoi Yehoba 'oina. 29 Ma 'abwa
tuwa Yesu 'i'ahwa'ahwanoi, ma manina 'ana 'ita
'ibuiya ta wete 'ana 'ale'o wa'ewa'e'ena moisa.
30 Nage 'oina loheya 'eluwa silatuwa, ma Yesu
mahetediu sihehegwaegwae, taudi beno Mosese
ma Ilaitiya. 31 Taudi wete 'oidiyega 'asilala

''asi'asilala, ma Yesu mahetediu sihehegwaeg-
wae Yesuina 'ina 'amasa 'abwa Yelusalema 'oina
weyahina.

32Ta Pita ma'iyanao si'enosinediya, ma 'oinega
si'eno toholowa, ma 'asilala madouna si'iteya
'isae Yesu ma'iyanao 'oidiya. 33 Nata ma
siteluwaedi Yesu si'ebesine, ma Pita 'i'apulagata
ma 'igwae, “Bada, bwebwe'ana 'eguma taudi
siteluwaedi mahetedai 'abwa tamiyamiya, ma
'oinega 'imi yoheyohe 'etoi 'a'abidi, 'aigeda 'owa
weyahiu, ma 'aigeda Mosese weyahina ma wete
laigeda Ilaitiya weyahina.” Beno Pita tuwa
ligwaegwae bwagabwaga.

34 Pita 'ina gwae 'abwa geya 'ilosalohi, ta tab-
wanidiya yalowa 'isuluma ta 'i'ahuhe taluhidiya,
loinega sitetoiyedi simatauta. 35 Ma yaloha
loinega 'enana sihesagoheya, 'igwae, “Bewa
Natugu bwebwe'ana hedada, 'ina gwae wahe-
sagohedi.” 36 Ma 'enanaina 'igumwala ta Yesu
'iboinamo si'iteya 'itotoholo. Saugaina nage 'oina
to'aha gidemusa matadiya si'iteya geya 'eta taiya
'oina sihepwaile, ma sidahweya.

Yesu gwama 'i'abihe bwebwe'aneya

(Madiu 17:14-18; Maki 9:14-27)

37 Gona 'i'adaleya ta Yesu ma'ana tomuliyao
loyega sisuluma 'asai, ma boda madouna
mahetediyao sihelobaloba. 38 Ma 'aigeda loheya
bodaedi 'oidiyega Yesu 'i'iteya ta 'iwuiya,
'igwae, “Tohe'ita, nuwanuwagu ma natugu
lu'abihe bwebwe'ane, tauna natugu 'aigeda
tuwamo. 39 Ma tuta baibaiwana 'eguma hi'ahi'a
gwamaina 'i'abiyahiya, natuguina 'iwuiwui

madouna ma 'thehebwasubwasumo, weyahina
litaitali ma 'ahwanega gwalabuso silatulatu. Tuta
baibaiwana gidemusa 'i'abi'abi hemuyamuya.
40 Ma 'a tomuliyaedi ya'ahwanoiyediya ma
labehega hi'ahi'aina siulalatuhe, ma geya
sowasowahidi.”

41 Coinega Yesu 'oidiya 'igwaeya, “Mehau
'lomi hede togidega? Ta debami pa'ala
hedada! Nuwana geya wahemisaegau, 'awa?
Cimi debapa'alina 'oinega yalowahi'wata.”
Coinega loheyaina 'ithegwaeya, 'igwae, “Natuina
lu'eweyama 'oiguwa.” 42 Ma gwamaina
'inaoma Yesu 'oina, ta hi'ahi'a gwamaina
'fulasuluheya bale'uwa ta 'itaiya, 'oinega Yesu
'iloina ma yaluyaluwaina 'ilatuwa ma gwamaina
'ibwebwe'ana. Ta muliyetega Yesu gwamaina
'itoeya tamana 'oina.

Yesu 'igwaehila 'ina 'amasa weyahina
(Madiu 17:22-23; Maki 9:30-32)

43 Tuta nage 'oina tomota mabwaiyadi Yehoba
'ina waiwai si'iteya, 'oinega nuwadi 'ithenainaida
madouna. Ma tomotaedi 'abwa sihehenainaida
'ina paihowa weyahina, ma Yesu 'ana tomuliyao
'ihegwaedi, 44 'igwaeya, “Cigu gwae bewa nata
yahepwaile 'oimiya wanuwatuhuyahi bwaib-
waini, beno taugu Loheyaiguina 'i'iunamo ma
sitebae ma 'agu 'alehao 'oidiya si'ebwayaegau.”

45 Nage 'oina 'i'abi he'wani bwaibwainidiya,
'loinega geya sowasowahina ma ginaula bewa
weyahidi nuwadi 'isabwalena, ma Yesu 'oina
geya sihesilala ma 'abehega 'ida he'itae 'oidiya,
weyahina simatauta.

Tonugeta taudi tomuliya

(Madiu 18:1-5; Maki 9:33-37)

46 Ta muliyetega 'ana tomuliyaowedi
sihe'ohe'oheya 'abehega taiya 'oidiyega 'adi
tohanugeta.

47 Ma Yesu hesi 'idi nuwatuhu 'isanapudiya.
Coinega gwama 'aigeda 'itoeyama ta deina
'ihetoholoya, 48 ma 'ihegwaediya, “Gwama
bewa walita. Ceguma taiya 'owa gwama
bewa weyahigu 'uhelauwe, 'owa beno 'uhelau
pwaigauwa, ma wete 'agu Tohewasaina 'uhelau
pwaiyeya. Coinega 'eguma taiya 'oimiyega
sanina geya madouna tauna 'thane hedadeya.”

Ceguma taiya tauna geya 'ilolo'alehegita tauna
li'abi'abihetegita
(Maki 9:38-40)

49 Ma Yoni 'i'apulagata ma ‘'igwaeya, “Bada,
laigeda loheya 'a'iteya ta saniuwega hi'ahi'a
'fulaula hapwesedi. Eeta 'a'ausiya, weyahina
loheyaina geya 'ida boda.”

50 Ma Yesu 'igwaeya, “Sahena wa'au'ausi!
Weyahina leguma taiya tauna  geya
'ilolo'alehegomi tauna 'ami to'abihetena.”

MeSameliya tupwadi Yesu silogwahateya

51 Sabweloina 'thahohoyama ta Yesu 'ihila
galewa, 'oinega 'ina nuwatuhu 'ilaguya ma
labehega 'itautau Yelusalema. Coinega 'itoholo
ma ma'ana tomuliyao sitauya. 52 Sitautauya, ma
Yesu 'ana tomuliyao tupwadi 'thewasa nugete-
diya, meSameliya 'idi gogowa, ma 'abehega
lebe'aiyawasi weyahina si'atububu. 53 Ma
hesi tomiya 'asaedi geya 'oidiya sitagwatagwala,

weyahina sinuwatuhuya Yesu geya 'idi gogo 'oina
litautauya, ma hesi 'itautauya Yelusalema.

>4 Yemesa ta Yoni gwae bewa sihesagoheya,
ta Yesu 'oina sigwaeya, “Bada, togidega? Sowa-
sowahina taloina ma 'aiwe 'ala'alata galewega
'isuluma 'i'alahe gumwalidi?”

55 Ma Yesu 'igwaeya, “Tuwa! Sahena gide.”
56 Ma 'oinega hali gogowa sitauya.

Loheloheya sitetoi nuwanuwadi ma 'abehega

Yesu simuliye
(Madiu 8:19-22)

57 Sitautauya, ta 'aigeda loheya 'inaoma ma
Yesu 'oina 'igwaeya, “Taugu nuwanuwagu
ma yamuliyego. To tupwa 'oina 'utautauya
yamuliyego.” 58 Coinega Yesu loheyaina
'ithegwaeya, 'igwae, “Cedewa totopwatula ma'idi
gaula ma wete bwasumo ma'idi nehwa, ma taugu
Loheyaiguina geya 'igu 'ebe'enomo.”

59 Coinega heluwena wete 'inaoma ma Yesu
loheyaina ‘'oina 'igwaeya, “Cumuliyegau.”
Ma tauna 'igwaeya, “Bada, 'utagwalegau ma
nugeta yahila, ma tamagu yayamwa 'ina 'amasa
weyahina, yagalihe, ma muliyetega yamuliyego.”
60 Ma Yesu 'igwaeya, “Tuwa nobwa tamauina,
ma taudi to'amasa 'idi to'amasa sigalihedi. Ma
'owa hesi 'ino paihowa 'abehega 'uhetohalewasa
Yehoba 'ina 'ebeloina weyahina.”

61 Ma hetoina wete 'inaoma ta 'igwaeya, “Bada
bwebwe'ana ma yamuliyego, ta 'utagwalegau
ma nugeta yahila ma 'igu susuwao yahelauwedi,
ma muliyetega yamuliyego.” 62 Coinega Yesu
wete 'ihegwaeya, 'igwae, “Ceguma taiya

'lowa nuwanuwau ma 'upaihowa ta ma'ino
henuwanaluwa, geya 'a lobwaina ma Yehoba
'ina 'ebeloina weyahina 'upaihowa.”

10

Tomuliyao mabwaiyadi 'thesumanediya

1 Tuta nage mulina, tupwadi wete 'ana to-
muliyao 'ihesinuwediya, sebeniti 'adi baibaiwa,
ma 'eluwa 'eluwa 'thesumane nugetediya gogo
baibaiwadi 'oidiya, ma 'ane toni'asa si'atububudi
Yesu 'ina tauyama 'oidiya weyahina.

2 Ma 'ihegwaediya, ligwae,  “Celi'eli
bwebwe'ana ma to'eli'eli 'omi tupwamimo,
'oinega toni tanoha 'oina wa'ahwa'ahwanoi ma
'ane topaihowao wete 'thesumanedi 'ina tanoha
sabi 'elina. 3 Sauga bewa yahesumanegomi,
watauya gide sipi manamanasamina 'edewa
lolosasaidi gamwagamwanidiya.

4 “Sahena mane wa'ewa'ewa, sahena 'e'ahai
mabohaidi, sahena 'ami butu wa'ewa'ewadi.
Ma 'eguma 'edai watautau sahena tomota ma-
hetemiyao wahehegwaegwae.

> “Ma 'eguma 'aigeda hada 'oina waluhu,
nugeta wahegwaedi, wagwae, ‘Daumwala
loimiya” ¢ Ma 'eguma nuwadaumwala 'ana
topaithowao simiyamiya, 'imi helauina 'oidiya
'ida miyamiya. Ma 'eguma geya, tuwa helauina
'thilawa 'oimiya.

7“Ma 'eguma hadaina 'oina wamiyamiya, ma
to'aha 'ami, nuwana 'ami we'aha matamiya
silagu tuwa wa'ai, weyahina topaihowao
'ilobwainediya ma 'adi 'iluwana siloba. Ma

sahena watautau hali hada 'oidiya, ma hesi
hadaina 'oina waluhu nugeta 'oina tuwa
wamiyamiya.

8 “Ma 'eguma to 'asa 'oina si'ahe sohetegomiya
ma 'oidiya waluhuwa, ma to'aha matamiya
silagu latuheya, tuwa wa'ai. 9 Ma wete gogoina
loina wamiyamiya 'idi tolohalao wa'abihe
bwebwe'anedi, ma wete toni 'asao wahegwaedi,
wagwae, ‘Yehoba 'ina loina 'i'iunamo ma 'ilatu
loimiya.” 10 Ma 'eguma to 'asa 'oina walatu
ma silogwahategomi, mulimuliya 'eda 'oidiya
wahahila ma wahegwaedi, wagwae, 11 ‘Wa'lita,
'imi gogo nenegwalina 'ahemega 'a'alohutuhutu
yahule, ma wasanapu 'abehega Yehoba 'ina
loina deimiya 'imiyamiya!’” 12 Yagwae moisa
'oimiya, 'abwa bwa'omatana 'ana tuta 'oina
taudi gogowedi silogwahategomiya loina madou
hedadena siloba, ma geya gide meSodoma 'adi
loina.”

Gogo tupwana 'oidiya Yesu geya sihemise

(Madiu 11:2-24)

13 Coinega tupwaedi 'ana  tomiyao
'thegwaediya, ligwae, “MeKolesini  ta
meBedeseida 'atemuyamuyaimi. Weyahina
'igu paihowa 'ebe henainaidaedi yapaihowa
pwaidiya matamiya ma hesi geya wanuwabui,
ma hesi 'eguma meTaiya ta meSaidoni 'oidiya
yada paihowediya, beno mwalohene sida
nuwabui pwaiya, ma sibauwa 'adi 'ale'owega
sida 'otedi ta giba 'oidiyega sida gibediya,
ta sihe'itaedi ‘'abehega mumuga galana
loidiyega sinuwabui pwaiya. 14 Ma 'omi hesi

geya uleulena. Coinega bwa'omatana 'ana
sabweloina 'oina Yehoba 'abwa meTaiya ta
meSaidoni 'i'atemuyamuyaedi, ma 'omi geya.
15 Ma meKapaneumi 'omi togidega, 'abehega
wa'abilagasigomi galewa, 'awa? Nata geya! Ma
hesi nata siulasuluhegomi Bwebweso 'oina.”

16 Ta 'ana tomuliyaowedi 'oidiya 'igwaeya,
“Ceguma taiya 'imi gwae 'ihesagohedi, beno
taugu 'igu gwae 'thesagoheya. Ma 'eguma taiya
'ilogwahategomi taugu wete 'ilogwahategauwa.
Ma wete 'agu Tohewasaina 'illogwahateya.”

Tomuliyaowedi mabwaiyadi 'idi paihowega si-
hila pwaima
17 Ma 'ana tomuliyaowedi site sebeniti 'idi pai-
howega sihilama, ta ma'idi yaliyaya Yesu 'oina
sihe'ote'otetela, sigwaeya, “Bada, 'eguma we-
labanao bo hi'ahi'a saniuwega 'aloinaediya, ta
sihapwesa.”

18 Ma Yesu 'oidiya 'igwaeya, “Tomudulele
ya'iteya galewega 'isulusuluma gide tuwa na-
mala 'ina pili. 19 Coinega wasanapu 'abehega
ya'abihewaiwai pwaigomiya ma 'oinega sowa-
sowahimi wahewaiwai 'ada 'alehaina 'ina pai-
howa mabwaiyana 'oidiya, ma 'eguma mwata
bo ganihana wabasa yahidi, sahena wamata-
matauta, weyahina gesowana to'aha si'abihe
galegomi.” 20 Ta wete 'ihegwaediya, “Moisa 'imi
paihowa hi'ahi'a 'oidiya waiwaina, ta weyahina
wayaliyaya, ma beno geya ginaula madouna, ma
hesi 'imi 'ebeyaliyaya madouna 'eguma sanimi
galewa silele pwaidiya.”

Yesu 'ina yaliyaya

(Madiu 11:25-27; 13:16-17)

21 Tuta nage 'oina Yaluyaluwa Tabuna Yesu
'i'abihe yaliyayaeya, ta 'igwaeya, “Yauwedo
Tamagu, 'owa galewa ta bale'u 'adi Toloina,
nuwasabwalena bewa 'udahweya tosonogao
ma tonuwasabwalenao 'oidiyega, ma hesi
gwagwama 'i'iudi 'oidiya 'uhe'itaeya. Moisa
Tamagu, 'ino nuwatuhu bwebwe'ana bewa.”
22 Nage tutaina 'oina wete 'igwaeya, “Ginaula
mabwaiyadi Tamagu nimaguwa 'ilagudiya, ma
Tamagu 'iboimo 'isanapugauwa, ma Taugu
wete yaboimo Tamagu yasanapuya, ma wete
taiyewedi taudi 'eguma nuwanuwagu ma
Tamagu vyahe'itae 'oidiya, taudi wete sida
sanapu.”

23 Coinega Yesu 'ilo'ita lohihila 'ana tomuliyao
loidiya ma 'thegwaediya, 'igwae, “Comi ma'imi
yaliyaya, weyahina ginaulaedi matamiyega
wa'ita'ita. 24 Yagwae moisa 'oimiya 'abehega
mwalo palopitao ta toloinao baibaiwadi
nuwanuwadi ma ginaulaedi si'itadi, ma hesi geya
si'ita'ita, ta wete gwaeyedi wahesagohediya taudi
wete nuwanuwadi ma 'abehega sihesagohedi, ta
geya sida hesagohediya.”

Gwae hegehegedi gwama Sameliya 'aigeda
weyahina

25 Ma 'aigeda loina 'ana tohanugeta 'itauyama
ma Yesu 'oina 'ihesilala sabi tohona, 'igwaeya,
“Bada, to'aha yapaihowa ma yawasigu hataya
yada loba?” 26 Coinega Yesu 'igwaeya, “Loinaedi
Mosese 'ilelediya Buki He'asisi 'oina, 'usanapu

pwaidiya, 'awa?” 27 Ma loheyaina 'igwaeya,
“Cehe, loina bewa gidemusa, ‘Cino Bada Yehoba
'uda helauwe 'ateu ta yaluyaluwau ta 'ino waiwai
ta 'ino nuwatuhu mabwaiyadi 'oidiyega. Ma
wete 'ityamwao 'uda helauwedi gidemusa 'uboi
'uhelauwego.” ” 28 Coinega Yesu 'igwaeya, “Beno
gwae moisa, 'oinega gide 'uda paihowa 'ese ma
yawasiu hataya 'uda loba.”

29 Ma loheyaina 'ina nuwatuhu 'abehega tauna
todumwalu, 'oinega Yesu wete 'oina 'ihesilala
hila, “Taiya hede 'iyagu?”

30 Coinega Yesu gwae hegehegediyega
loheyaina 'ihegwaeya, 'igwae, “Caigeda loheya
Yelusalemega 'itoholowa ma 'itautauya Yeliko,
ta 'edai toyagaha 'ilobediya ma si'abiyahiya,
lana 'ale'o si'igalidiya ta sihunu geyogeyoiya,
'I'ilunamo 'i'amasa, ma si'ebesineya ma sitauya.

31Sitauya, maloheyaina 'i'eno'eno eeta 'aigeda
topwaoli 'thapwesama, ma tohesilaeina 'i'iteya,
ma 'inaowa ma 'eda papalinega 'itauya. 32 Ta
wete gide topwaoli 'adi tolema 'aigeda 'itauyama,
ta loheyaina 'i'iteya, ta wete 'i'e'ebubuyamo ma
'i'ebesineya.

33 Ma muliyetega 'aigeda gwama Sameliya
'thapwesama, ma loheyaina 'i'iteya ta
'''atemuyamuyaeya. 34 Coinega deina 'inaowa,
ma holowa ta waini 'ilagu latuhediya, ma 'ana
hesilaeyedi 'oidiya 'isiwediya ma 'ipaidiya, ta
muliyega 'ina hebai 'oina 'ido'oya ma ba'idana
sitauya 'aigeda hada taumana 'oina ta nobwa
'i'itayahiya. 35 Gona 'i'adaleya, ma Kkina
'eluwa 'i'ewediya ma hadaina 'ana to'itayahina
'i'ebwaeya, ta 'ithegwaeya, ‘Tohesilae bewa

'lu'itayahi weyahigu, ma 'eguma 'ehisa wete
mane 'ulaguya weyahina, taugu yahilama
yagihedumwalu 'oiuwa.” ”

36 Coinega Yesu loheyaina 'ihesilaleya 'igwae,
“Taiya tohesilaeina 'iyana sitetoiyedi 'oidiyega?”
37 Ma loheyaina ‘'igwaeya, “Tauna 'ana tohe-
lauina.” Coinega Yesu 'igwaeya, “Beno gwae
moisa, 'utauya ma gidemusa 'upaihowa 'esa.”

Yesu 'ina habo'e Meli ta Malida 'oidiya

33 Ma Yesu ma'ana tomuliyao sitauya ta
silatuwa 'aigeda tupwa 'oina, ma wahine 'aigeda,
sanina Malida 'itoeya 'ina hada. 39 Ma wahineina
tasina wete 'imiyamiya, sanina Meli, ma Meliina
'inaoma ta Yesu deina 'imiyatoiya, ma 'ina gwae
sabi hesagohena. 49 Ma Malida 'i'e'uleya ta 'ina
paihowa baibaiwana. Coinega Malida 'inaoma
Yesu 'oina ma 'igwaeya, “Bada togidega ma tasigu
ba'idau wamiyamiya, ma geya 'ida lemegauwa?
Sowasowahina 'uhegwae ma ‘'i'abihetegau
lawa?”

41 Ta Yesu 'igwaeya, “Malida, togidega ma gin-
aula mabwaiyana weyahidi 'unuwanuwatuhu,
42ma hesi 'aigedamo ginaula madouna weyahina
'unuwatuhu, gidemusa tasiu Meli 'ina hesinuwa.
Meli nuwanuwana ma 'igu gwae 'ida hesagohed,i,
loinega geya sowahina 'aigeda taiya 'i'ausi.”

11

Yesu 'ina he'ita 'ahwanoi weyahina
(Madiu 6:9-13; 7:7-11)
1 Caigeda tuta Yesu 'iboinamo tupwa 'aigeda
'oina 'i'ahwa'ahwanoi. Cina 'ahwanoi mulina

'ana tomuliya 'aigeda 'thegwaeya, 'igwae, “Bada,
'ahwanoi 'uhe'itemai, gidemusa Yoni 'ana to-
muliyao 'ahwanoi 'ihe'ita 'esediya.” 2 Coinega
Yesu 'oidiya 'igwaeya, “Bewa gide wa'ahwanoi
lesa, wagwae:

Tamama, saniu 'ahe'asisiyane.  Ca'ahwanoi

'oluwa ma 'ane 'uloinemai. 3 Cama
sabwelo 'aigeda 'aigeda nata 'u'ebwaemai.

4 Ta 'ima mumuga galadi 'unuwasamudi
weyahina 'iyamayao 'idi puiyao 'oima
'anuwasamudi. Ma hesi sahena
'utohotohomai.”
5> Ma Yesu wete 'oidiya 'igwaeya, “Cahwanoi
'ana sanapu bewa gidemusa. Ceguma taiya
'lowa 'aigeda 'a taumana hinuwana gamwana
litauyawa 'oiuwa, ma geya 'aigeda to'aha
loiluwa ma 'u'ebwae 'ana lohepa'ala weyahina,
loinega 'ilobwainegowa ma ‘'iyau ‘'aigeda
loina 'utauya ma 'u'ahwanoi, ma 'ugwae,
‘Ciyagu, sowasowahina ma 'ulemegau ma
beledi 'etoi 'u'ebwaegau, ® weyahina 'aigeda
'iyagu nige 'eda dudulenega 'itauyama, ma
geya 'eta to'aha 'oiguwa ma 'ida lohepa'ala’
7 Ma 'eguma loheyaina hada ‘'alonega 'ino
gwae 'themaiseyawa ma ‘'igwae, ‘Ciyagu,
sahena wahi'wata'wata 'ulagulagu weyahina
manatugwao 'a'eno'eno, ma wete 'ahwa'eda
ya'ausiya, 'oinega geya  sowasowahina
yalemego.” & Ma 'eguma 'ihegagala 'oiuwa
tuwa 'u'ala'ohe'ohe, ma 'oinega 'ida 'enotoholo,
ma to'aha 'ino 'ahwanoi gidemusa 'i'ebwaego.
9 Coinega yahepwaila 'oimiya, wa'ahwanoi ma
nata Yehoba 'i'ebwaegomi. Wete wa'ebesa ma

nata waloba, ma wete wa'etunatuna ma 'oinega
lahwa'eda 'iso'e weyahimi. 10 Weyahina 'eguma
ta'ahwanoi Yehoba 'i'ebwaya 'oida, ma wete
'leguma ta'ebesa wete nata taloba, ma wete
'leguma ta'etunatuna, 'oinega 'ahwa'eda 'ida
so'e.

11 Ma togidega 'omi gwagwama tamadiyao,
leguma  natumiyao silahana  weyahina
si'ahwanoi, mwata wa'ebwaedi? 12 Nuwana pou
weyahina si'ahwanoi ganihana wa'ebwaedi?
Geya bo? 13 Moisa, 'omi togala ma 'imi 'ebwaya
natumiyao ‘'oidiya wasanasanapu ‘'abehega
ginaula bwebwe'ana wa'ebwa'ebwaedi. Gide
wete Tamamiu galewa 'ina 'ebwaya 'oimiya
bwebwe'ana hedada, ma 'eguma wa'ahwanoi
'oina, nata Yaluyaluwa Tabuna 'i'ebwaegomi.”

Taiya ''na waiwaiyega Yesu hi'ahi'a 'iula
latuhediya
(Madiu 12:22-30; Maki 3:20-27)

14 Ma tutaina Yesu loheya 'aigeda ‘ilobeya,
tauna hi'ahi'a 'ina paihowega memenana
'ilidowa ma geya 'ida gwaeya, 'oinega Yesu
hi'ahi'aina 'iula latuheya, eeta loheyaina
'ibwebwe'ana ma 'igwaeya. Nage 'oina
tomota si'iteya ma nuwadi ‘'ihenainaida.
15 Coinega tupwadi sigwae, “Hi'ahi'a 'idi badaina,
Tomudulele 'ina waiwaiyega Yesu hi'ahi'aina
'iulalatuheya.” 16 Ma tupwadi wete Yesu sitohoya
ma 'abehega 'ila'ilala tupwadi 'ida paihowedi
weyahidi, ma sida 'ahwamoisa 'abehega 'ina
waiwai Yehoba 'oinega 'itauyama.

17 Ma Yesu bodaedi 'idi nuwatuhuina 'isanapu
pwaiya, ma 'thegwaediya, 'igwae, “Tomudulele
tauna 'iyanao gesowana 'ipa'ipa'idi.” Ma wete
'igwaeya, “Ceguma 'aigeda 'ebeloina 'oina lo-
heloheya siwataha ma siboi silo'aleha, nata
'ebeloinaina 'iwe'a ma 'ibe'u. Ma wete gidemusa
leguma 'aigeda susu taudimo silo'aleha, nata
labwa 'idi miya 'igala. 18 Seitani wete gide-
musa 'eguma ma'ina bodao siboidimo silo'aleha
nata 'ina 'ebeloinaina 'ibe'u. Ma togidega ma
wagwae 'abehega Tomudulele 'ina waiwaiyega
hi'ahi'a yaula latuhedi, 19 ma taiya hede 'ina wai-
waiyega 'omi hi'ahi'a waula latuhedi? Tomud-
ulele 'oinega bo Yehoba 'oinega? Bewa weyahina
wanuwanuwatuhu ma wasanapu 'abehega taiya
taugu. 20 Ma taugu hesi Yehoba 'ina wai-
waiyega hi'ahi'a yaulaula latuhedi, 'oinega wada
sanapu 'abehega Yehoba 'ina loina 'ilatu pwaima
'oimiya.

21 “Seitaniina tauna gide 'aigeda loheya wai-
waina, ta ma'ina 'ebe 'aleha 'ina hada madouna
'i'ita'itayahi, ma geya sowana 'aigeda taiya
'ina tobwatobwa 'i'abihegala. 22 Ma 'eguma
laigeda loheya waiwai hedada 'ithapwesama,
nata loheyaina 'ipai ma 'ina 'ebe 'aleha ni-
manega 'i'ewadi, ma 'ina tobwatobwa mab-
waiyadi 'i'ewadi ma 'iyanao 'i'ebwaedi.

23 “Ceguma taiyawedi taudi geya 'agu
to'abihetena, taudi 'agu 'alehao. Ma wete
taiyawedi taudi geya ba'idagwao 'ada paihowa
hegogona, taudi 'igu paihowa si'abihegaleya.

Hi'ahi'a 'illuhuwa loheya 'alona
(Madiu 12:43-45)

24 “Ma 'eguma hi'ahi'a loheya ‘'aigeda
'oinega 'thapwesa, loheya 'ida bwebwe'ana ma
hi'ahi'aina nata tuwa 'atamana 'iyawayawala
besobeso ma 'ina ‘'ebe'aiyawasi 'ibesabesa
ma gesowana 'ilobaloba. Coinega hi'ahi'aina
'iboinamo 'igwae, ‘Cana 'ita yahila 'igu 'ebemiya
'oina.” 25 Coinega 'ihila ma 'ebemiyaina 'iloba
hileya 'asi'asilalana ma 'atu'atububuna. 26 Eeta
'itauya ma hi'ahi'a site sebeni galadi moisa wete
'itoedima, ma ba'idanao siluhuwa 'ebemiyaina
loina, ta nobwa mahetenao simiyamiya,
loinega loheyaina 'ina 'ebemiya si'abihegala
bwaibwainiya, mwalo geya gidemusa.”

27 Gidemusa Yesu 'igwae 'esa boda 'oidiya, ma
laigeda wahine 'oidiyega 'enana madounega
iwuiya, ma Yesu 'oina 'igwaeya, “Bada
wahineina tauna gamwanega 'ihenatunegowa
ma wete susunega 'ususuwa, tauna toyaliyaya
moisa.” 28 Ma Yesu wete 'igwaeya, “Taudi hesi
'leguma Yehoba 'ina gwae sihesagohe ma 'ina
gwae sihematamatane, taudi toyaliyaya moisa.”

Yona tauna 'ebe'ita 'aigeda 'oida

(Madiu 12:38-42)

29 Ma bodaedi Yesu sitoholo 'wabu'wabuneya,
ma 'i'ahwa lalagata ma ‘'oidiya 'igwaeya,
“Mehau 'omi galami! Beno lamuna 'ila'ilala
wa'ebe'ebese, ma sahena hesi 'ila'ilalaedi
wal'ita'itadi. Ma 'iyamo Yona weyahina 'eguma
wanuwatuhuyahi, tauna tuwa 'ila'ilalaina
weyahimi. 30 Weyahina Yona 'ina paihowa

'oinega meNinibe sisanapuya 'abehega tauna
Yehoba 'oinega 'inaoma. Gide wete taugu
Loheyaiguina 'igu paihowa 'oidiyega mehau
'omi wada sanapugau 'abehega Yehoba 'oinega
yanaoma. 31 Cabwa hesi, sabwelo bwa'omatana

'oina meSiba 'idi kuini 'ida toholo ma mehau 'omi
'ithe'ewegomi, weyahina mwalo hene wahineina

bwagebwagega 'inaoma Solomoni 'ina gwae
sanasanapuna sabi hesagohena, ma bewa tuwa
gwae sanasanapu hedada wahesagohediya, ma
genuwami.

32 Wete gide sabwelo bwa'omatana 'oina

meNinibe 'abwa sitoholo ma mehau 'omi
sihe'ewegomi, weyahina mwalo hene Yona

loidiya 'iguguya, ta mumugadi galadiyedi
loidiyega sinuwabuiya, ma 'omi bewa tuwa
guguya bwebwe'ana hedada wahesagohediya,
ma geya wanuwabui hila.

Mayale 'ana gwae hegehegedi
(Madiu 5:15; 6:22-23)
33 Geya 'eta taiya mayale 'igabu ma 'idahwa
gaula, nuwana gaeba gabulena, ma hesi 'ebelagu
tabwanina 'ilagu ma 'oinega taudi hada 'ana

toluhuwao 'i'asilaladi. . .
34 “Weyahina matau wahiu 'ana ‘'asilala

gide, ma 'eguma matau 'asi'asilalaina wahiu
mabwaiyana wete 'asi'asilalaina. Ma 'eguma
matau 'igala wahiu mabwaiyana wete 'iguguyou.
35 Coinega 'u'itayahigo tabu ma 'ino 'asilalaina
liguguyou. 36 Ma 'eguma wahiu mabwaiyana
'asilala 'oina 'imiyamiya, ma geya 'aigeda wete
guguyou 'oina, mabwaiyana tuwa 'asi'asilalaina,
gide tuwa 'asilala madouna 'ina 'asilala.”

Palisiyao ma loina 'adi tohanugetao Yesu
ltheliyediya

(Madiu 23:1-36; Maki 12:38-40)

37 Yesu 'ina gwae ‘'igumwala pwaiya, ma
laigeda Palisi Yesu 'ibwauweya ma mahetena
si'ai. Coinega 'iluhuwa ma 'imiyatoiya 'ebe'ai
loina. 38 Ma Palisiina nuwana 'ihenainaida
weyahina Yesu 'i'iteya nimana geya 'ibuyodi ma
''aiya. 39 Ma Yesu Palisiina 'ina nuwatuhuina
'isanapu pwaiya, 'oinega 'oina 'igwaeya, “Comi
Palisiyao gide tuwa biyo ma gaeba, weyahina
gwahumiumo wabuyobuyodi, ma ‘'alomiya
'imaha moisa yagaha ma mumuga galadi
loidiyega. 40 Waheyauyauleya! = Weyahina
geya wasanasanapu 'abehega tauna 'wapimi
lipaihowediya, 'atemi wete 'ipaihowedi. 4! Ma
'ilobwainegomiya ma 'atemi 'ehe'ehele 'oinega
wa'abihe ‘'asilaladi, ma 'oinega wa'asilala
bwaibwaina.

42 “Ma 'omi Palisiyao hesi 'atemuyamuyaimi!
Tuwa 'imi helau bwebwe'ana, weyahina
helauina 'ana loina mabwailyana wa'itayahi
bwaibwainiya, 'imi tobwatobwa madoudi
ma 'i'iudi 'oidiyega tupwana Yehoba
wa'ebwa'ebwae, gide hali pam ma hali pam
loidiyega. Ma hesi loina tuwa madoudi
wanuwanaidediya, beno Yehoba 'ana helau

ta wete loina dumwadumwaluna. Sowasowana
ginaula bewa madoudi wapaihowadi, ma wete

sahena ginaula 'i'iudi wanuwanuwa naidedi.

43 “Comi  Palisiyao  'atemuyamuyaimi,
weyahina hada tapwalolo 'oidiya nuwanuwami
ma ‘'abehega 'ebemiya bwebwe'ana 'oidiya

wamiyatoi, ma wete nuwanuwami ma
labehega tutaina 'eguma watautau 'asal tomota
mabwaiyadi sihe'asisiyegomi.

44 “Ma hesi tuwa 'atemuyamuyaimi, weyahina
latemi gide galiha bisubisulidi, tomota 'oidiyega
sitautau ma geya sisanasanapu 'abehega galiha.”

45 Ma 'aigeda loina 'ana tohanugeta Yesu
'thegwaeya, 'igwae, “Bada, 'ino gwaeyedi bewa
loidiyega 'usinalimaiya, 'awa?”

46 Ma Yesu 'oina 'igwaeya, “Comi wete loina
'ana tohanugetao 'atemuyamuyaimi, weyahina
tomota 'aha'ahala mwaudi wa'ebwa'ebwaedi,
ma 'omi geya hesi wada tagwala ma
'aha'ahalaedi 'oidiyega walemedi.

47 “Catemuyamuyaimi, weyahina tubumiyao
mwalo palopitao silohe'amasidiya, ma 'omi
palopitaowedi galihidi 'oidiya 'adi 'ebenuwatuhu
yahina wa'abi'abidi. 48 Ginaula bewa 'oinega
tubumiyao 'idi loina wa'ahwa bwebwe'aneya,
beno taudi palopitao silohe'amasidiya, ma 'omi
galihidi 'oidiya 'adi ‘'ebenuwatuhu vyahina
wa'abidi. 49 Ginaulaedi weyahidi Yehoba
'ina sanapu 'ilaguya, 'igwae, ‘Cabwa tupwadi
palopitao ma 'igu tohepwailao yahesumanediwa,
ma tupwadi walohe'amasidi ma tupwadi nata
wapa'idi.” 50 Coinega mehau 'omi nata maisa
mabwaiyana waloba palopitaowedi bale'u
'ebehagaina 'oinega ma nige 'adi lohe'amasa
weyahina, 51 beno Ebeli silohe'amasiya ma
loinega silolohe'amasa ma 'ana siga Sakaliya
'ina tuta 'oina silohe'amasiya Hada He'asisi ma
'ebepwaoli gamwagamwanidiya. Moisa tuwa

lohe'amasaedi mabwaiyadi 'adi maisa mehau
'omi waloba.

52 “Comi loina lana tohanugetao
latemuyamuyaimi, weyahina sanapu
'ana 'ahwa'eda wa'ausiya, ma 'omi geya
sowasowahimi waluhu, ma taudi wete
nuwanuwadi 'abehega siluhu ta 'omi
wa'ausidiya.”

53 Ma tupwainaina nage Yesu 'i'ebesineya,
ma muliyetega loina 'ana tohe'itao ta Palisiyao
sitohowaiwai hesilala baibaiwadi ‘'oidiyega,
>4 labehega togidega ma 'ina gwae pui siloba, ma
loinega sihe'ewa.

12

Guguya

(Madiu 10:26-31)

1 Boda madou hedada si'eto'autama ma si-
hetupa duidui, ma Yesu 'igwae nugeta 'ana
tomuliyao 'oidiya, 'igwaeya, “Wa'ita yahigomi
ma Palisiyao 'idi paihowa 'abo'abo sahena wa-
paipaihowadi, weyahina 'idi paihowa gide tuwa
pwalawa 'ana 'ebe'abi heseseha. Cebe'abi
hesesehaina 'eguma to'aha gide 'i'iuna, nata
'i''abi hemadou, 2 ma ginaulaedi dahwadahwaidi

labwa Yehoba 'i'abilatuhedi ma silo'atamanedi.
3 Ma wete to'aha guguyou 'oina wagwaeneya

nata sabwelo 'oina tomota sihesagohe. Ma
to'aha weyahina wahe'ahwa henahena hada
'alona, nata tomota mabwaiyadi 'oidiya sihep-
waila latuhedi.

4 “Ma 'iyagwao yahegwaegomi, taudi wahimi
silohe'amasi, sahena wamatamatautedi,

weyahina taudi wahimimo sowasowahina ma
silohe'amasi, ma yaluyaluwami geya. > Ma hesi
Yehoba wamataute, weyahina tauna ma'inaloina
ma 'ilohe'amasa nugetegomi ma muliyetega 'iula
suluhegomi 'asa 'ala'alata* 'oina. Moisa tuwa,
'ibhoinamo wamataute!

6 “Hisa gidemusa dinegwa 'adi maisa? Geya
madouna, gidemusa toea 'eluwamo ma bwa-
sumo nima 'ai'aigeda 'adi baibaiwa. Ma tuwa
Yehoba geya'abwa wete 'aigeda 'oidiyega 'inuwa
nuwanaide. 7 Ma 'iyamo geya sowasowahina
ma deba wahasili mwagu 'aigeda 'oina, Yehoba
'adi baibaiwa 'isanasanapudi. Coinega sa-
hena wa'ate'ateyoho, weyahina 'omi Yehoba 'ina
ginaula madouna, ma dinegwa geya ginaula
madouna.

Yesu 'ana hemisa ma 'ana uhala weyahina

(Madiu 10:32-33; 12:32; 10:19-20)

8 “Ma bewa wete wasanapu bwaibwaini:
Ceguma taiyawedi weyahigu tomota matadiya
sihepwalila, taugu Loheyaiguina nata weyahidi
yada hepwaila Tamagu 'ina aneloseyao
matadiya. 9 Ma 'eguma taiyawedi siuhalegau
tomota matadiya, taugu wete 'abwa Yehoba
'ina aneloseyao matadiya yauhaledi. 10 Taugu
Loheyaiguina, ma ‘'eguma taiya 'i'ahwa
galegalegau, Yehoba nata gwaeina 'inuwasam.
Ma ‘'eguma taiya Yaluyaluwa Tabuna
'i'ahwa galegale, nata geya'abwa Yehoba

'iInuwanuwasam. ] )
11 “Ma 'eguma tomota sitoegomi hada tap-

walolo 'oidiya sabi heyatalaegomi babadao ta
toloinao matadiya, sahena wa'ate'ateyoho bo

nuwana wanuwanuwatuhu togidega 'idi hesi-
lalaina wahemaisa 'ese, 12 weyahina 'abwa tu-
taina beno 'oina Yaluyaluwa Tabuna ba'idamiu,
ma nata tauna 'ihe'itegomi to'aha wagwaene.”

Gwae hegehegedi wasawasa weyahina

13 Ma bodaedi 'oidiyega 'aigeda tomota
ligwaeya, “Tohe'ita, tasigu 'uhegwae ma tupwana
'ebeloina 'i'ebwaegau, mwalo tamamai 'ilaguya.”

14 Ma Yesu loheyaina 'enana 'ihemaiseya,
ligwae, “Loheya, taugu geya sowasowahigu ma
yahetoloina 'ami heguheguyaiina weyahina.”
15 Ma wete 'ina gwaeina 'itubweya ma boda
mabwaiyadi 'oidiya 'igwaeya, “Wa'itayahigomi
ma sahena wasawasa nuwami 'i'ewa'ewa. Geya
sowasowahina ma wasawasa 'oinega yawasimi
bwebwe'ana waloba.”

16 Coinega ‘'ebe'ita ‘'i'ebwaediya gwae
hegehegediyega, ligwaeya, “Caigeda
tohewasawasa 'ina tanoha madoudi ma
baibaiwadi, ta ‘'eli'eli madouna ‘'oidiyega
'ilobeya. 17 Eeta loheyaina 'iboinamo 'inuwatuhu
dadana, ma 'igwaeya, ‘Celi'eli madouna
ta 'igu hada 'e'ahai geya sowasowahina.
Coinega to'aha yapaihowa? 18 Nuwana bewa
gidemusa, hada 'e'ahai miyamiyadi yale'wa
yahuledi, ma hauhaudi ta madoudi ya'abidi,
ma 'oidiya 'e'ahai ta wete 'igu tobwatobwao
mabwaiyana yahedodo, 19 ma muliyetega ma'igu
yaliyaya sowasowahigu ma yagwae, “Caigeda
towasawasa taugu. Bo'i ya'atububuwa ta
'igu wasawasao mabwaiyana sowasowahigu
bolime hisa sinaonaoma weyahidi. Eeta paihowa

loinega ya'aiyawasi, ma hesi tuwa yaliyayamo,
weyahina 'agu ma 'agu we'aha mabwaiyana
sowasowahigu.” ’ 20 Ma Yehoba loheyaina
'oina 'igwaeya, ‘Loheya yauyauleiu! Hinuwana
bewa yawasiu 'ilolagu, ma tobwatobwaedi
lulagulagudiya, taiya nata weyahina?’ ”

21 Ma Yesu 'ina gwae 'ana 'ebelolagu 'oina
ligwaeya, “Moisa, 'eguma taiya wasawasa
weyahina 'ipaihowa, ma 'imiya wasawasa
tobwatobwa bale'uwa 'oidiyega, ma geya galewa
'ana wasawasa 'oidiyega, tauna yauyauleina!”

Cateyoho weyahina
(Madiu 6:25-34)

22 Coinega 'ana tomuliyao 'oidiya 'igwaeya,
“Sahena 'imi miya weyahina wanuwanuwatuhu
madouna, 'amiwa ma 'ami 'ale'o weyahidi.
23 Weyahina yawasida ginaula madouna
mabwaiyada 'oida, ma tobwatobwaedi 'wapi
weyahina geya ginaula madouna.

24 “Bewa 'aigeda 'ebe'ita ya'ebwaegomi 'ao'ao
weyahidi, tuta baibaiwana geya sida dauna, geya
sida 'etahiya, ma wete geya 'idi hada 'e'ahaimo.
Bwasumowedi ginaula 'i'iudi, ma tuwa Yehoba
tuta baibaiwana 'adiwa 'i'ebwa'ebwaedi, ma
hesi wanuwatuhuyahi 'abehega 'omi ginaula
madouna Yehoba 'oina, 'oinega sowasowahina
ma 'ithe'aigomi. 25 Taiya 'oimiyega sowa-
sowana 'ina nuwatuhuwega 'ina tuta bale'uwa
'i'abiheduduli? Geya, 'awa? 26 Moisa tuwa,
lateyoho geya wete 'ina lema 'oida ginaula 'i'iuna
weyahina, ma to'aha lamuna wa'ate'ateyoho gin-
aula madouna weyahidi?

27 “Ma 'aigeda wete bewa 'ebe'ita, hane
'idi bwala weyahina wanuwanuwatuhu. Tuta
baibaiwana geya sida paihowa, ma wete geya
'adi 'ale'o sida paihowediya. Ma moisa tuwa,
Solomoni 'ana 'wamao ma 'ana pasao 'adi
lita 'ausaladi, ma hesi hane 'adi 'ita 'ausala
hedadena. 28 Coinega wanuwanuwa Yehoba
'ina 'itayahina 'oimiya weyahina. Tauna 'awata
'ithepasediya hoyadi bwebwe'adi 'oidiyega, nata
sididi ma gona siwelali ma sigabudi, ma 'omi
lawata wabwebwe'ana sinediya, 'oinega sowa-
sowana 'ami 'wamao Yehobaina 'i'ebwaegomi.
Ma 'iyamo sahena 'imi hemisa Yehoba 'oina
'iwe'awe'a.

29 “Ma weteyage sahena wanuwanuwatuhu
madouna nuwana wa'ateyoho 'e'ahai weyahidi.
30 Tomiya bale'u mabwaiyadi ginaulaedi
weyahidi sinuwanuwatuhu, ma to'aha 'imi
nuwatuhu Yehoba 'isanapu pwaidiya, gidemusa

lamiwa ta 'ami we'aha ta wete 'ami 'wama.
31 Ma 'ilobwainegomiya nugeta Yehoba 'ina

loina 'oina watagwalegomi, ma 'oinega 'amiwa
ta 'ami 'wama wete 'i'ebwaegomi. 32 Ma 'omi
moisa Yehoba 'ina sipiyao, 'oinega sahena
wa'ate'ateyoho, weyahina tauna 'ihesinuwa
paigomiya ma 'ina 'ebeloina 'oina waluhu.

33  “Coinega 'imi  tobwatobwao  wa-
hegimwaneyedi ma maneyedi waheguyaiyedi
towewelohe 'oidiya, ma 'oinega galewa 'imi
wasawasa 'imiya hataya. Wasawasaina galewa
imiyamiya geya wete 'ina 'ebegumwalamo,
weyahina geya 'aigeda wete toyagaha tupwaina
loina, ma wete geya sohusohu. 34 Ma 'eguma

to tupwa 'oina 'imi wasawasa 'imiyamiya beno
'oina 'imi nuwatuhu sipili.

Bada 'ina hewahewaliyao tupwadi bwebwe'adi
ma tupwadi galadi
(Madiu 24:45-51)

35 “Coinega wa'atububu bwaibwaina ma
lami 'wamao wa'otedi, ta wete ma'imi mayale
lasi'asilaladi ma wayamwayamwa, 36 gidemusa
hewahewaliyao 'idi bada siyamwayamwa 'ina
hilama hai 'e'ahaina 'oinega. Ma 'eguma
to tuta 'oina 'illatuma ma 'ahwa'eda 'oina
li'etunatuna, dumwaluna tuwa 'ahwa'edaina
siso'e ma 'iluhuma. 37 Ma 'eguma simata pa'ali
ma si'atu'atububudi ma siyamwayamwa ma
'ilobadi, nata siyaliyaya madouna. Yagwae moisa
'oimiya 'idi badaina nata 'wama 'ebe paihowa
'i'ote, ma hewaliyaowedi simiyatol ma tauna
weyahidi 'ida hetopaihowa. 38 Ma wete 'eguma
lina tuta hilama 'oina 'iheheboi, ma hinuwana
gamwana nuwana gona 'ada'adale 'ilatuma, ma
tuwa gide 'idi miyaina, ma 'ilobadi, nata wete
siyaliyaya madouna.

39 “Ma wete ginaula ‘'aigeda bewa
wanuwatuhuyahi, 'eguma toni hada 'isanapuya
to tuta 'oina toyagaha 'iluhuluhu 'ina hada,
nata 'i'atububu bwaibwaina ma 'i'o'oyatola
ma sahena 'ina hada 'ibwalebwale. 40 Coinega
'omi wete wa'atububu bwaibwaina ma 'igu
tuta hilama weyahina wayamwegau, weyahina
taugu Loheyaiguina 'igu hilama 'ana tuta geya
wasanapu.”

41 Coinega Pita 'igwaeya, “Bada, beno taumamo
weyahima 'ugwaegwae, bo nuwana tomota

mabwaiyadi weyahidi?” 42 Ta Yesu 'igwaeya,
“Topaihowa bwebwe'adi ma sanasanapuidi
mumugadi bewa gide, 'eguma taiya tauna
'ina bada 'ihesinuwe ma hada ‘'i'itayahi,
ma 'iyanao 'adi 'i'ebwaedi sabwelo 'aigeda
laigeda 'oidiya, 43 'abwa ‘'eguma badaina
'thilama ma 'ina topaihowa 'iloba 'ipaipaihowa
bwaibwaina, nata weyahina 'iyaliyaya ma
loina 'igwae, 44 ‘Cino paihowa mabwaiyana
bwebwe'ana, 'oinega ginaula mabwaiyadi 'adi
loina ya'ebwaego ma 'uloina.” 45 Ma hesi 'eguma
topathowaina 'iboimo 'oina 'igwae, ‘Cigu bada
labwa 'iheheboi, 'oinega taugu 'igu nuwatuhu
yapaihowadi.” Coinega 'iyanaowediloheloheyadi
ma mewahinedi 'isapisapidi, ma wete geya
'le'ahai 'ida 'ebwaediya, ma 'iboinamo ‘'i'ai'ai
ma 'inumanuma, ma 'inuma yauyaule. 46 Ma
muliyetega 'abwa badaina 'ilohesalutuyama, ma
'ina hewali 'ina pathowa galana 'i'italoba, nata
hadega 'ipa'i, ma 'oinega maisa gala hedadena
'iloba, taudi tologwahata 'idi tupwa.

47 “Ma 'eguma taiya 'ina bada 'ina nuwatuhu
'isanapu ma tuwa geya 'i'atububu ta wete geya
'ipaihowa, 'abwa sapi mwauna 'iloba. 48 Ta
'leguma taiya 'ina bada 'ina nuwatuhu geya
'isanapu, ma 'ipaihowa pui, nata sapi 'iloba,
ta geya madouna. Ma 'eguma hewali 'ana
heguheguyai madouna, 'ilobwaineya ma 'ina
bada weyahina 'ipaihowa madouna; ta 'eguma
'ana heguheguyai madou hedada, sowasowana
'ipaihowa madou hedada.

Yesu weyahina wataha 'ilatuwa
(Madiu 10:34-36)

49 “Taugu boi yatauma ma 'abehega 'aiwe
yamu'a 'ebwa bale'uwa, ta nuwanuwagu
'ilomwayamwayau ma 'i'alata. 50 Ma hesi tuta
'i'luna ma babitaiso galana yaloba, 'oinega
ma'igu 'ateyoho ma 'ana siga babitaisoina
loiguwa sipaihowa.

51 “Ma togidega? Wanuwatuhuya 'abehega
'igu latuma bale'uwa 'oinega daumwala waloba?
Geya hene. Ma hesi yahegwaegomi nata 'aleha ta
wataha 'oimiya silatu. 52 Tutaina bewa 'oidiyega
ma tuta sinaonaoma 'oidiya nata susu 'alodiya
wataha silatu. Susuwedi 'alodiya 'eguma gide-
musa tomota 'adi baibaiwa nima, nata 'alodiyega
sitetoi sihe'upwa siteluwa 'oidiya. 53 Ma wete
'leguma tama natuna loheyana 'oina 'i'aleha,

nata wete natunaina tamana 'oina 'ilo'aleha.
Gidemusa wete sina 'eguma 'ilo'aleha natuna
mewahinena 'oina, nata wete tauna sinana
'ilo'aleha. Ma wete 'eguma wahine 'i'aleha
lawana mewahinena 'oina, nata lawanaina 'oina
'the'upwa hila.”

Cila'ilala 'adi sanapu weyahina
(Madiu 16:2-3; 5:25-26)

54 Ma Yesu wete tomotaedi 'oidiya 'igwaeya,
“Tutaina 'eguma wa'ita bolimana yaloha
dubadubana sihanehanema, wanuwatuhuya
'abehega nata 'idohi, beno moisa. 55 Ma 'eguma
tupwa yalasi 'oinega yaumai 'itowatowama,
beno 'oinega wasanapu pwaiya 'abehega tuta
'i''i'una ma hala 'thapwesa. 36 Moisa 'omi bale'u
'adi 'ila'ilalao wasanapu pwaidiya, ma hesi

Yehoba 'ina 'ila'ilalao geya wasanapudi tuta
hauhauna nage weyahina. Beno 'imi 'abo.

57 “Ma to'aha lamuna ta geya wahesinuwa
bwaibwaina ma 'eda dumwalunega watauya?

58 “Ma 'eguma 'a 'aleha 'inaoma ma 'itoego
'abehega 'iheyatalaego, 'illobwainegowa ma tu-
taina 'edai watautauya 'utoho ma galanaina
'upaihowa pwaiya 'u'abihedumwalu, ma 'oinega
sahena 'a toheyatalaina 'itoetoego toloina 'oina,

tabu ma toloinaina tolo'alehao 'iloinaedi ma
deliya silagugo. 59 Ma yahegwaego hesi sahena

wete 'ulatulatu ma 'ana siga 'a buki mabwaiyana
'uhemaisa hegumwalidi!”

13
Nuwabui _ .
1 Tutaina 'oina tupwadi loheloheya sinaoma

ma Yesu 'oina sihe'ote'otetela meGalili weyahidi,
sigwaeya, “Bada, meGalili tupwadi sipwaop-
waoli Yehoba 'oina, ma Pailato 'ina tolo'alehao
'iloinaediya ta tomotaedi silohe'amasidiya.”

2 Coinega Yesu 'ithegwaediya, “Ma wanuwatuhu
labehega taudi mumugadi galana ma 'iyadiyao
geya galadi, 'oinega silohe'amasidiya, 'awa?
Geya! MeGalili mabwaiyadi topui tuwa gide.

3 “Ma 'omi wete 'abwa wa'amasa gide tuwa
taudi, 'eguma mumugami galadiyedi 'oidiyega
geya wanuwabui.

4 “Ma taudi meSailoma site 'eitiniyedi tutaina
hada madouna 'ibe'uwa ta 'ilohe'amasidiya,
togidega 'imi nuwatuhu 'abehega taudi mumu-
gadi gala hedadena meYelusalema mabwaiyadi
loidiyega, ta 'oinega hesilaeina silobeya? > Geya

hene! Ma hesi 'omi 'abwa 'eguma mumugami
loidiyega geya wanuwabui, 'abwa wa'amasa site
leitiniyedi gidemusa.”

Caiweina geya huwainamo

6 Ma muliyetega 'aigeda wete gwae hegehegedi
'i'ebwaediya 'igwae, “Caigeda loheya 'ina
tanoha 'aiwe 'i'umeya gide damaya. Ma tuta
baibaiwana 'inaonaoma 'aiweina ma huwaina
sabi bayoina, ta geya 'aigeda tuta huwaina 'ida
lobeya. 7 Coinega 'ina tanohina 'ana to'itayahina
'ithegwaeya, 'igwae, ‘Cusanapu  pwaiya
labehega bolime 'etoi 'oidiya yahilahilama
'ebwa damayaina huwaina sabi bayoina, ma
huwaina geya 'aigeda yaloba toho. Bewa tuwa
'lugoha yahule, weyahina bale'u bwebwe'ana
'imudamudali.” & Ma to'itayahinaina 'ina bada
'ithegwaeya, 'igwae, ‘Bada yo, tuwa! Sahena
yagohagoha yahule, ma hesi 'ina gala yaloba ma
gawala 'oina yalagu, hali bolime 'oina ta'ita, ma
'eguma 'thuwa, tuwa 'itotoholo, ta 'eguma geya
huwainamo, 'oinega 'ugoha yahule.” ”

Sabatiya Yesu wahine 'i'abihe bwebwe'aneya

10 Caigeda Sabati 'oina hada tapwalolo 'oina
'iluhuwa ma 'ihehe'ita. 11 Ta 'aigeda wahine
'imiyamiya, ma bolime 'eitini 'alodiya hi'ahi'a
'loina 'imiyamiya, 'oinega 'ilolohala, ma 'ina
tauya tuwa 'ithahatulutuluha, ta geya sowa-
sowahina 'isapaila ma 'itauya dumwalu. 12 Ma
tutaina Yesu wahineina 'i'iteya ta 'itbwauweya,
“Wahine 'unaoma.” Cinaoma ta 'thegwaeya, “Cai-
hale, 'a lohala 'oinega yalihasigo.” 13 Coinega

nimana 'ilaguya wahineina 'oina, ma 'isapaila ta
Yehoba 'thepwatuweya.

14 Nage 'oina hada tapwaloloina 'ana
to'itayahina Yesu 'ina paihowa 'i'iteya, ta
'igamwasowala weyahina Sabatiya lohala
'i'abihe bwebwe'aneya, 'oinega loheyaina
boda 'oidiya 'ihepwaila, 'igwaeya, “Cada loina
tasanasanapu 'abehega sabwelo sikisi 'oidiya
'ida paihowao tapaihowadi. Bewa geya 'ana 'ita
bwebwe'ana ma Sabatiya tolohalao si'ewedima
ma 'adi lohalao ta'abihe bwebwe'anedi.”

15 Ma Yesu 'ihesagoha pwaiya, ta mabwaiyadi
loidiya 'igwaeya, “Cabo'aboimiu, weyahina 'omi
mumugami Sabati 'aigeda 'aigeda 'oidiya 'imi
hebaiyao mabwaiyadi 'adi 'ali 'oidiyega wal-
ihasidi, ma silatulatu 'atamana we'aha sabi
numa. 16 Ma togidega wahineina wanuwatuhuya
labehega geya sowasowahina ma 'ana mwau
loinega yalihasi ma 'abihetena 'iloba, gidemusa
'imi hebahebaiyaowedi. Weyahina wahine bewa
Ebalahamo 'ina boda 'aigeda, ma hesi Seitani
bolime 'eitini 'oidiya 'i'abiyahiya.”

17 Yesu 'ina gwae bewa 'oinega tolomugiyedi
'i'abihedeba mwadinediya, ma hesi tomota
baibaiwa hedada siyaliyaya madouna Yesu 'ina
paihowa waiwaidi weyahidi.

Yesu 'igwae hegehegedi Yehoba 'ina hetoloina
weyahina
(Madiu 13:31-33; Maki 4:30-32)
18 Coinega bodaedi 'oidiya wete 'igwaeya,
“Togidega Yehoba 'ina hetoloina ya'abihe'asilala
'ese 'oimiya. Nuwana bewa gide 'aigeda 'aiwe

loinega yagwae hegehegedi. 19 Loheya 'aigeda
seyala patuna 'i'eweya, ma 'atamana 'ibeguliya,
ma 'tbwala ta 'themadouwa, ma muliyetega bwa-
sumo sinaoma ma 'idi nehwa lahanao 'oidiya
si'abidiya.”

20 Coinega wete 'ithegwae hilediya, 'igwae,
“To gwae hegehegediyega ya'abihe 'asilala 'ese
ma 'oinega Yehoba 'ina hetoloina wasanapu?
21 Nuwana bewa gide: Wahine 'aigeda pwalawa
lana 'ebe'abi heseseha 'i'luna tuwa 'i'eweya,
ma pwalawa madouna mahetena 'thebweliyeya,
loinega pwalawa 'iseseha.”

Cahwa 'eda "i'iuna
(Madiu 7:13-14, 21-23)

22 Tutaina Yesu 'itautau Yelusalema, ma 'edai
tupwana 'asa madoudi ta 'i'iudi 'oidiya 'ilatuwa,
ma 'oidiya 'ihehe'ita ta 'iloguguya. 23 Coinega
laigeda loheya Yesu 'ihesilaleya, 'igwae, “Bada,
togidega? Nata tomota hisahisadimo 'abihetena
siloba, 'awa?” Ma Yesu 'igwaeya, 24 “Cehe gide,
ma hesi watoho waiwai ma waluhu 'ahwa'edaina
''ifuna 'oinega. Weyahina baibaiwadi sitoho ma
labehega siluhu, ma si'aipate 'asaya. 25 Ma
'abwa wete toni hadaina 'ahwa'eda 'igudu, ma
lomi 'atamana watotoholo, ma 'ahwa'edaina
'oina wa'etunatuna, ma wa'ahwanoi, wagwae,
‘Bada, 'ahwa'eda 'uso'e ma 'aluhuwa.” Ma nata
badaina 'enami 'ithemaisa ma 'oimiya 'igwae,
‘Ta'ehega wanaoma? Geya yasanapugomi.” 26 Ma
loinega 'omi wahemaisa ma wagwae, ‘Tauma
mwalo mahetemwao ta'aiya, tanumanuma,
ma wete 'ima 'asa 'uhehe'ita” 27 Ma 'oinega
nata Badaina 'thegwaegomi ma 'igwae, ‘Moisa,

geya yasanapugomi. Ta'ehega watauyama?
Wahila ma sahena waluhuluhuma, weyahina
'lomi togala’ 28 Ma 'oinega 'abwa 'eguma
Ebalahamo ta Aisake ta Yakobo ma wete
palopitao mabwaiyadi mahetediyao wa'itadi
Yehoba 'ina 'ebeloina 'oina simiyamiya, ma
'omi ma'imi dou ta ma'imi hesala'i'ita tutaina
loina, 'eguma 'atamana wamiyamiya. 29 Ma
tupwa mabwaiyana 'oidiyega tomota sinaoma,
ma 'idi 'ebemiya bwebwe'adi si'ewadi Yehoba
'ina 'ebeloina 'oina. 30 Ma 'eguma taiyawedi
bewa tuwa sinugenugeta 'abwa simuliya, ma
taiyawedi taudi bewa tuwa simulimuliya 'abwa
sinugeta.”

Yesu 'ina nuwagala Yelusalema weyahina
(Madiu 23:37-39)

31 Tuta nage 'oina tupwadi Palisiyao sinaoma
ma Yesu sihegwaeya, sigwae, “Bewa tuwa
'lulomwayamwayau ma 'udena, tabu ma Helodi
'ilohe'amasigo!”

32 Coinega Yesu 'oidiya 'igwaeya, “Watauya
ma bosasaina wahegwae 'abehega bewa tuwa
hi'ahi'a tomota 'oidiyega yaulaula hapwesedi,
tolohalao ya'abi'abi hebwebwe'anedi, ma wete
gona gidemusa, ma 'i'adale 'igu paihowa mab-
waiyana yalosalohi.

33 “Ma taugu 'abwa yatautau Yelusalema,
nata ta gona ta hedabaha yalatu, ma nobwa
ya'amasa, weyahina palopitao mabwaiyama
'ima 'ebe'amasa Yelusalema.” Coinega Yesu
nuwana 'igala ta Yelusalema weyahina 'idouwa,
ligwae, 34 “Yelusalema he, togidega ma palopitao
'ulohelohe 'amasidi, ma wete Yehoba 'ina

tohalewasao dimwega 'u'ahu'ahu yamatedi?
Tuta mabwaiyana nuwanuwagu ma 'ino
tomotaedi yabwau 'autedima gide 'am'am
natunao papenega 'i'ahuyahidiya, ma hesi
silogwahategauwa! 35 Coinega Yehoba 'i'iunamo
ma 'i'ebesinego, ma yahegwaego ‘'abehega
sahena wete 'u'ita'ita hilegau ma 'ana siga 'ino
tomotaedi sitagwala 'oiguwa ma sigwae, ‘Tauna
Yehoba saninega 'inaonaoma tahepwatuwe.’”

14

Sabati 'ana loina

1 Sabati 'aigeda 'oina Yesu 'itauya sabi 'ai
Palisi 'idi bada 'aigeda 'ina hada. Hadaina
loina 'iluhuwa ma boda si'e'ebubu, 2 weyahina
tupwaina 'oina 'aigeda tolohala 'imiyamiya,
wahina mabwaiyana si'eloseseha. 3 Coinega
Yesu tolohalaina weyahina 'ihesilala loina 'ana
tosanapuwao ta Palisiyao 'oidiya, 'igwaeya,
“Togidega? Wanuweya 'abehega bwebwe'ana
leguma tolohala sabwelo Sabati 'oina ta'abihe
bwebwe'ane, bo geya?” 4 Ta 'ina gwae geya
sihemaisa, ma muliyetega Yesu tolohalaina
nimana 'i'abiya, ma 'ana lohala 'i'abihe
bwebwe'aneya. @ Eeta 'thewaseya ta 'itauya
'ina 'asa. > Coinega 'ihegwaediya, ‘'igwae,
“Ceguma taiyewedi 'omi ma'imi hebaiyao
gide 'ase bo bulumakau, ma 'aigeda hebaiina
sabwelo Sabatiya 'ibe'u gaula 'oina, togidega,
'ana lobwaina ma walisi hanehe?” 6 Ma taudi
tuwa geya 'idi hemaisamo.

Sahena 'ebemiya bwebwe'ana wahehesinuwedi

7 Caiina 'alona Yesu loheloheya 'i'itediya, taudi
nuwanuwadi ma 'ebemiya bwebwe'ana 'oidiya
simiyatoi, 'oinega 'aigeda gwae hegehegedi
'i'ebwaediya, 'igwae, 8 “Ceguma taiya 'ina hada
'ibwauwego hai guyaina weyahina, sahena
tohai 'ina 'ebeulega 'umiyatoi, weyahina 'eguma
loheya 'aigeda sanina madouna 'inaoma, ° beno
guyal taniwagana 'ihegwaego ma 'utauya
papaliya, ma 'ino 'ebemiyaina 'oina loheya
hauhaunaina 'imiyatoi. Ma 'owa nata ma'ino
debamwadina papaliya 'uhila. 10 Coinega 'eguma
sibwauwego ma 'uluhuluhu 'oidiya, 'ebemiyaina
papaliya 'uhesinuwane ma 'oina 'umiyatoi,
ma 'oinega tutaina 'eguma guyai toniwagana
'inaoma ma 'i'itago, nata 'oiuwa 'igwae, ‘Ciyagu,
'lumiyalaga gamwagamwana,” ta 'oinega 'ulaga
ma'ino yaliyaya ma wete 'a hepwatu loheloheya
matadiya. 11 Bewa 'oinega tasanapu 'abehega
talya tauna 'i'abilagasi, 'abwa 'isulu; ma 'eguma
taiya tauna 'ilagusuluhe, nata 'thane.”

12 Coinega Yesu Palisiina 'tbwauweya ma
'loina 'igwaeya, “Ceguma 'e'ahai 'upaihoweya,
sahena 'iyamwao bo tasimwao, bo 'ino bo-

dao bo towasawasao 'ubwaubwauwedi 'ai nina
'oina, weyahina taudi 'abwa sibwauwego sabi

hemaisa 'oiuwa. 13 Ma hesi 'eguma 'e'ahaiina
lupaihowa, taudi wewelohedi ta peupeudi ta
tohe'au'au ta wete tomatagibugibu 'ubwauwedi,
14 ma 'oinega 'ahwa bwebwe'ana moisa 'uloba,
weyahina bewa taudi geya sowasowahidi ma 'ino
helauina sihemaisa. Ma hesi Yehoba 'oinega
'a maisa 'uloba, tutaina 'eguma tobwebwe'adi
lamasega 'i'abihe toholodi.”

Bada 'aigeda 'ai madouna 'ipaihoweya

(Madiu 22:1-10)

15 Ta ba'idanao si'ai'ai, ma 'aigeda 'oidiyega
gwae bewa 'ihesagoheya, ta Yesu 'ihegwaeya,
ligwae, “Cehe gide! Ceguma taiyewedi siluhu
Yehoba 'ina 'ebeloina 'oina ma si'ai, siyaliyaya
madouna.”

16 Coinega Yesu Iloheyaina 'ina gwae
'ithemaiseya, 'igwae, “Caigeda loheya 'e'ahai
madouna 'ipaihoweya ma tomota baibaiwadi
'ibwauwediya. 17 Ma 'e'ahaiina 'ipaihowa
pwaiya, ta 'ina hewali 'ithewasaeya tomotaedi
loidiya ma 'ihegwaediya, ‘Ce'ahai sipaihowa
pwaiya, 'oinega wanaoma tatauya ma wa'ai.’

18 “Ma mabwaiyadi geya nuwadi, 'oinega
hali gwae ma hali gwae si'ebwaeya. Caigeda
'igwaeya, ‘Tanoha hauhauna yagimwane
pwaiya, 'oinega nuwana yatautau ma
yahabo'ene. Ma yauwedo madouna, ma
hesi geya'abwa yanaonaowa.” 19 Ma 'aigeda
wete 'igwaeya, ‘Yauwedo madouna, nuwana
taugu wete geya'abwa yanaonaowa, weyahina
bulumakau nimaluwaluwa ta wete 'ebegesoha
nima'ai'aigeda yagimwane pwaidiya, 'oinega
yatautauya ma ‘'abehega beno bulumakau
'eluwa yahepaihowa tohodi 'ebegesoha 'aigeda
silisi bwaibwaini bo geya.” 20 Ma wete 'aigeda
ligwaeya, ‘Taugu hauhauna yahaiya, 'oinega nata
geya'abwa yanaonaowa.’

21 “Eeta hewaliina 'ihila ma 'ina badaina
loina 'ihepwaila, ‘'igwaeya, ‘Mabwaiyadi
genuwadi.” Ma toni hadaina 'igamwasowala,
'loinega 'ina hewaliina 'oina 'igwaeya, ‘Cutauya

mwayamwayau gogo madoudi ‘'adi ‘'edao
mabwaiyadi 'oidiya, ma 'eguma hisa tomota
'ulobediya, bwagana nanaewana bo belubeluina
bo matagibugibuna bo peupeuna, tuwa
mabwaiyadi 'utoedima si'ai.’

22 “Ma hewaliina 'ipaihoweya gide, ma
muliyetega 'inaoma ta 'igwaeya, ‘Bada vyo,
tomotaedi yatoedima, ma hesi 'ino hadaina
geya silohemaha.’ 23 Ta badaina wete
ligwaeya, ‘Ceda mabwaiyadi 'oidiya 'utauya,
ma tomota 'uhegwaedi ma sinaoma, ma 'igu
hada silohemaha. 24 Ta hesi tomotaedi yatoe
nugetediya sahena 'aigeda 'oidiyega 'aguina
'ilolotoho.””

Togidega Yesu 'ana muliya
(Madiu 10:38-39)

25 Ma boda madouna mahetenao sitautauya,
ma 'oinega Yesu ‘'i'itahila, ta bodaedi
'ithegwaediya, 26 “Taiya 'eguma nuwanuwana
ma 'imuliyegau, nugeta 'thamwegau moisa
ma tamana ta sinana ta mwanena ta natunao
ta tasinao ta nuhunao, ma wete tauna tuwa
weyahina '1logwahated1 Ma 'eguma geya,
tauna geya 'agu tomuliya. 27 Ma 'eguma taiya
yawasina geya 'itagwale ma 'i'amasa kelose
'oina gide taugu, tauna geya sowasowahina ma
'imuliyegau.

28 Gide tuwa 'eguma taiya nuwanuwana ma
hada madouna 'i'abi, nugeta ginaula mab-
waiyadi 'i'atububudi hadaina weyahina, 29 tabu

ma logidimo 'ihetoholodi ma geya hada mab-
waiyana 'ilosalohi.  Bewa 'oinega nata to-
mota si'ita ta loheyaina silotuyane. 30 Ma sig-
wae, ‘Loheya bewa gide waiwaina ma logidi
'ithetoholodiya ta geya hadaina mabwaiyana
'i'abi.’

31 Ta wete 'eguma 'aigeda kini ma'ina
tolo'alehao teni tausani sitautauya sabi lo'aleha

wete hali kini ma'ina bodao tuweniti tausani
loidiya, togidega kini nata 'inuwatuhu 'esa?

Nuwana nugeta 'imiyatoi ta ‘'inuwatuhu
ma 'abehega sowasowahidi sihewaiwai
ladi 'alehaowedi 'oidiya, bo geya? 32 Ma
'leguma geya, 'ina tohalewasao 'ihewasaedi
ma sipilibodedi, 'eguma hali kiniina ma'ina
bodao 'abwa bwagabwaga simiyamiya, ma
'oinega mahetediyao sihegwaegwae daumwala
weyahina.”

33 Coinega Yesu 'ina hemataluwa 'ilosalohiya,
ma 'oidiya 'igwae, “Bewa gide wete 'agu muliya
'ana 'eda. Ceguma taiya 'owa nuwanuwau ma
'lumuliyegau, nugeta 'ino 'ebeloina mabwaiyana
'u'ebesinedi.

Hola ginaula bwebwe'ana
(Madiu 5:13; Maki 9:50)

34 “Hola ginaula bwebwe'ana. Ma 'eguma
'ana 'amna 'igumwala, geya sowasowahina ma
'''Tamna hila. 35 Geya wete 'ilobwalobwaine ma
bale'u 'i'abihe bwebwe'ane, ma hesi talogwa-
hateyamo.

“Ceguma matenami gwae bewa wahesagohe.”

Sipi 'wada'wadaleleina gwae hegehegedina

(Madiu 18:12-14)

1 Caigeda tuta takesi 'ana to'ewao ma
hali togala tupwadi wete sinaoma Yesu sabi
hesagohina. 2 Coinega Palisiyao ta loina 'ana
tohe'itao silomugiyeya, sigwae, “Loheya bewa
togalao 'i'ahwa 'iya'lyaguwediya ma wete
mahetenao si'ai'ai.” 3 Ta 'idi gwaeina Yesu
'ithemaiseya gwae hegehegediyega, 'igwae,
4 “Togidega 'eguma 'aigeda 'oimiyega 'ina sipi
'adi baibaiwa handeledi, ma 'aigeda 'i'wadalele,
sowasowahina ma nainiti naeniyedi pwatula
'i'ebesinedi ma sipiina 'wada'wadalelena
'i'ebese 'ana siga 'iloba. 5 Ma 'eguma 'iloba nata
ma'ina yaliyaya 'ahalana 'ilagu ma 'ihila 'asai,
6 ma 'oinega 'iyanao 'ibwau he'autedima ma
'thegwaedi, 'igwae, ‘Sipiina 'wada'wadalelena
yaloba pwaiya, 'oinega weyahina tayaliyaya.’
7 Coinega gide wete 'eguma 'aigeda togala
'inuwabui, megalewa aneloseyao weyahina
siyaliyaya madouna, ma hesi tobwebwe'adi site
nainti naeniyedi weyahidi 'idi yaliyaya 'i'iuna.

Kina 'wada'wadalelena 'ana gwae hegehegedi

8 “Gide wete 'eguma wahine 'ina Kkina
ladi baibaiwa nima bwaubwau, ma 'aigeda
'ithe'wadaleleya, 'oinega to'aha 'ida paihowa ma
kinaina 'iloba? Nuwana mayale 'igabu, ma hada
mabwaiyana 'ise'ili ma 'ibesa bwaibwaina 'ana
siga 'illoba. 9 Ma 'eguma 'iloba, nata 'iyanao
'ibwau 'autedima ma ‘'oidiya 'igwae, ‘Cigu
kinaina yahe'waihiya yaloba pwaiya, 'oinega

weyahina tayaliyaya? 10 Gide wete 'eguma
laigeda togala 'inuwabui, nata Yehoba 'ina
aneloseyao weyahina siyaliyaya madouna.”

Caigeda bada natuna 'the'wathiya

11 Ma Yesu wete 'igwae hegehegediya,
ligwae, “Caigeda bada natunao loheyadi 'eluwa
ba'idanao simiyamiya, 12 ta 'alomauna tamana
'thegwaeya, 'igwae, ‘Tamagu, nuwanuwagu ma
bewa tuwa 'agu heguheguyai 'u'ebwaegau’
Coinega bada 'ina tobwatobwa mabwaiyana
'itheguyaiyeya natunaowedi 'oidiya.

13 Sabwelo tupwana sigumwala, ma 'alomauna
'ina tobwatobwa 'thegimwaneyediya, ma 'ana
maisa mane 'i'eweya, ma tupwaina 'i'ebesineya,
ta tupwa bwaga hedada 'oina 'itauya, ma
nobwa yaliyaya bwagabwaga 'oinega 'ina mane
'ilohegumwalidiya.

14 “Cina mane mabwaiyana 'igumwala ta
nimenimenamo 'imiyamiya, ma tuta nage
'oina gomale madouna tupwaina 'oina 'ilatuwa.
15 Coinega loheyaina 'ina paihowa 'i'ebesa, ta
laigeda 'asa 'ana bada 'ilobeya, ta 'thewaseya
ma 'ina baweyao 'i'itayahidi. 16 Ta loheyaina
nuwanuwana ma bawe 'adiyega 'i'ai, weyahina
geya 'anamo. 17 Tuta nage 'oina nuwana
'isabwalena, ma 'iboinamo 'oina 'igwaeya,
‘Moisa, tamagu 'ina topaihowao 'adi 'e'ahai
madouna, ma taugu 'ebwa tuwa gomale
'thunuhunugau. 18 Coinega yatoholo ma yatauya
tamagu 'oina yagwae, “Tamagu, yagala pwaiya
Yehoba 'oina, ma wete 'owa 'oiuwa. 19 Ta geya

'ilobwainegau ma 'u'ahwa natuwegau, ma hesi
'u'ahwa topaihowegau.” ’

20 “Bewa gide 'inuwanuwatuhu 'esa, ta 'oinega
'itoholowa ma tamana weyahina 'itauya, ma
bwagebwagega tamana 'i'iteyama 'itautauyama,
loinega ma'ina 'atemuyamuya 'ipili 'oina, ma
'I'atusapwaliya, ta mahetena sihehedoudou.

21 “Eeta natunaina tamana 'ithegwaeya, 'igwae,
‘Tamagu, yagala pwaiya Yehoba 'oina ma wete
'lowa 'oiuwa, 'oinega geya 'ilobwainegau ma
'u'ahwa natunegau.” 22 Ma hesi tamana 'ina
hewaliyao 'tbwauwediya ma 'oidiya 'igwaeya,
‘Walomwayamwayau ma 'wama bwebwe'ana
wa'eweyama ma natugu wahe'ote, ma wete
'ana nipuna wa'eweyama ma nimana walagu,
ma 'ana butu 'ahena walagu, 23 ma muliyetega
watauya ma bulumakau yauyaubona ta momo-
nana wahunuyama, ma 'e'ahai madouna tapai-
howa, ma 'oinega ma'ida yaliyaya tauna ma-
hetedai ta'ai. 24 Weyahina natugu bewa mwalo
'i'amasa, ta nige mayawasina taloba hileya’
Coinega sihegaina ma siguyai ma'idi yaliyaya.

25 “Ma hesi natuna tautuwa 'abwa tanoha
'ipaipaihowa. Cina paihowa 'igumwala, ma
tutaina 'asa deina 'ilatulatu, lahusa ma selo
'ihesagohediya. 26 Coinega 'aigeda 'idi hewali
'ibwauweya ma 'ihesilaleya, 'igwae, ‘To'aha
lamuna 'oinega siyaliyaliyaya? 27 Ma hewali-
ina 'igwaeya, ‘Tasiu 'ihila pwaima ta tamana
bulumakau yauyaubona ta momonana 'thunuya,
ma mahetemai 'ayaliyaliyaya, weyahina natu-
naina ma'ina bwebwe'ana 'iloba hileya.’ 28 Gwae

bewa 'ihesagoheya ta 'igamwasowala madouna,
ta genuwana ma hadai 'iluhu.

“Coinega tamana ‘'ilatuma ma natuna
tautuwana 'ithegwaeya ‘'abehega mahetena
siluhu hadai. 29 Ma hesi loheyaina 'ilogwahata,
weyahina 'igamwasowala hedada, ma tamana
loina 'igwaeya, ‘Tamagu, hisa bolime 'oidiya
weyahiu yapaipaihowa ma 'ino heyowana
mabwaiyana yapaihowediya, ma geya 'aigeda
tuta 'uda helauwegauwa. Geya 'aigeda wete
hebai 'u'ebwaegau ma ma'iyagwao 'a'ai
hegogona ma 'ayaliyaya. Geya hene! 30 Ma
natuina bewa 'ino tobwatobwa mabwaiyana
'imudaliya tosogalao ‘'oidiya, ma to'aha
weyahina 'uhelauweya, ma bulumakau
yauyaubona ta momonana 'uhunuya weyahina?’

31 “Ta 'oinega badaina natuna 'oina 'igwaeya,
‘Natugu, ‘'usanapuya ‘'abehega 'owa tuta
mabwaiyana deiguwa 'umiyamiya, ma to'aha
gide 'igu 'ebeloinao, mabwaiyana nimauwa
simiyamiya, 32 ma hesi tasiu bewa 'i'amasa, ta
bewa tuwa mayawasina taloba hileya, 'oinega
'ilobwainegita ma mahetedai tayaliyaya.’ ”

Tetela bewa 'oinega Yesu Palisiyao ma loina
'ana tohe'itao 'igwae hegehegediyediya.

16

Caigeda to'itayahina galana

1 Wete Yesu gwae hegehegedi ‘'aigeda
'ana tomuliyao 'I'ebwaediya, 'igwae,
“Loheya towasawasa ma'ina topaihowa,
tauna 'ina wasawasa 'ana to'itayahina, ta

laigeda tuta 'oina tupwadi loheloheya wasa
si'eweyama towasawasaina 'oina, sigwaeya,
‘Bada, 'ino topaihowaina 'ino tobwatobwa
'ihehepaipaisiyedi.’” 2 Coinega, towasawasaina
'ina  topaihowaina 'itbwauweyama, ma
'ithegwaeya, 'igwae, “Hepwaila galadi weyahiu
yahesagoheya 'oinega bewa tuwa 'igu
tobwatobwa 'adi pepao 'u'ebwae hilegau, ma
loiguwega 'ulatu.”

3 “Coinega topaihowaina 'inuwatuhuwa
ta 'igwae, ‘Togidega nata yapaihowa 'esa,
weyahina 'igu badaina 'ilogwahategauwa?
Geya sowasowahina ma yatanoha paihowa, ma
wete debamwadina 'eguma yatautauya tomota
loidiya, 'e'ahai weyahina yalo'ahwa'ahwanoi.’
4 Cinuwanuwatuhu  ma laigeda 'leda
'inuwalobeya, 'igwaeya, ‘Cehe, bewa gide
yapaihowa 'ese ma 'oinega 'iyagwao baibaiwadi
yalobadi, 'eguma paihowa bewa 'oinega yalatu.’
5 Eeta 'ina badaina 'ina tobukiyao 'ibwauwediya,
ma 'aigeda 'aigeda 'oidiya 'ihesilala.

Loheya nugenugetaina 'oina ‘'ihesilala,
'igwaeya, ‘Hisa 'a buki 'igu badaina 'oina?’
6 Ma 'igwaeya, ‘Holowa 'adi baibaiwa handeledi
yabukidiya.’” Coinega topaihowaina 'igwaeya,
‘Pepa bewa 'oina 'a bukiyedi 'uleledi ma
pipitimo 'ulagu.” 7 Ma 'aigeda wete 'iluhuwa
ta 'thesilaleya, 'igwae, ‘Ma 'owa hisa 'a buki?’
Ta 'igwaeya, ‘Ce'ahai 'adi baibaiwa handeledi
yabukidiya’ Coinega tauna wete 'igwaeya,
‘Pepa bewa 'oina 'a bukiina 'ulele ma 'eitimo
'ulagu.’ Ma mabwaiyadi gide 'adi bukiyedi silagu
suluhediya.

8 “Coinega 'ina badaina 'ina paihowa bewa
wasana 'ithesagoheya, ma 'thepwatuweya,
weyahina mebale'u sihewaiwai 'idi wasawasa
'ana paihowa 'oina, ma hesi Yehoba 'ina
bodao geya sihewaiwai 'idi paihowao 'asilala
weyahina.”

9 Ta Yesu wete 'ihegwaediya, “Bale'u
wasawasao galadi, ma 'eguma wasawasaedi
loidiyega 'iyamiyao wahelauwedi, 'abwa taudi
sihaesotegomi 'ebemiya hatayaina 'oina, tutaina
wasawasaedi sigumwala.

10“Weyahina 'eguma taiya ginaula 'i'iuna 'oina
'thematamatana, wete ginaula madoudi 'oidiya
'thematamatana. Ma 'eguma 'i'iudi 'oidiya 'i'abo
wete ginaula madoudi 'oidiya 'i'abo. 11 Comi
wete, 'eguma geya bale'u wasawasao weyahidi
wapaihowa bwaibwaini, nata Yehoba geya'abwa
wete wasawasa moisa 'i'ebwa'ebwaegomi. 12 Ma
'eguma 'iyamiyao 'idi wasawasa weyahidi geya
wapaihowa bwaibwaini, gesowana wete Yehoba
'imi wasawasaina 'i'ebwaegomi.

13 “Coinega topaihowa geya sowasowahina
ma 'ihetopaihowa bada ‘'eluwa ‘'oidiya,
ma 'aigeda ‘'iguipaile ma hesi ‘'aigedamo
weyahina 'ipaihowa, ma 'oinega 'aigeda 'i'ahwa
bwebwe'ane ma 'aigeda 'i'ahwa galagalae.
Coinega geya sowasowahina ma Yehoba 'ina
paihowa ma wasawasa bale'uwa ta'abiluwedi.”

Palisiyao mumugadi

(Madiu 11:12-13; 5:31-32; Maki 10:11-12)

14 Saugaina Palisiyao gwaeina sihesagoheya
ta Yesu silotuyaneya, weyahina taudi mane

nuwanuwadi madouna. 15 Coinega Yesu
Palisiyaowedi  'oidiya  'igwaeya, “Comi
wanuwatuhuya 'abehega mumugami

bwebwe'ana tomota matadiya, ma hesi galana
mabwaiyana 'atemiya Yehoba 'isanasanapudi,
weyahina ginaulaedi tomota nuwadi si'eweya,
Yehoba 'ilogwahatediya. 16 Moisa tuwa, Mosese
ma palopitao 'idi loinao 'oimiya simiyamiya 'ana
siga Yoni to'abihebabitaiso 'inaoma, ma tuta nage
'oinega 'ana siga nige tetela bwebwe'ana Yehoba
'ina loina weyahina 'abwa 'ahehepwailedi, ma
'ebeloinaina weyahina tomota baibaiwadi ma'idi
waiwai sitohotoho ma siluhuluhu. 17 Galewa ma
bale'u 'idi sawala sowasowahina, ma hesi Mosese
'ina loinao bwagana 'i'iu sehenina, geya'abwa
sigumwagumwala.”

18 Ma Yesu wete 'oidiya 'igwaeya, “Ceguma
taiya loheya mwanena 'isa'ile ma 'ihaibala hali
wahine 'oina, tauna 'ipui pwaiya, ma wete
'eguma wahine sa'isa'ilina 'thaihila hali loheya
'oina, loheyaina tauna wete 'ipui pwaiya.”

Towasawasa 'aigeda ma Lasalo

19 Ma Yesu wete 'ithegwaediya, 'igwae, “Caigeda
tuta 'oina towasawasa 'aigeda ma Lasalo
simiyamiya. @ Towasawasaina 'ana 'ale'owao
lausala hedadedi ma wete 'anao mabwaiyadi
bwebwe'adi, 'oinega sabwelo 'aigeda 'aigeda
loidiya ma'ina yaliyaya. 20 Ma Lasalo
wewelohena ma lobwe'abwe'aina, 'oinega

Lasaloina towasawasaina hada 'ahwa'eda 'oina
'imiyamiya, 2! ma 'abehega towasawasaina

'ana mugumuguna 'oinega 'ida ‘'ai. Ma
Lasaloina bwe'anao tuta baibaiwana 'edewa

siyamoyamosidi. 22 Ma tutaina Lasalo 'i‘'amasa
aneloseyao sitoeya ta Ebalahamo deina silaguya
tobwebwe'ana 'idi tupwa. Ma muliyetega wete
towasawasaina 'i''amasa ma sigaliheya, 23 ma
tauna ma'ina muya madouna to'amasa 'idi
tupwa 'oinega 'i'ita haneya, ta Lasalo 'i'iteya
Ebalahamo ba'idana simiyamiya. 24 Coinega
'itbwau madouna ma 'igwaeya, ‘Tamagu yo! Cuda
latemuyemuyegau ma Lasalo 'uhewasaeyama
ma we'aha gogaina nimanega memenagu
'i'abihegogai, weyahina tuta hewa yamuyamuya
madouna 'aiwe 'ala'alata 'oina.’

25 “Ma Ebalahamo ‘'ihegwaeya, ‘igwae,
‘Natugu, 'usanapuya 'abehega mwalo yawasiu
mabwaiyana yaliyayamo, ma hesi Lasalo
geya 'aigeda 'ebeyaliyaya 'iloba. Coinega
bewa tutaina tauna ma'ina yaliyaya, ma 'owa
'lumuyamuya. 26 Ma wete 'uda sanapu 'abehega
gamwagamwanida sa'ala madouna 'imiyamiya,
'iwatahigita, 'oinega geya sowasowahina ma
bewa 'oinega 'ahabalawa 'oimiya. Comi wete,
geya sowasowahimi ma wahabalama 'oima.’

27 “Towasawasaina 'igwaeya, ‘Ee bwebwe'ana,
ma benomo nuwanuwagu ma Lasalo 'uhewasae
'igu bodao 'oidiya, 28 ma tasigwao site nima
lida hemataluwedi, tabu ma taudi wete
sinaoma muya 'ina tupwa bewa ‘'oina’
29 Coinega Ebalahamo loheyaina 'ihegwaeya,
'igwae, ‘Tasimwaowedi 'adi tohenuwalagu
simiyamiya, taudi beno Mosese ta palopitao 'idi
gwaeyedi Buki He'asisi 'oina. Gwaeyedi 'alona
sowasowahina ma tasimwaowedi sihesagoha
bwaibwaini.’ 30 Ma hesi towasawasaina

'igwaeya, ‘Tamagu, beno geya sowasowahina.
Ma 'eguma taiya 'amasega 'itoholohila ma 'itauya
loidiya, ma tauna si'ita, 'oinega sinuwabui
bwaibwaini.’ 31 Ta Ebalahamo wete 'igwaeya,
‘Ceguma Mosese ma palopitao 'idi gwae geya
sihemisaedi, geya'abwa wete 'aigeda taiya
sihehemisae, bwagana 'eguma 'aigeda to'amasa
litoholo hila ma 'itauya 'oidiya.” ”

17

Galana 'ana he'ita

(Madiu 18:6-7; Maki 9:42)

1 Coinega Yesu 'ana tomuliyao 'ithegwaediya,
'igwae, “Tomota tupwadi nata 'ebetoho
baibaiwana sipaihowadi 'oimiya ma 'abehega
si'abi hebe'ugomi, ma 'eguma taiyawedi
taudi 'ebetohowedi sipaihowediya tuwa
latemuyamuyaidi. 2 Ma 'eguma taiya
to'abi hebe'uina, 'ilobwaineya ma da'ule
madouna silosipwa 'ani'ona ma ni'u dubaduba
siulasuluhe, ma 'oinega sahena gwagwama
sihehe'au'aunaowe.

Nuwasam weyahina

3 “Coinega wa'itayahigomi, ma 'eguma tasiu
'oiuwa 'ipaihowa galagala, 'uhegwae 'ina pui-
ina, ma 'eguma 'inuwabui 'unuwasam. 4 Ma
'leguma tasiu 'ina sabwelo 'aigeda 'oina ta
masebeni 'ipaihowa galagala 'oiuwa, ma tuta
laigeda 'aigeda 'oina 'i'ahwa'ahwanoi 'oiuwa
sabi nuwasam, 'ilobwainegowa ma mabwaiyana
'unuwasamudi.”

Hemisa weyahina

> Eeta Yesu 'ana tohepwailaowedi sigwaeya,
sigwae, “Cima hemisa 'u'abihewaiwai.” ¢ Ma
badaina 'igwaeya, “Ceguma 'imi hemisa 'ana
waiwai gide seyala patuna, sowasowahina ma
laiwe bewa madouna 'oina wagwae, ‘Cudabugo
ma ni'uwa 'uboi 'u'umago,” nata 'imi gwaeina
'thematamatane.”

Topaihowao 'idi pathowa

7 Ma wete 'oidiya 'igwaeya, “Ceguma 'aigeda
taiya 'owa ma 'ino hewali, tauna togesoha bo
nuwana hebai 'ana to'itayahina, ma tutaina
'leguma hewaliina 'ina paihowega 'ilatuma, geya
sowasowahina ma 'uloina 'abehega tauna 'i'ai
nugeta, 8 ma hesi 'ugwae, ‘Cagu 'u'atububu
ma 'u'itayahigau ma ya'ai, ma 'oinega 'owa
muliyetega 'u'ai ma 'unuma.” 9 Coinega hewali-
ina 'ina paihowa weyahina 'ana loyauwedo geya
'ida lobeya 'ina bada 'oinega, weyahina tauna
tuwa 'ina paihowa. 10 Ma 'omi wete gide-
musa, 'eguma tutaina ginaula mabwaiyana wa-
paihowadi, to'aha gide yaloinegomiya, wagwae,
‘Cehe, tauma tuwa topalhowa 'loinega to'aha
gidemusa 'ama loinaina gide 'apaihoweya, beno
gide 'ama lobwaina moisa.’ ”

Tolepelo nima luwaluwa 'i'abihe
bwebwe'anediya
11 Ma Yesu Yelusalema weyahina 'itautauya ma
Sameliya ta Galili gamwagamwanidiya 'ilatulatu.
12 Ta 'aigeda 'asa 'oina 'inaoma ma tolepelo
nima luwaluwa 'ilobediya, eema 'ina 'eda 'oinega
siha hila, 13 ma sibwaubwau 'enadi madounega,
sigwaeya, “Bada Yesu 'u'atemuyamuyaemai.”

14 Coinega 'ilo'itahila ma 'thegwaediya, “Watauya
ma topwaoli 'oidiya wahe'itaegomi.” Ma sitau-
tauya 'edai ta 'adi lepelo 'igumwala, 1> ma 'aigeda
loheya 'oidiyega, tauna gwama Sameliya, 'i'iteya
'abehega 'ibwebwe'ana pwaiya, 'oinega 'ihila
ma 'enana madounega Yehoba 'ithepwatuweya,
16 ma Yesu 'ahena 'ibe'u talutalubu'iya ma
'oina 'iloyauwedowa. 17 Coinega Yesu loheyaina
'ithegwaeya, “Nige wate nima luwaluwa ya'abihe
bwebwe'anegomiya, ma ta'eha site naeniyedi?
18 Togidega geya sihilama ma Yehoba 'oina siloy-
auwedo? Ma 'owa taumana geya Yudiya 'oinega,
ma 'unaoma sabi loyauwedo. 19 Coinega 'ino
hemisega 'abihetena 'ulobeya. Causala, 'utoholo
ma 'utau.”

Yehoba 'ina loina tuta 'inaonaoma weyahina
(Madiu 24:23-28, 37-41)

20 Palisiyao tupwadi sinaoma ma Yesu sihesila-
leya to tuta gide 'oina Yehoba 'ina loina 'ilatuma.
Coinega Yesu 'idi hesilalaina 'ithemaiseya bewa
gidemusa, 'igwaeya, “Geya sowasowahina ma
tomota matadiya Yehoba 'ina loina 'inaonaoma
siita. 21 Ma wete geya sowasowahidi ma sig-
wae, ‘Wa'ita Bewa’, bo nuwana ‘Nage’, weyahina
Yehoba 'ina loina 'oimiya 'imiya pwaiya.”

22 Coinega 'ana tomuliyao 'ihegwaediya,
ligwae, “Cabwa ya'ebesinegomi, ma muliyetega
nuwanuwami madouna ma taugu Loheyaiguina
ba'idamiu tada miyamiya sabwelo 'aigeda tuwa
weyahina, ma hesi nata geya wa'ite'itegau.
23 Ma 'eguma tomota sigwae, ‘Keliso nage’, bo
nuwana ‘Bewa’, nata sahena wamulimuliyedi.

24 Weyahina saugaina 'eguma yanaonaoma,
galewa 'ana 'ita gide 'asilala daisinamo, gide
namala madouna 'ana 'ita.

25 “Ta muliyetega ma ginauledi sihapwesa,
nugeta mehau bewa silogwahategau, ma
loidiyega muya yaloba.

26 “Cigu hilama 'ana tuta Nowa 'ina tuta gide-
musa. 27 Weyahina Nowa 'ina tuta si'ai'ai ma
sinumanuma ma wete loheloheyadi ta wahi-
wahinedi sihaihai 'ana siga Nowa 'ina waga
ligeluwa, ta yagewa 'ilatuwa ta 'oinega tomota
mabwaiyadi 'imutudiya. Ma taugu Loheyaiguina
'igu hilama gidemusa.

28 “Ma wete Lota 'ina tuta gide, saugaina
tomota mabwaiyadi si'ai'ai ma sinumanuma,
ma wete sigimwagimwane ma sihehegimwane,
ta wete sitanohapaihowa ma sihadahada'abi,
29 ta 'ana siga Lota Sodoma 'i'ebesineya, 'oinega
laiwe ganinisa ma da'ule yahiyahidi galewega
sigubalama gide dohi, ma tomota mabwaiyadi
'ilohe'amasidiya.

30 “Ginauledi silatuwa 'oidiya, 'abwa wete gide
tomota 'oidiya sida latu 'esa, beno tutaina taugu
Loheyaiguina yahilama.

31“Ma sabweloina 'oina 'eguma taiya wagahata
'imiyamiya, sahena wete hada 'alona 'iluhuluhu
ma 'abehega 'ilotobwatobwa. Wete 'eguma
taiya tanoha 'ipaipaihowa sahena 'asa weyahina
lipilipili.

32 “Ma hesi wanuwatuhuyahi to'aha gide
'thapwesa Lota mwanena 'oina.

33 “Ceguma taiya tauna yawasina weyahina
'l'aipate, nata yawasinaina 'ihe'wadalele,

ma 'eguma taiya yawasina 'itagwale ma
lihe'wadalele, 'abwa 'iloba hila.

34 “Ma yahegwae bwaibwainigomi 'abehega
hinuwanaina nage 'oina tomota 'eluwa 'ebe'eno
laigeda 'oina si'eno, ma 'aigeda yatoe ta 'aigeda
'imiyamiya. 35 Wete gide wahiwahine 'eluwa
si'e'ehalo, 'aigeda yatoe ta 'aigeda 'imiyamiya.”
36 ()

37Coinega 'ana tomuliyaowedi sihesilaleya, sig-
wae, “Bada, ta'eha?” Ta Yesu 'thegwaediya,
“Ta'eha 'oina 'wayoha 'imiyamiya beno 'oina
'ao'ao si'eto'eto'auta.”

18

Hiwape 'aigeda 'ina 'ahwanoi toloina 'aigeda
loina

1 Eema ‘'aigeda gwae hegehegedi Yesu
'i'ebwaediya ma ‘'abehega sahena 'ahwanoi
loinega siwe'awe'a. 2 Bewa gidemusa 'igwaeya,
“Caigeda 'asa 'oina toloina 'aigeda madouna
'imiyamiya, tauna Yehoba geya 'ida matauteya
ta wete loheloheya geya 'ida he'asisiyediya.
3 Tupwaina 'oina wete ‘'aigeda hiwape
'imiyamiya, ma tuta baibaiwana hiwapeina
'latulatu toloinaina 'oina ta 'i'ahwa'ahwanoi
'oina lema weyahina, 'igwae, ‘Bada, 'agu 'aleha
loinega 'u'abihetegau.’

4 “Tuta 'aigeda 'aigeda gide 'ina paihowa, ma
toloinaina genuwana ma 'ileme. Ta 'aigeda tuta
'oina toloinaina 'ilowahi'wata, 'oinega 'tboinamo
'oina 'igwaeya, ‘Tuwa Yehoba geya yamataute ta
wete loheloheya geya yada he'asisiyanediya, > ma
hesi hiwape bewa 'ina tauya hilahilama 'oiguwa

weyahina ya'abihete 'ana 'aleha 'oinega, tabu ma
lagu wahi'wata 'ilagu hila.” ”

6 Coinega Yesu wete 'ihegwaediya, 'igwae,
“Toloinaina 'ina gwae weyahina wanuwatuhu.
Tauna loheya galana ma hesi hiwape 'ilemeya.
7 Wete gide Yehoba 'ina tomotaiyao hehesin-
uwaidi nata 'ilemedi, 'eguma si'ahwanoi hilahila
loina, sabwelo ma nihuwana 'oidiya. & Moisa
tuwa, 'ina lemaina dumwaluna nata 'ipaihowa
loidiya.

“Ma togidega 'omi wanuwatuhu 'eseya 'eguma
saugaina taugu Loheyaiguina yahilama bale'u
bewa 'oina, hisa tomota ma'idi hemisa yalobadi
sitoholo pa'ala?”

Palisi ma takesi 'ana to'ewa 'idi 'ahwanoi
9 Tomota tupwadi sinuwatuhuya 'abehega

taudi dumwaludi ma hali tomota geya, 'oinega
Yesu 'igwae hegehegediyediya bewa gide,
10 ligwaeya, “Caigeda tuta 'oina loheloheya

siteluwa _ siluhuwa Hada He'asisi 'oina sabi
'ahwanoi Yehoba 'oina.  Caigeda Palisi ma

laigeda takesi 'ana to'ewa. 11 Coinega Palisiina
'itoholowa ma 'i'ahwanoiya, 'igwae, ‘Yehoba yo,
yaloyauwedo 'oiuwa weyahina taugu geya gide
'iyagwao mumugadi, weyahina taudi toyagaha
hedade, ma 'abo'aboidi, ma lologwalidi, ma
wete taugu geya gide takesi 'ana to'ewa nage.
12 Taugu hesi wiki 'aigeda 'aigeda sabwelo 'eluwa
loidiya 'e'ahai 'oinega yahudihudi, ma wete
'igu tobwatobwa mabwaiyana 'oinega tupwana
ya'ebwa'ebwaego.’

13 “Ma hesi takesi 'ana to'ewaina
bwagebwagega 'itoholowa, ta ma'ina

debamwadina lumalumana 'itutuya, ma 'ituluha
ta 'l'ahwanoi, 'igwaeya, ‘Yehoba yo, 'usanapu
pwaigauwa ‘'abehega taugu togala, 'oinega
lu'atemuyemuyegau!’ ”

14 Ta Yesu wete 'oidiya 'igwaeya, “Moisa, lo-
heyaina bewa 'ina 'ahwanoiina weyahina 'ana
lahwabwebwe'ana 'ilobeya Yehoba 'oinega, ma
hesi Palisiina geya. Weyahina 'eguma taiya tauna
'I'abilagasi nata silagusuluhe, ma 'eguma taiya
tauna 'ilagusuluhe si'abilagasi.”

Gwagwama Yesu 'igwae helauwediya

(Madiu 19:13-15; Maki 10:13-16)

15 Tupwadi tomota natudiyao ‘'i'iudi
si'ewedima ma 'abehega Yesu 'i'abitohodi,
ma 'ana tomuliyao tomotaedi si'itediya ta
si'ausidiya.

16 Ma Yesu 'ibwau he'autediya ma 'igwae,
“Sahena gwagwama wa'au'ausidi ma hesi
watagwaledi ma 'oiguwa sinaoma. Weyahina
gwagwama bewa gide Yehoba 'ina 'ebeloina
'ilobwaine bwaibwainidiya. 17 Yahegwaegomi
leguma taiyewedi taudi gwagwama bewa gide
lidi hemisa, sowasowana Yehoba 'ina 'ebeloina
loina siluhuluhu, ma hesi 'eguma geya, nata
geya.”

Wasawasa weyahina

(Madiu 19:16-30; Maki 10:17-31)

18 MeYudiya 'idi tohanugeta 'aigeda 'inaoma
ma Yesu 'ihesilaleya, 'igwae, “Bada, yasanapuya
labehega 'owa tohe'ita bwebwe'ana, 'oinega
to'aha nata yapaihowa ma yawasigu hataya
yaloba?”

19 Ma Yesu loheyaina 'ithegwaeya, “Togidega ta
loinega 'u'ahwa bwebwe'anaegauwa? Geya 'eta
taiya bwebwe'ana, beno tuwa Yehoba. 20 Ma
Yehoba 'ina loinao 'usanapu pwaidiya, beno
labehega:

Sahena logwali,

Sahena lohe'amasa,

Sahena yagaha,

Sahena hepwaila 'abo'abo,

Ma wete tamau ma sinau 'uhe'asisiyanedi.”

21 Ta loheyaina 'igwaeya, “Cigu tuta gwamega
ta nige loinaedi beno yamuliya bwaibwainidiya.”

22 Cina gwaeina bewa gide Yesu 'ihesagoheya,
loinega 'igwaeya, “Caigeda ginaula tuwa
'ilosapuligowa, beno 'abehega 'ino tobwatobwa
mabwaiyana 'uhegimwaneyedi ma 'adi maisa
towewelohe 'oidiya 'uheguyaiyedi, ta 'oinega
'unaoma, 'umuliyegau ma 'oinega 'abwa 'ino
wasawasa galewa 'uloba.”

23 Gwae bewa loheyaina 'ihesagoheya, ta 'ina
wasawasa madouna 'inuwahiya, 'oinega nuwana
'igala moisa.

24 Cina nuwagalaina Yesu 'isanapu pwaiya,
loinega tomota 'oidiya 'igwaeya, “Ceguma
taiyewedi taudi ma'idi wasawasa madouna 'idi

luhu Yehoba 'ina 'ebeloina 'oina mwau hedada.
25 Moisa, kameli tauna hebai madouna, 'oinega

tupwana mwauna ma nidili 'ana 'ebesula 'oinega
liluhu, ma hesi towasawasao 'idi luhu Yehoba
'ina 'ebeloina 'oina mwau hedade.”

26 Bodaedi Yesu mahetenao simiyamiya
gwaeina  sihesagoheya, ta  sihesilaleya,
sigwae, “Ceguma bewa gidemusa, taiya hede

sowasowahina ma 'ebe yaliyayaina 'iloba?”
27 Coinega 'igwaeya 'oidiya, “To'aha tomota
loidiya geya sowasowahina, Yehoba 'oina
ginaulaedi meyameyahadi.”

28 Coinega Pita Yesu 'ihegwaeya, “Bada, ma
tauma togidega? Weyahina 'ima 'asao 'a'ebesine
pwaidiya ma ‘'amuliyegowa.” 29 Ta Yesu
mabwaiyadi 'thegwaediya, 'igwae, “Yahepwaila
dumwalu 'oimiya, 'eguma taiyewedi ‘'omi
'imi gogo bo mwanemiyao bo tasimiyao
bo tamamiyao bo sinamiyao bo natumiyao
wa'ebesinediya ma Yehoba 'ina loina 'oina
watagwalegemiya, 30 tuta bewa 'oina maisa

madouna waloba, ma wete tuta sinaonaoma
loina yawasimi hataya wa'ewa.”

Yesu 'ina gwae 'amasa weyahina
(Madiu 20:17-19; Maki 10:32-34)

31 Yesu site tuwelowedi 'ibwau 'autedima ma
litoediya papaliya ta 'thegwaediya, “Bewa tuwa
tahanehane Yelusalema ma ginaulaina mab-
wailyana palopitao mwalona silelediya taugu Lo-
heyaiguina weyahigu nata silatu ma wa'itadi.

32 Nugeta si'ebwayaegau taudi geya meYudiya
loidiya, ma silotuyanegau ma si'abihedeba
mwadinegau ma si'esohegau, 33 ta wete
balaeyega sisapigau, ma silohe'amasigau, ta
sabwelo hetoina 'oina 'amasega yatoholo hila.”

34 Ma 'ana tomuliyaedi geya 'aigeda 'ina
gwaeina 'ana nuwasabwalena 'oidiya 'iluhu.

Yesu laigeda  tomatagibugibu 'i'abihe

bwebwe'aneya
(Madiu 20:29-34; Maki 10:46-52)

35 Ma Yesu Yeliko 'oina ‘'ilatulatu, ma
laigeda tomatagibugibu ‘'edai 'imiyamiya,
'ilolo'ahwa'ahwanoi mane ma _ tobwatobwa
weyahidi. 36 Yesu ma 'ana bodao 'enadi
'ithesagoheya, ta 'isalutuwa ma 'igwaeya,
“Taiyewedi beno?” 37 Ta sigwaeya, “Yesu gwama
Nasaleta 'itautauya,”

38 Coinega tomatagibugibuina 'ibwau 'enana
madounega ma 'igwae, “Yesu yo, 'owa Debida
'ina susu, 'u'atemuyemuyegau!”

39 Ma taudi tomotaedi sinugetama loheyaina
si'ausiya, sigwae, “Culolagu! Tuwa wui!”

Ma tuwa 'tbwau 'enana madounega ma 'igwae,
“Debida tubuna yo, 'u'atemuyemuyegau.”

40 Coinega Yesu 'itoholowa ta 'thegwaediya ma
loheyaina sibwauweyama.

Ta 'inao pwaima ta Yesu 'ihesilaleya, 'igwae,
41 “To'aha nuwanuwau ma yapaihowa 'oiuwa?”

Coinega 'igwaeya, “Bada sowasowahina ma
matagu 'u'abihe 'asilaladi?”

42 Ma Yesu 'igwaeya, “Bewa tuwa matau
''asilala, weyahina 'ino hemisa 'oinega
'ubwebwe'ana.”

43 Nage 'oina matana 'i'asilala, ta ma'ina loy-
auwedo Yehoba 'oina Yesu 'imuliyeya. Ma

bodaedi si'iteya, ta mabwaiyadi Yehoba sihep-
watuweya.

19

Sakiusa weyahina

1 Ma Yesu Yeliko 'oina 'iluhu pwaiya, ma
lasaina 'alonega 'itautauya. 2 Tupwaina 'oina
laigeda takesi 'adi to'ewao 'adi tohanugeta

'imiyamiya, sanina Sakiusa, tauna towasawasa
laigeda. 3 Ma tutaina Yesu 'itautauya, Sak-
iusa nuwanuwana ma Yesu 'ida 'ita 'abehega
taiya tauna, ma hesi geya sowasowahina ma
'i'ita, weyahina tauna loheya to'uto'upana, ma
wete boda madouna. 4 Coinega 'ipili nugeta ta
laiwe 'aigeda 'thaneya, sanina sikamole, ta nage
'oinega Yesu 'ida 'ita, 'eguma saugaina tupwaina
'oina 'ilatu.

5> Ma saugaina Yesu 'inaoma tupwaina
loina, 'i'itahaneya ta Sakiusa 'i'iteya, 'oinega
'ithegwaeya, 'igwae, “Sakiusa, lusuluma
mwayamwayau, weyahina nata taugu ba'idau
'ino hada tamiyamiya.”

6Sakiusa 'ilomwayamwayauwa ta 'isuluwa, ma
ma'ina yaliyaya Yesu ba'idana sihelobaloba.

7 Nage 'oina tomotaedi ginaula bewa si'iteya,
ma silomugiyeya, sigwaeya, “Togidega ta Yesu
'iluhuwa togala 'ina hada?”

8 Ma Sakiusaina 'itoholowa ta Yesu 'ithegwaeya,
'igwae, “Bada, bewa 'oinega 'igu tobwatobwa
mabwaiyana ya'upwaluwa ma 'aigeda tupwa
towewelohe ya'ebwaedi. Ta wete 'eguma taiya
loinega mwalo ya'ewa puiya, yada hemaise
ma'ana lohepoi 'ehata wete ya'ebwae.”

9 Coinega Yesu 'thegwaeya, “Bewa tuwa hada
bewa 'oina 'abihetena 'ilatuma, weyahina lo-
heya bewa tauna 'aigeda Ebalahamo 'ina boda.
10 Taugu Loheyaiguina, ta yanaoma ma 'ane
todeya ya'ebesedi ma ya'abihetedi, gide loheya
bewa.”

Gwae hegehegedi heguyai weyahina
(Madiu 25:14-30)

11 Ma Yelusalema deina nata ma silatu, eeta
bodaedi sinuwanuwatuhu 'abehega Yehoba 'ina
loina nata 'thegaina, 'oinega gwae hegehegedi
bewa 'i'ebwaediya, 12 'igwaeya, “Caigeda bada
'i'atububu pwaiya ta 'itautauya tupwana bwaga
'oina ma 'abehega nobwa 'ihetoloina, ma 'abwa
muliyetega 'ilohihilama. 13 Mulina ma 'itauya,
'ina topaihowao teni 'ibwau he'autedima ma 'adi
heguheguyai kina 'aigeda 'aigeda 'i'ebwaediya
ma 'thegwaediya, ‘Cami heguheguyai bewa wa-
hepaihowadi ma 'ana lohepoi waloba, 'ana siga
yalohihilama.’

14 “Ma muliyetega badaina 'ina tomotaiyao
tupwadi silogwahateya, geya nuwadi ma 'oidiya
'ithetoloina, 'oinega wasa sihesumaneya, sig-
waeya, ‘Loheyaina beno geya nuwama ma 'oima
'thetoloina.’

15 “Ma badaina tuwa 'ihetoloina. Eeta
tutaina ‘'ilohihilama ta 'ina topaihowaedi

'ibwau he'autedima, nuwanuwana 'isanapu 'adi
heguheguyaiyedi 'oidiyega hisa loheposeyana
silobediya.

16 “Ma loheya 'aigeda 'inugetama ‘ina
badaina matana 'itoholowa, ma 'ihegwaeya,
'igwae, ‘Bada, 'ino kinaina 'aigeda mwalo
'u'ebwaegauwa bewa 'ana lohepoi wete teni
yalobediya.’

17 “Coinega badaina 'igwaeya, ‘Causala! Cowa
toguibiga moisa, weyahina ginaula 'i'iuna ma
'uhepaihowa bwaibwainiya, 'oinega maisau
ya'ebwaego, beno 'asa teni 'oidiya 'uhetoloina.’

18 “Ma loheya heluwena wete 'inaoma ta
'igwaeya, ‘Bada, 'ino kinaina 'aigeda mwalo
'u'ebwaegauwa bewa 'ana lohepoi paibi yalobe-
diya.

19 “Coinega tauna wete 'ithegwaeya, 'igwae,
‘Casa paibi 'oidiya 'uhetoloina.’

20 “Ma hetoina wete 'inaoma ma 'ihegwaeya,
‘Bada, 'ino kinaina bewa 'ale'o 'oinega yawaduya
ta yalagu bwaibwainiya. 21 Weyahina yamataute-
gowa 'amuge ma 'i'waiha. Ma moisa, yamataute-
gowa weyahina 'owa loheya pa'aliu ma 'ino
wasawasa 'u'ewa'ewa hali tomota 'idi paihowa
loidiyega. Coinega 'ino kina bewa 'u'ewa hila’

22 “Ma badaina 'igwaeya, ‘Moisa, 'owa topai-
howa galau. Tuwa 'uboi 'ino gwaeyega 'a
loina ya'ebwaego. Weyahina 'usanapugauwa
labehega taugu loheya pa'aligu, ta 'igu wa-
sawasa ya'ewa'ewa hali tomota 'idi paihowa
loidiyega, 23 ma to'aha huhuna ta 'oinega geya
'igu maneina banika 'oina 'ulagu, ma saugaina
yahilama ma'ana lohepoi yaloba?’

24 “Coinega taudi badaina deina sitotoholo
'ithegwaediya, 'igwaeya, ‘Cigu kinaina 'oinega
wa'ewa, ma loheyaina tauna loheposeyana
madouna 'ilobeya wa'ebwae.

25 “Ma taudi sigwaeya, ‘Bada, sahena
'a'lebwa'ebwae, weyahina tauna teni Kkina
'i'ewediya ta sowasowahina.’

26 “Ma badaina wete 'oidiya 'igwaeya,
‘Tuwa wa'ebwae, weyahina 'eguma taiya
lana  heguheguyai 'iloheposeyane, lana
loheposeyana wete 'iloba, ma 'eguma taiya
geya 'iloheposeyane, to'aha 'oina 'imiyamiya

labwa 'oinega si'ewayahule. 27 Coinega bewa
tuwa 'agu 'alehaowedi, taudi silogwahategauwa
ma 'abehega geya nuwadi 'oidiya yahetoloina,
watoedima ma mataguwa walohe'amasidi.” ”

Yesu 'ina luhu Yelusalema 'oina
(Madiu 21:1-11; Maki 11:1-11; Yoni 12:12-19)

28 Yesu 'ina gwae bewa 'ilosalohiya ma
'itoholowa, ta ma'ana tomuliyao sihanehane
Yelusalema weyahina, 29 ta 'idi tauya 'oina
Bedipegi ma Bedani deidiya silatulatu, beno
Olibe 'oyana gabulena, 'oinega 'ana tomuliyao
'eluwa 'thesumane nugetediya tupwaedi 'i'iudi
loidiya ma'adi henuwalagu, 30 'igwaeya, “Casa
nage matamiya 'oina watauya, ta nage 'oina
nata ‘'aigeda hebai wa'italoba, beno 'ase
yauyaubona, tauna geya tomota sida gelu tohoya,
hebaiina walihasi wa'eweyama. 31 Ma 'eguma
talya 'igwae, ‘To'aha weyahina beno hebaiina
walihalihasi?” loheyaina wahegwae, wagwae,
‘Bada nuwanuwana.’ ”

32 Coinega taudi sitauya ta ginaula mabwaiyadi
silobediya gide Yesu 'thegwae 'esediya. 33 Ma tu-
taina 'aseina silihasiya ma toni hebaiyedi siheg-
waediya, sigwaeya, “Togidega ta 'ima hebai wali-
halihasi?” 34 Ta sigwaeya, “Bada nuwanuwana.”

35Ma hebaiina si'eweya ta sitauyeya Yesu 'oina,
ma 'adi 'wamega gwahuna siloyesoya, 'oinega
Yesu 'igeluhaneya, 36 ta 'itautauya ma tomota
baibaiwadi 'adi 'wamao 'edai siyesodiya.

37 Silatulatu Yelusalema deina, ta sidobidobi
Olibe 'edana 'oina, ta 'ana tomuliyaowedi ma-
bodaidi ma'idi yaliyaya Yehoba sihehepwatuwe,

weyahina 'ina paihowa waiwaidi si'ita pwaidiya,
38 sigwaegwae, “Yauwedo Bada, Yehoba Saninega
lutauyama, 'oinega yaliyaya ma hepwatu galewa
'oina simadou hedada.”

39 Coinega Palisiyao tupwadi bodaedi
loidiyega Yesu sihegwaeya, sigwaeya, “Bada,
'a tomuliyaedi 'uhegwaedi ma silolagu.”

40 Ma Yesu 'igwaeya, “Sahena ya'au'ausidi,
weyahina 'eguma taudi silolagu da'ule 'enadi
'ilagu ma sibwau.”

Yesu 'idouwa Yelusalema weyahina

41 Yesu 'ilatu pwaiya Yelusalema deina, ma
lasaina madouna 'i'iteya, nuwana 'igala ma
'idouwa, 'igwaeya, 42 “Yelusalema yo, nata tomo-
taimwao 'atemuyamuyaidi, weyahina tuta bewa
'oina 'adi 'abihetenaina 'thapwesama, ma hesi
geya sisanapu. 43 Ma hesi tuta 'inaonaoma
loidiya 'adi 'alehao silatu ma simutudi, weyahina
nata 'ino tupwa mabwaiyana si'ali sakowasiye,
4 ma mabwaiyadi siluhu ma tomotaimwao
silohegumwalidi, ma wete hada mabwaiyadi
sile'wa yahuledi. Muyaedi 'abwa 'oiuwa silatu,
weyahina natumwaowedi 'adi to'abihetenaina
geya si'inana.”

Yesu togimwaneyao Hada He'asisiyega
lipa'idiya
(Madiu 21:12-17; Maki 11:15-19; Yoni 2:13-22)
45 Coinega 'itauya ta 'iluhuwa Hada He'asisi
'alona, ma tohegimwane 'alonega 'ipa'idiya, ma
'ithegwaediya, 46 'igwaeya, “Buki He'asisi 'oina
Yehoba 'ina gwae sileleya 'igwaeya,

‘Cigu hada 'abehega hada 'ebe 'ahwanoi,
ma 'omi wa'abibuiya ta 'abehega 'imi
'ebeyagaha.’ ”

47 Ma sabwelo 'aigeda 'aigeda Hada He'asisiina
'oina 'ihehe'ita, ma topwaoli madoudi ta loina
'ana tohe'itao ma wete tohanugetao sitohotoho
ma 'abehega Yesu silohe'amasi, 48 ma geya sowa-
sowahidi, weyahina Yesu 'ina he'itao tomota
baibaiwadi nuwadi 'i'eweya.

Yesu 'ana loina weyahina
(Madiu 21:23-27; Maki 11:27-33)
1 Caigeda tuta 'oina Yesu 'ihehe'ita Hada
He'asisi 'oina, beno tetela bwebwe'ana
'ihehepwaila tomota 'oidiya, ma topwaoliyao ma

loina 'ana tohe'itao ma wete babadao sinaoma
ta Yesu sihesilaleya, 2 sigwae, “Loheya taiya 'ina

loinega ta bewa gide 'upaipaihowa 'ese?”

3 Ma Yesu 'ihegwaediya, 'igwaeya, “Nugeta
yahesilala 'oimiya. 4 Taiya 'ina loinega ta Yoni
to'abihebabitaiso 'ipaihowa? Yehoba bo 'aigeda
tomota?”

> Coinega taudimo 'oidiya sinuwanuwatuhu, ta
sigwaeya, “Cina gwae togidega tahemaisa 'ese?
Weyahina 'eguma tagwae, ‘Yehoba 'oinega’ nata
'ithegwae hilegita 'igwae, ‘Ma! To'aha hede
weyahina ta Yoni geya wahemise?’ 6 Ma 'eguma
tagwae, ‘Tomota 'oinega,’ tabu ta boda da'uleyega
si'ahu yamategita, weyahina tomota mabwaiyadi
Yoni sihemisaeya 'abehega tauna 'aigeda palo-
pita.”

7 Coinega 'ina hesilalaina geya sihemaise
bwaibwaini, ma hesi sigwaeya, “Geya 'asanapu.”

8 Ma Yesu wete 'igwaeya, “Taugu wete sahena
'oimiya yahehepwaila latuwe 'abehega taiya 'ina
loinega ta bewa gide yapaipaihowa 'esa.”

Bada 'ina tanoha 'ana topaihowao gwae hege-
hegedina
(Madiu 21:33-46; Maki 12:1-12)

9 Coinega Yesu tomotaedi 'igwae hege-
hegediyediya 'igwaeya, “Caigeda loheya 'ina
tanoha gileipa daisinamo 'i'umeya, ma 'ina
topaithowao 'ithegwaediya ma si'ita'itayahi, ma
tauna 'itauya hali tupwa, ta nobwa 'imiyamiya.

10 “Ma hedodona 'ana tuta badaina 'ina hewali
laigeda 'thesumane hileya ma 'abehega gileipa
huwaina tanoha 'ana to'itayahinao 'oidiyega
'i'eweyama. Citautauya ta geya si'ebwae, ma hesi
sisapiya ta manimenimenamo sihesumaneya ta
'thila.

11 “Coinega badaina 'ina hewali heluwena
wete 'thesumaneya 'oidiya, ta sihunuya, ta wete
si'abihedeba mwadineya, ta sihesumaneya 'ihila.

12 “Ma wete hetoina 'thesumaneya 'oidiya, ta
wete sihunu he'i'iwasiya, ma sipa'i latuweya.

13 “Coinega toni tanohaina 'inuwanuwatuhu,
'igwaeya, ‘To 'eda wete yapaihowa? Tuwa taugu
natuguina yahesumane ma 'oinega si'amayabe,
weyahina tauna tuwa natugu.’

14 “Ma saugaina topaihowaedi bada natuna
si'iteya 'inaonaoma siboidimo 'oidiya sigwaeg-
wae, ‘Ciyagwao, loheya nage 'inaonaoma, tauna
badaina natuna 'aigeda tuwa, 'oinega nata tuwa
talohe'amasi ma tauda tanoha taloinae.’

15 “Coinega si'abiyahiya ta tanohega siula
latuweya mulimuliya, ta nobwa silohe'amasiya.”

Ma Yesu 'ina he'ote'otetela ‘'igumwala
pwaiya ta 'ihesilala 'oidiya, 'igwaeya, “To'aha
nata badaina 'ina to'ita yahinaowedi 'oidiya
lipaihowa? 16 Moisa, badaina 'abwa 'ilatu
ma topaihowaedi 'ilohe'amasidi, ma 'oinega
tanohina hali to'itayahinao 'i'ebwaedi.”

Babadaedi Yesu 'ina gwae bewa gide sihesago-
heya ta sigwaeya, “Tauda sahena wete gide!”

17 Ma Yesu 'i'ebubudiya ta wete 'oidiya
ligwaeya, “Togidega 'ana sanapu Buki He'asisi
'ina hepwailaina, 'igwaeya,

‘Logidiina mwalo tohada'abi silogwahateya,
ta tuta bewa sihetoholo nugeteya hada
mata'ahwanina ma logidi mabwaiyadi
'loinaedi.’

18 “Ceguma taiya 'ibe'u logidi bewa 'oina,
nata luluna 'ilasadi, ma logidiina 'eguma 'ibe'u
laigeda taiya tabwanina nata wahina 'i'ahu
piyapiyeyamo.”

19 Bewa 'oina topwaoliyedi ta loina 'ana
tohe'itao 'eda'eda si'ebeseya ta 'abehega Yesu
si'abiyahi, weyahina sisanapuya 'abehega taudi
tuwa weyahidi 'igwae hegehegediya, ma hesi
geya si'abiyahi weyahina boda 'oidiya simatauta.

Takesi Sisa weyahina
(Madiu 22:15-22; Maki 12:13-17)

20 Eeta tuta baibaiwana Yesu silolomatayahi
ma 'abehega to'aha 'ina pui siloba, eema 'oinega
sihepwalile toloina 'oina ma 'iheyatalae, 'oinega
tomota tupwadi sihesumanediya Yesu 'oina ta

hesilalega si'abowe ma 'abehega 'ina pui siloba.
21 Ma tomotaiyedi sinaoma ta Yesu sihegwaeya,
sigwae, “Bada, moisa 'owa 'ino gwaeyao ta
'ino he'itao mabwaiyana dumwaludi, ma wete
lasanapugowa 'abehega geya wete 'aigeda loheya
'uda matauteya, ma hesi Yehoba 'ina nuwatuhu
'lana tohe'ita moisa 'owa. 22 Coinega togidega,
sowasowahina ma Kini Sisa weyahina takesi ta-
lagu, bo geya?”

23 Ma Yesu bo'i 'idi 'aboina 'isanapuya, 'oinega
'ihegwaediya, 24 'igwaeya, “Hana maneina
wa'eweyama vya'ita.” Coinega si'ebwaeya ta
'ithegwaediya, 'igwaeya, “Wahegwaegau taiya
bewa ma'ama'ayauna ma sanina maneina
'oina?”

Ta taudi sigwaeya, “Kini Sisa.”

25 Coinega Yesu 'igwaeya, “Cehe gide! Ceguma
Kini 'ina ginaula wa'ebwaya Kini 'oina, ma
leguma Yehoba 'ina ginaula Yehoba wa'ebwae.”

26 Yesu 'ina gwae bewa boda matadiya mab-
waiyana dumwaluna, ta geya 'aigeda wete 'ina
gwae pui siloba, ta 'atedi 'ityohowa ma simiya
henonowa.

To'amasa 'idi toholo hila
(Madiu 22:23-33; Maki 12:18-27)

27 Coinega wete tupwana Sadusiyao, taudi geya
sihemisa to'amasa 'idi toholo hila weyahina,
sinaoma ta Yesu 'oina sihesilala, sigwaeya,
28 “Bada, loina bewa gide Mosese '‘ileleya
weyahida, 'igwaeya, ‘Ceguma 'aigeda loheya 'ihai
ma geya natunamo ma 'i'amasa, loheyaina tasina
hiwapeina ba'idana sihai ta 'oinega 'eguma

wahineina 'thenatuna, natunaina to'amasina
'ana miyalaena.’ ”

29 Coinega 'ebel'ita si'ebwaeya, sigwaeya,
“Caigeda loheya matasinao simiyamiya 'adi
baibaiwa site sebeni, ta 'adi tautuwaina
'thaiya ta geya natunamo, ma muliyetega
loheyaina 'i'amasa. 30 Coinega tasina deinega
hiwapeina 'i'eweya ta wete simiyamiyana ta
geya natunamo, ta loheyaina 'i'amasa. 31 Coinega
tasina wete deinega hiwapeina 'ihaiya, ta wete
gide geya natunamo, ta 'i'amasa. Ta gide
tuwa tasinao mabwaiyadi hiwapeina sihaihaiya
si'amasa, ma geya natudiyaomo, 32 ta muliyetega
wahine wete 'i'amasa.

33 “Ma to'aha ‘'unuwatuhuya tomotaedi
weyahidi, to loheya wahineina mwanena
moisa, tutaina 'eguma 'amasega sitoholo hila?
Weyahina site sebeniyedi sihaiya.”

34 Ta Yesu 'idi gwae 'ihemaiseya, 'igwaeya,
“Wanuwatuhuyahi 'abehega tuta bewa 'oina
wahine ma loheya sihaihai, 35 ma hesi tuta
'inaonaoma 'oina 'eguma wahine ma loheya
sowasowahidi ma 'amasega sitoholo hila nata
geya'abwa wete sihaihai. 36 Weyahina nata
taudi gide aneloseyao, ta geya'abwa wete
si'lama'amasa hila, ma hesi Yehoba 'i'ahwa
natunedi weyahina 'amasega sitoholo hila.

37 «“Ma_  Mosese mwalohene 'ihe'ita
bwaibwainigita to'amasa 'idi toholo hila
weyahina. Saugaina Mosese pwatula 'alona
litautauya ta Yehoba 'aiwe sabelulu 'oinega
'ithegwaeya, 'igwaeya, “Taugu Ebalahamo ta
Aisake ta Yakobo 'idi Yehoba.’ 38 Bewa 'ana

nuwasabwalena 'abehega geya to'amasa 'idi
Yehoba, ma hesi taudi mayawasidi 'idi Yehoba,
weyahina babadaedi Yehoba 'ina tupwa tuta
bewa mayawasidi simiyamiya.”

39-40 Nage 'oina loina 'ana tohe'itao simatauta
ta tupwadi sigwaeya, “Tohe'ita, 'ino maisa
bwebwe'ana hedade,” 'oinega geya 'aigeda wete
hesilala si'ebwa'ebwae.

To'abihetenaina tauna Debida 'ina susu
(Madiu 22:41-46; Maki 12:35-37)

41 Coinega Yesu wete 'ihesilala 'oidiya 'igwaeya,
“Togidega ta 'oinega tomota tupwadi sigwaeya,
labehega Debida 'ina susuwega To'abihetenaina
Keliso 'ilatu, 42 weyahina buki wali Same 'oina
Debida 'ina gwae 'igwaeya,

‘Yehoba 'igwaeya 'igu Bada 'oina 'igwaeya: Cigu
'ebeulega 'umiyatoi, 43 ta 'ana siga 'a
'alehao yalagu suluhedi 'aheu 'adi 'ebelagu
gabulena.’

44 “Debidaina 'ina Bada Keliso, ma togidega

hede Debida 'ina susuwega muliyetega Keliso

'ilatuma?”

Loina 'ana tohe'itao 'idi mumuga

(Madiu 23:1-36; Maki 12:38-40)

45 Coinega boda mabwaiyadi sihehenono, ma
Yesu 'ana tomuliyao 'ithegwaediya, 'igwaeya,
46 “Tasigwao, sahena loina 'ana tohe'itao
'iddi mumuga wamulimuliye. Weyahina
taudi mumugadi tuwa gide tuta baibaiwana

nuwanuwadi ma 'adi ‘'ale'owao duduledi
si'otedi ma tomota gamwagamwanidiya

sisakosakowasi ma 'abehega sihe'asisiyedi. Ta

wete nuwanuwadi 'idi 'ebemiya bwebwe'adi
Hada Tapwalolo 'oidiya, ta wete guyai 'adi tuta
nuwanuwadi ma wagahata simiyatoi. 47 Ta
wete tuta baibaiwana tomota matadiya Yehoba
loina si'ahwa'ahwanoi dudulena, ma hesi 'idi
'ahwanoiina geya bwebwe'ana, weyahina
latediya sinuwanuwatuhu togidega nata
hiwahiwape si'abo 'esedi ma 'idi tobwatobwao
si'ewadi. Coinega 'abwa Yehoba maisa galana
'I'ebwaedi.”

21

Hiwape 'aigeda 'ina helau
(Madiu 12:41-44)
1Yesu 'i'e'ebubuna ta towasawasao 'idi helau
mane helau 'ana 'ebelagu 'oina silagulagudi.

2 Ci'e'ebubuna ta 'aigeda hiwape wewelo-
hena 'i'iteya, 'ilaga ta 'ina helau toea 'eluwamo
'llagudiya.

3 Coinega Yesu 'igwaeya, “Moisa yahegwae-
gomi mabwaiyadi 'oidiyega hiwape nage 'ina
helau madou hedade, 4 weyahina mabwaiyadi
'idi tupwa madouna 'imiyamiya, ma hiwape nage
wewelohena ta 'ina mane mabwaiyana 'ilaguya.
Geya 'aigeda wete 'ina tupwa 'imiyamiya ma
'oinega 'ana 'illogimwane.”

Tuta mwauna nata 'ilatu

(Madiu 24:1-14; Maki 13:1-13)

5> Ma Yesu 'ana tomuliyao tupwadi Hada
He'asisi 'ana 'ita bwebwe'ana si'iteya, ta Yesu
sihe'iteya ma sigwaeya, “Bada, Hada He'asisiina
'ana pasao 'adi 'ita bwebwe'ana hedade,
weyahina da'ule madoudi 'oidiyega si'abiya, ma

wete tomota 'idi helauwao bwebwe'adi 'oidiyega
sihepaseya.”

Ma Yesu 'oidiya 'igwaeya, 6 “Hadaina nige
wa'iteya, ma tuta 'inaonaoma 'oina mabwaiyana
sile'wa yahuledi, ma sahena wete 'aigeda tupwa
wa'ita'ita hile.”

7 Coinega Yesu 'oina sihesilala, sigwaeya,
“Tohe'ita 'uhegwaemai to tuta 'oina Hada
He'asisiina siligehi, ma to 'ila'ilala 'adi 'ita
loidiyega 'ada sanapu 'abehega ginauledi
lugwaenediya nata silatuma?”

8 Ta Yesu 'oidiya 'igwaeya, “Wa'itayahigomi
lamuge ta tomota tupwadi si'abowegomi,
weyahina 'abwa tomota tupwana baibaiwana
saniguwega sinaoma ma 'abehega sinugeta
puiyegomi, ma 'aigeda 'aigeda 'igwae, ‘Taugu
To'abihetena, ma tupwadi wete sigwae,
‘To'abihetenaina 'ina tuta 'i'ehohoyama.” Ma
hesi sahena taudi 'enadi wamulimuliyedi.

9 “Ma 'eguma wete lo'aleha ma sahiya wasana
wahesagohe, sahena wa'ate'ateyoho, weyahina
ginaulaedi sida latu nugeta ma bale'u 'ana
'ebelosaloha 'abwa.”

10 Ma wete 'ihegwaediya, “Cabwa hali boda hali
boda 'oidiya silo'aleha. Ma wete hali 'ebeloina
hali 'ebeloina 'oidiya silo'aleha.

11 “Ma tutaina 'oina mwani'ini'i hali tupwa
ma hali tupwa 'oidiya, ma gomale madouna, ma
wete muyamuya madoudi, ma wete nata 'ebe
henainaida ta 'ebe matauta galewega silatuma.

12 “Ma hesi nugeta 'ami 'alehao si'abiyahigomi
ma si'abihe muyemuyegomi, ma wete hada
tapwalolo 'oidiya siheyatalaegomi ma deliya

silagugomi. Ma wete kiniyao ta toloinao
matadiya sitoegomi ma  siheyatalaegomi
weyahina 'omi 'abehega 'igu bodao. 13 Cimi
yatalaedi 'oidiya wasagu wahepwaile 'oidiya.
14 Ma sahena wanuwanuwatuhu hedade,
'eguma tutaina watoho ma 'oidiya wagwaegwae,
15 weyahina taugu 'abwa gwae dumwaludi ta
sanapu ya'ebwaegomima 'ami'alehao gesowana
si'ahwa 'abo'abowegomi.

16 “Tutaina 'oina wete tamamiyao ta
sinamiyao ta tasimiyao ta 'imi susuwao ta wete
'iyamiyao sitebaegomi, ta tupwadi 'oimiyega
silohe'amasidi, 17 ta tomota mabwaiyadi
silo'alehegomi weyahina 'omi 'abehega 'agu
tohemisao. 18 Ma hesi sahena 'aigeda to'ehimi
si'abi'abihegala, 19 ma 'omi watoholo pa'ala eeta
loinega yawasimi hataya waloba.

Yelusalema 'ana 'abihegala
(Madiu 24:15-21; Maki 13:14-19)

20 “Ma 'eguma to tuta 'oina Yelusalema wa'ita
tolo'alehao simiya sakowasiye wasanapuya
labehega nata  Yelusalema  silohegwatu.
21 Coinega Yudiya 'ana tomiyao sowasowahidi
ma 'oyal sidena. Ma wete Yelusalema 'ana
tomiyao sowasowahidi ma 'asega silatu. Wete
gide taudi tanoha sipaipaihowa geya'abwa 'asai
siluhuluhu hila. 22 Sabwelowedi 'oidiya Yehoba
lina yatala nata 'ilatu tomota 'oidiya, ta 'oinega
Buki He'asisi 'ina hepwaila nugeta mabwaiyana
'flatu.

23 “Tuta nage 'oina togamwagamwa ma
tohesusuwao si'atemuyamuya, weyahina tuta

mwauna mebale'u weyahidi, ta nage 'oina
nata Yehoba 'ina gamwasowalega meYudiya
'i'Tabihe muyamuyadi moisa. 24 Nage 'oina
tolo'alehaowedi 'abwa tupwana tomota
silohe'amasidi, ma tupwadi si'abiyahidi ta
hali tupwa ma hali tupwa 'oidiya sitauyedi,
ma tolo'alehaowedi taudi tomiya ganamuli
'abwa sihewaiwai ma Yelusalema mabwaiyana
siloine, ma 'oina sisakosakowasi 'ana siga
tolo'alehaowedi 'idi loina 'ilolagu.

Yesu 'ina hilama

(Madiu 24:29-31; Maki 13:24-27)

25 “Ma wete muliyetega 'ebehenainaida
silatuma sinala ma wai'ena ta 'ipwalao 'oidiyega,
ma tomiya bale'u mabwaiyadi 'idi matautega
sitaitai weyahina bagodu madoudi sidagugu
hanema, 26 ta 'oinega ma'idi matauta madouna
siyamwayamwa 'abehega to ginaula wete galana
nata bale'uwa 'ida latu, weyahina ginaula
mabwaiyana galewa simiyamiya 'idi waiwai
si'elowe'a.

27 “Taugu Loheyaiguina, ta tuta nage 'oina
mebale'u mabwaiyadi si'itegau yalohega yasu-
lusuluma, ma'igu waiwai ta ma'igu wasawasa
madouna. 28 Ma 'eguma wa'ita 'ila'ilalaedi
bewa sihegaina hohau, beno wa'atepatu ma
wa'itahane, 'ami 'abihetena 'ilatulatu.”

Saido 'ana gwae hegehegedi

(Madiu 24:32-35; Maki 13:28-31)

29 Coinega Yesu wete ‘'aigeda gwae
hegehegediyega 'thegwaediya, ligwaeya,
“Caiweina saido ma wete tupwana 'aiweyao

leguma wa'itadi, 30 ta nabaidi ‘'ehaudi
'igalugalu wasanapuya 'abehega losihe 'ana tuta
'ilohohoya. 31 Gide wete 'eguma 'ila'ilalaedi
wa'italobadi, beno wada sanapu 'abehega
Yehoba 'ina loina 'ilatulatuma. 32 Yagwae moisa
'oimiya mehau 'omi sahena wagumwagumwala
ta 'ana siga ginaulaedi silatu nugeta. 33 Cabwa
galewa ta bale'u sisawala ma hesi 'igu gwaeyao
geya'abwa sisawasawala.

Wa'itayahi ma wa'atububu

34 “Ma wal'itayahigomi ma sahena 'e'ahai
ta numa we'aha waiwaidi 'oidiya watautauya
hedade, ma wete sahena 'imi miya bale'uwa
weyahina wanuwanuwatuhu hedade, 'amuge
ma sabweloina 'oina Yehoba 'ilohe'ateyohogomi
ta gide gomana 'oinega si'onegomi. 35 Weyahina
sabweloina 'oina mebale'u @ mabwaiyadi
'ilohe'ateyohodi 'ina bwa'omatana 'oinega.

36 “Coinega wa'atububu hataya, ma tuta
baibaiwana wa'ahwa'ahwanoi 'abehega ma'imi
latepatu ginaulaedi 'oidiyega wahewaiwai, ma
sowasowana watoholo taugu Loheyaiguina
mataguwa.”

37 Tuta bewa 'oidiya Yesu Hada He'asisi 'oina
'ithehe'ita, ta lahilahiya 'ihilahila Olibe 'oyana
'oina 'i'eno'eno, 38 ma gonagona 'aigeda 'aigeda
tomota sitautauya Hada He'asisi 'oina Yesu sabi
hesagoheina.

Yudasa nuwanuwana ma Yesu 'itebae
(Madiu 26:1-5, 14-16; Maki 14:1-2, 10-11; Yoni
11:45-53)
1 Ma Hataona Guyaina 'ana tuta 'i'ehohoya
ta 'ane pwalawa daisinamo geya 'ana 'ebe
labisesehamo si'ai. 2 Tutaina 'oina topwaoliyao

madoudi ta loina 'ana tohe'itao sinuwanuwatuhu
dadana togidega ma Yesu si'abiyahi ma

silohe'amasi, ta geya sowasowahidi, weyahina
boda simatautediya.

3 Nage 'oina Seitani Yudasa 'oina 'iluhuwa,
tauna sanina heluwena Isakaliyota, ma wete
tauna Yesu 'ana tomuliya 'aigeda site tuwelo
loidiyega. 4 Coinega Yudasaina 'itauya Topwaoli
Madoudi ta Hada He'asisi 'ana to'itayahinao
loidiya, ma ba'idadiu sihegwaegwaeya 'abehega
togidega Yesu 'itebae 'ese ma si'abiyahi. > Yudasa
'ina gwae sihesagoheya ma siyaliyaya, ta 'oina
sigwae hemisa 'abehega 'ana maisa si'ebwae.
6 Ma Yudasa wete 'oidiya 'itagwala, 'oinega
tuta bwebwe'ana 'iyamweya ta 'abehega Yesu
loidiya 'itebae ma si'abiyahi, ma sahena tomota
matadiya.

Hataona 'e'ahaiina

(Madiu 26:17-25; Maki 14:12-21; Yoni 13:21-30)

7 Coinega Hataona 'ana sabwelo 'ilatuwa,
ta pwalawa geya 'ana 'abihesesehamo si'aj,
ma wete lamiyao sihunudi Hataona 'ana
'ebenuwatuhu weyahina. 8 Coinega Yesu
'ana tomuliyao Yoni ma Pita 'ithegwaediya,
ligwaeya, “Watauya ma Hataona 'aiina weyahida
wa'atububu.”

9Ta taudi sigwaeya, “Ta'eha 'oina nuwanuwau
ma 'a'atububu?”

10 Coinega ‘'oidiya ‘'igwaeya, “Watauya
Yelusalema 'oina walatu, ma 'eguma 'aigeda
loheya ma'ina we'aha patu 'i'ahaliya waloba,
loheyaina wamuliye, ma 'eguma hadai
'iluhuluhu 'omi wete hadaina 'oina waluhu,
11 ma tonihada wahegwae, wagwae, ‘Cima
tohe'ita bewa gide 'igwae 'esa 'igwaeya, “To
tupwa 'utagwale ma 'oina ma'agu tomuliyao
Hataona 'aiina 'a'ai?” ’ 12 Ma 'oinega nata
tupwa madouna tabwana ta 'atu'atububuina
'ithe'itegomi, tauna 'oina Hataona ‘'aiina
wa'atububu weyahida.”

13 Coinega 'ana tomuliyaowedi sitauya ta
to'aha gide Yesu 'igwaeneya 'oidiya, ginauledi
mabwaiyadi silobediya, ta hadaina ‘'oina
Hataona 'e'ahaiina si'atububuya weyahidi.

Bada 'ina 'ai

(Madiu 26:26-30; Maki 14:22-26; 1 Kolinita
11:23-25)

14 Ma 'e'ahai si'atububu pwaiya, ta Yesu
ma'ana tohepwailao simiya ‘'autama, ta
ba'idanao si'ai'ai, 15 ma 'idi 'aiina 'alona
Yesu 'thegwaediya, 'igwaeya, “Nuwanuwagu
madouna ma 'omi ba'idagwao Hataona
le'ahaiina ta'ai ma muliyetega 'igu muyamuyao
yalobadi. 16 Ma yahegwaegomi 'igu 'ai bewa
'ana 'ebelosaloha, ta geya wete Hataona 'aiina
yalotolotoho hila 'ana siga 'ana sanapu moisa
'ilatu Yehoba 'ina 'ebeloina 'oina.”

17 Ta waini mabiyona 'i'eweya, ta weyahina
'iloyauwedowa Yehoba 'oina, ma muliyetega

'ithegwaediya, 'igwaeya, “Biyo bewa wa'ewa ma
laigeda 'aigeda mabwaiyami wanuma. 18 Ma
yahegwaegomi tuta bewa ma muliyetega waini
bewa sahena 'oinega yanumanuma hila ta 'ana
siga Yehoba 'ina loina 'ilatu.”

1920 Ta Dbeledi ‘'i'eweya, ta weyahina
'iloyauwedowa Yehoba 'oina ma muliyetega
'i'abihisiya, ma ‘'oidiya 'iheguyaiya, ma
'ihegwaediya, “Bewa wahigu, 21 ma walita,
loheyaina tauna nata 'itebaegau tuta bewa
ba'idagu 'a'ai'ai. 22 Taugu Loheyaiguina 'abwa
yatauya 'edaina mwalo Yehoba 'iloineya, ma hesi
'agu totebaina hesi 'atemuyamuyana!”

23 Coinega 'ana tomuliyaowedi taudi 'oidiya
sihesilala, sigwaeya, “Taiya hede bewa gide 'ina
paihowa?”

Tohanugeta ma 'ina hewali weyahidi

24 Coinega taudi ‘'oidiyega he'ohe'ohena
'ilatuwa 'abehega taiya lohanena mabwaiyadi
loidiyega. 25 Coinega Yesu 'ihegwaediya,
ligwaeya, “Bale'uwa kiniyao 'idi tomotao
loidiya siloiloina, ta topaihowaowedi 'idi
toloinao si'ahwa'ahwa bwebwe'anedi, 26 ma
'lomi sahena gide taudi, ma hesi taiya tauna
loimiyega lohanena 'ida loduduna tauna gide
tuwa 'imi hewali, ma wete 'imi tohanugetao sida
hetopaihowa weyahimi.

27 “Ma to'aha wanuwatuhuya, 'abehega taiya
lohanena, 'eguma 'aigeda 'imiyatoi 'i'ai'ai ta
'aigeda weyahina 'thehetapewa? Nuwana tauna
to'al 'awa? Ma taugu tuwa tohetapewaina,
weyahina wa'ita taugu gamwagamwanimiya

bewa tuwa yahetahetapewa, ta taugu gide 'imi
hewali.

28 “Ma 'omi 'igu tuta mwau 'oidiyega bo'i wa-
toholo pa'ala, ta bewa tuwa 'omi ba'idagwao
tamiyamiya. 29 Coinega to'aha gide Tam-
agu 'igu 'ebeloina 'i'ebwaegauwa 'omi wete
gide ya'ebwae 'esegomi, 30 ma 'oinega 'omi
'igu 'ebeloina 'oina ba'idagwao 'abwa ta'ai ma
tanuma, ta wete wagahata wasawasa 'oidiya
wamiyatoi ma melsileli 'idi susuwao tuwelo
waloinaedi.”

Pita 'ina uhala Yesu 'thepwaila nugeteya

(Madiu 26:31-35; Maki 14:27-31; Yoni 13:30-38)

31 Ma wete Yesu 'igwaeya, “Saimoni gwae bewa
'uhesagohe, weyahina Seitani tagwala 'i'ewa
pwaiya ma mabwaiyami 'itohogomi, gide tuwa
tobegula 'ina witiyao 'i'ahu hutuhutu tohodiya,
32 ma sahena 'ebetohoina 'oina 'uwe'awe!'a,
weyahina weyahiu ya'ahwanoi waiwaiya 'ino to-
holo pa'ala weyahina. Coinega 'eguma to tuta ma
lunuwahilama 'eda 'ausalana 'oina, tasimwao
wete 'u'abihe waiwaiyedi.”

33 Coinega Pita 'igwaeya, “Bada, yapasima
pwaiya  weyahiu, ma 'eguma  deliya
silaguluguhego, taugu wete ba'idau, ma
'leguma wete silohe'amasigo, taugu wete gide
silohe'amasigau.”

34 Ma Yesu 'ithegwaeya, “Pita, yagwae moisa
loiluwa, nata muliyetega ma 'am'am 'idou, ma
nugeta 'owa 'uuhalaegau matoi.”

35 Ta Yesu mabwaiyadi 'ihegwaediya,
ligwaeya, “Mwalo yahesumanegomiya ma
yahegwaegomiya, 'oinega geya 'imi mane

'ana 'ebedo'o bo 'imi peha bo 'ami butu
wa'ewa'ewadi, ma togidega mwau walobeya?”

Ta taudi sigwaeya, “Geya 'eta wete to'aha.”

36 Coinega Yesu wete 'ihegwaediya, “Bewa tuwa
'imi mane ma'ana 'ebedo'o ma 'imi peha wete
wa'ewadi. Ma 'eguma taiya 'oimiyega geya 'ina
'elepa 'alehamo, 'ana 'ale'o 'igimwaneye ma 'ana
maisa 'oinega 'ina 'elepa 'ida gimwane.

37 “Weyahina tuta 'ilatu pwaima, ma 'oinega
Buki He'asisi 'oina mwalo 'aigeda gwae
weyahigu sileleya, 'ida latu moisa, 'igwaeya,
‘Siyatalaeyeya gide tuwa 'aigeda loina 'ana

toligeha.’
Ma wete gwae baibaiwana weyahigu sowa-
sowana silatu.”

38 Ta taudi 'ina gwae sihemaiseya sigwaeya,
“Bada, 'ima 'elepa 'alehao bewa 'eluwa.” Ma Yesu
'igwaeya, “Beno sowasowahina.”

Yesu 't'lahwa'ahwanoi Yehoba 'oina

(Madiu 26:36-46; Maki 14:32-42)

39 Ma Yesu 'asa madouna 'i'ebesineya,
ta ma'ana tomuliyao sihilama 'oya Olibe
loina, beno 'idi 'ebe'eno. 40 Tupwaina 'oina
sinaoma, ta Yesu 'ana tomuliyao 'ihegwaediya,
“Wa'ahwa'ahwanoi Yehoba 'oina ma 'oinega
sahena Seitani 'itohotohogemi.” 41 Ta muliyetega
'ana tomuliyao 'oidiyega 'thawasiya, ta taunamo
nobwa 'ahena 'itulaseya, ta 'i'ahwa'ahwanoi
Tamana 'oina, 42 'igwaeya, “Tamagu Yo,
'leguma nuwanuwau, muyamuya biyoina bewa
loiguwega 'uda 'ewayahule. Ma sahena taugu
'igu nuwatuhu 'oinega, ma hesi 'owa 'ino
nuwatuhu 'oinega 'upaihowa.”

43 Coinega anelose galewega 'ilatuwa ta Yesu
''abihe waiwaiyeya, 4 ma nuwana 'imwau
hedadeya, 'oinega 'i'ahwanoi waiwaiya, ta
'ana 'amweyahi 'ipesupesu bale'uwa, gide tuwa
bweyaha 'idaudau.

45 Yesu 'ina ‘'ahwanoi ‘ilosalohiya, ma
'itoholowa ta 'ihila, 'ana tomuliyao 'i'itediya
'idi nuwamwau 'oinega si'eno sinediya, 46 eeta
'ithegwaediya, 'igwaeya, “Sahena wa'eno'eno!
Watoholo ma wa'ahwa'ahwanoi, sahena Seitani
'itohotohogemi.”

Yesu si'abiyahiya

(Madiu 26:47-56; Maki 14:43-50; Yoni 18:3-11)

47 Yesu 'abwa 'ilolohatoto ma boda silatuma,
ta Yudasa ba'idadiu, tauna Yesu 'ana tomuliya
laigeda, ta bodaedi 'thanugetedima. Yudasaina
'inaowa Yesu deina ta 'abehega 'i'atusapwali.
48 Coinega Yesu Yudasa 'ithegwaeya, 'igwaeya,
“Yudasa, geya 'umwadina ma 'unaoma, ta taugu
Loheyaiguina 'atusapwalega 'utebatebaegau!”

49 Ma Yesu 'ana tomuliyaedi sisanapu pwaiya
to'aha nata 'ilatu, 'oinega sigwaeya, “Bada,
togidega, tahunudi?” 50 Eeta 'aigeda 'ana
tomuliyaina 'ina 'elepa 'aleha 'i'abilagasiya
ma Topwaoli Madouna 'ina topaihowa tena
lebeulega 'i'upwa yahuleya.

51 Ta Yesu 'igwaeya, “Walolagu!  Sahena
gide!” Ta muliyetega Yesu loheyaina tenana
'i'abitohoya, ma 'i'abihe bwebwe'aneya.

52Yesu 'ana to'abiyahinaowedi, taudi Topwaoli
Madoudi ma Hada He'asisi 'ana to'itayahinao
ta babadao sinaoma, ta Yesu 'ihegwaediya,

'igwaeya, “Hede taugu toyagaha, ta 'oinega
ma'imi 'elepa 'aleha ta ma'imi wepasi wanaoma
sabi 'abiyahigau! 53 Ma to'aha huhuna ta 'oinega
geya wa'abiyahigau sabwelowedi mabwaiyadi
gamwagamwanimiya yamiyamiya Hada He'asisi
'alona yahehe'ita tomota 'oidiya? Ma bewa tuwa
labehega watoho ma wa'abiyahigau weyahina
loina guguyou 'ina tuta 'ilatu pwaiya.”

Pita matoi Yesu 'iuhaleya
(Madiu 26:57-58, 59-67; Maki 14:53-54, 66-72;
Yoni 18:12-18, 25-27)

>4 Coinega Yesu si'abiyahiya, ta sitoeya Top-
waoli Madouna 'ina hada. Ma Pita bwageb-
wagega 'imuliyedima.

55 Hadaina 'ana 'abwalu 'alona topaihowao
laiwe siholeya ta mabwaiyadi simwaimwailu.
Pita 'i'itediya ta 'oidiya wete 'iluhuwa. 36 Coinega
topaihowa 'aigeda mewahinena Pita 'i'e'ebubuya
ta 'igwaeya, “Loheya bewa mwalo Yesu ba'idana
ya'itediya.” 57 Ma Pita 'iuhala ta 'igwaeya,
“Wahine, geya yasanapu taiya tauna weyahina
lugwaegwae.”

58 Muliyetega 'aigeda wete loheya Pita
'i'e'lebubuya ta 'ihegwaeya, 'igwae, “Cowa
laigeda 'ana tomuliyaina.”

Ta Pita 'igwaeya, “Ciya! Taugu geya!”

59 Ma tupwana simiya 'amana, ma loheya
laigeda wete 'enana waiwaina 'oinega 'iyanao
'thegwaediya, 'igwaeya, “Moisa, loheya bewa
Yesu 'ana tomuliya 'aigeda, weyahina tauna
gwama Galili.”

60 Ma Pita 'igwaeya, “Ciyagu, loheyaina
weyahina 'ugwaegwae geya yasanapu.” Cabwa
'ligwaegwae ma 'am'am meloheyana 'idouwa.

61 Coinega Yesu 'i'ita hila ta Pita 'i'iteya, ta nage
'oina Pita 'inuwatuhu yahiya Badaina 'ina gwae
tutaina 'igwaeya, “Nata muliyetega ma 'am'am
'idoudou ma nugeta 'owa 'uuhalegau matoi.”
62 Eema Pita nuwana 'igala madouna, ta 'ilatuwa
latamana, ta 'idouwa.

Yesu 'ina yatala meYudiya 'idi babadao
matadiya

(Madiu 26:54-68; Maki 14:55-65; Yoni 18:19-24)

63 Ta Yesu 'ana to'itayahinao taudi Yesu
silolotuyaneya ma sisapisapiya. ¢4 Ma wete
matana sipaiya ma sahena 'i'e'ebubuna,
ta sisapisapi ma sihehesilala, sigwaeya,
“Cuhegwaemai taiya 'isapigowa?  Weyahina
lugwae 'abehega 'owa palopita.” 65 Ta wete
tupwana gwae galadi 'oidiyega siheheliye ta 'ana
siga 66 gona 'i'adaleya, ma 'oinega meYudiya
'idi babadao, beno Topwaoli madoudi ta loina
'ana tohe'itao sideli 'auta, ma Yesu si'eweyama,
ta gamwagamwanidiya sihetoholoya, 67 ma
sihesilaleya sigwaeya, “Cuhepwaila dumwalu
'oima, togidega 'owa To'abihetenaina bo geya?”

Coinega Yesu 'thegwaediya, 'igwaeya, “Geya
wahemisaegau, 'oinega sahena yahehepwaila
loimiya, 68  weyahina ‘'eguma hesilala
ya'ebwaegomi geya'abwa  wahehemaisadi.
69 Ma wasanapu 'abehega tuta bewa 'oinega
ma muliyetega taugu Loheyaiguina yamiyamiya
Yehoba Tohewaiwai hedade 'ina 'ebeulega.”

70 Coinega mabwaiyadi sigwaeya, “Cawa,
tomada! Cowa Yehoba natuna?” Coinega
'idi gwae 'themaiseya, 'igwae, “Beno wagwae
pwaiya.”

71 Coinega taudi sigwaeya, “Bo'i 'ina gwae
pui taloba pwaiya, ‘'oinega sahena wete
'ana tohe'ewao weyahidi tanuwanuwatuhu,
weyahina 'i'abo pwaiya 'abehega tauna Yehoba
natuna.”

23

Yesu 'ina yatala Pailato matana
38)(Madiu 27:1-2, 11-14; Maki 15:1-5; Yoni 18:28-

1 Coinega mabwaiyadi sitoholowa, ta Yesu
sitoeya ta sitauyeya toloina madouna sanina
Pailato 'oina, sabi yatalae.

2 Sitauyeya Pailatoina 'oina, ta Yesu weyahina
sihepwalila 'abo'abowa, sigwaeya, “Loheya bewa
'ina he'ita 'ahesagohediya ta 'abehega tauma
meYudiya 'thawasiyemai, beno gide 'igwaeya,
‘Sahena Kini Sisa 'ana takesi walagulagu,
weyahina taugu kiniina, ta To'abihetenaigu.’ ”

3 Coinega Pailato Yesu 'ihesilaleya, 'igwaeya,
“Togidega, 'owa meYudiya 'idi kini, wa?”

Ta 'thegwaeya, 'igwae, “Beno 'ugwae pwaiya.”

4 Ta muliyetega Pailato topwaoliyedi ta bodao
'ithegwaediya 'igwaeya, “Loheya bewa geya 'eta
'ina pui yaloba.”

5> Ma taudi tuwa sihe'ewa yahiya, sigwae,
“Ci'abo'abowego beno, weyahina ‘'aloba
pwaiya tomota 'i'abo'abowedi ma 'abehega
gabemaniyao 'oidiyega 'iwatahidi. Weyahina

Galili 'oina 'ihegaineya 'ina 'aboina, ta Yudiya
tupwanao mabwaiyadi 'illohegumwalidiya, ma
'ilatu pwaima tupwa bewa 'oina.”

Yesu 'ina yatala Helodi matana

6 Cidi gwae bewa Pailato 'ihesagoheya ta
'ithegwaediya, “Togidega tauna gwama Galili,
wa?”

7Ma taudi sigwaeya, “Cehe, gide.”

Coinega Pailato 'thegwaediya, 'igwaeya, “Galili
beno Helodi 'ina 'ebeloina, 'oinega Yesu watauye
Helodi 'oina ma tauna 'iloinae, weyahina
bewa tuwa Helodi 'ebwa Yelusalema 'oina
'imiyamiya.”

8 Sitauyeya Helodi 'oina, ta tutaina Helodi
Yesu 'i'iteya 'iyaliyaya madouna, weyahina tuta
dudulena Helodiina nuwanuwana ma Yesu 'i'ita,
weyahina wasana 'thesagoheya, ta 'ina paihowa
waiwaidi nuwanuwana ma 'i'itadi. 9 Coinega
Helodi Yesu 'ihesilala hedadeya, ta geya 'aigeda
wete 'ida hemaiseya.

10 Ta topwaoli madoudi ta loina 'ana tohe'itao
silaga Helodi 'oina, ma Yesu sihehe'ewa tu-
batubali. 11 Ma 'oinega Helodi ma'ina tolo'alehao
Yesu silolotuyaneya ta si'ahwa galegaleya. Ma
muliyetega kini 'ana 'wama sihe'oteya ma sihe-
sumane hileya Pailato 'oina. 12 Sabweloina 'oina
Helodi ma Pailato 'idi hegamwagamwagu tuta
dudulena 'oinega sihe'iya'iyaguwa.

Yesu 'ina 'amasa weyahina
19 l(%adiu 27:15-26; Maki 15:6-15; Yoni 18:39-

13 Coinega Pailato Topwaoli Madoudi ma
babada ta tupwana meYudiyaedi 'ibwau
he'autedima, 14 ta 'ihegwaediya, ‘'igwaeya,
“Loheya bewa 'oiguwa wa'eweyama ta
wahepwaileya 'abehega tomota 'i'waniyediya, ta
matamiya yaheyatala pwaiyeya ma geya 'aigeda
'ina pui yalobaloba 'imi he'ewaowedi 'oidiyega.
15 Helodi wete geya 'aigeda pui 'ilobaloba, ta
'oida 'thesumane hileyama. Coinega geya wete
lohe'amasa 'ilobwaine, 16 ma sapimo 'iloba, ma
loinega yatagwala ma 'itauya.” 17 (-)

18 Coinega bodaedi mahemahetena sibwauwa
sigwaeya, “Tauna 'i'amasa, ma hesi Balaba
'ulihasi weyahima.” 19 Balabaina lohe'amasa
weyahina deliya silaguya, weyahina tupwaina
'loina mwalo Balaba ma'iyanao meLoma
silo'alehediya, ta  tupwana  loheloheya
silohe'amasidiya.

20 Ma Pailato nuwanuwana ma Yesu 'i'etolihasi,
loinega boda wete 'ihesilalediya, 21 ma hesi taudi
si'alamanimanini hedadeya, sigwaeya, “Kelose
'oina tatutu hepa'ine!”

22Pailato 'ina gwae hetoina 'oina 'thegwaediya,
ligwaeya, “To'aha hede 'ina pui ta 'oinega
labehega 'amasa 'iloba? Weyahina geya 'eta
wete galana 'oina yalobaloba. Ma hesi sapimo
'ilobwaineya ma muliyetega yalihasi.”

23 Ma hesi bodaedi tuwa 'abwa sibwaubwau
hedahedade, sigwaegwae, “Kelose 'oina tatutu

hepa'ine!”

Ta bodaedi 'idi gwae 'ihewaiwaiya, 24 'oinega
Pailato 'oidiya ‘'itagwala ma Yesu sida
'abihekelose. 25 Ma loheyaina nuwanuwadi

''etolihasi weyahidi, tuwa 'i'etolihasiya, tauna
tolohe'amasaina deliya silaguya mwalo tutaina
tauna meLoma 'idi tohanugetao ‘'ilo'aleha
loidiya. Coinega Pailatoina boda nimadiya Yesu
'ilaguya, ma 'idi nuwatuhuina sida losalohi.

Yesu kelose 'oina situtu hepa'iyeya
(Madiu 27:32-44; Maki 15:21-32; Yoni 19:17-27)

26 Yesu sitoe pwaiya ta sitauyeya, ma 'edai
laigeda loheya sanina Saimoni silobeya, tauna
gwama Sailini, pwatulega 'ilatuma ta 'itautauya
lasai. Coinega tolo'alehaowedi Saimoniina
siloineya ta Yesu 'ana kelose 'i'ahaliya, ta
'imuliya.

27 Ma boda madouna Yesu simuliyeya, ma
wete wahiwahine baibaiwadi simulimuliya, ma
sidoudou ma'idi nuwagala Yesu weyahina. 28 Ma
Yesu 'i'itahila ta wahiwahineyedi 'thegwaediya,
“Comi Yelusalema wahiwahinediyao, sahena
weyahigu wadoudou, ma 'omi waboi weyahimi
ma natumiyao weyahidi wadou, 29 weyahina
tuta 'inaonaoma 'oina mwau 'ilatu ma taiyawedi
'lomi 'aga'agalimi, nuwana geya natumimo,
nata bwebwe'ana waloba. 30 Weyahina tutaedi
loidiya 'abwa tomota 'oya 'oidiya sigwae, ‘Coya,
wabe'uma ma wasamumai!’ 31 Moisa, taugu nata
yahesilae, ma 'omi 'abwa wahesilae geyogeyoi.
Weyahina taugu gide 'aiwe 'idahigu, ma 'omi
tuwa gide 'aiwe 'ama'amasidi.”

32 Ma togala wete 'eluwa sitoediya ta Yesu
ba'idanao silohe'amasidi. 33 Coinega 'aigeda
tupwa 'oina silatuwa, sanina Mwagu, ma
tupwaina 'oina kelose bale'uwa silaguya ma

Yesu situtu hepa'ineya ma sihetoholoya, ma
togalaedi siteluwa wete 'adi kelose 'oidiya situtu
hepa'iyediya, ta 'aigeda Yesu 'ebeulanega, ma
heluwena Yesu 'adigeyageyanega sihetoholodiya.

34 Coinega Yesu 'igwaeya, “Tamagu yo, 'idi pui
bewa 'unuwasamudi, weyahina geya sisanapu
to'aha sipaipaihowa.” Ma tolo'alehaowedi
Yesu 'ana 'wama si'eweya, ta 'oinega
si'eheyaheyaleya, tuwa gide siulahesinuwa,
ma 'oinega 'eguma taiyawedi sinugeta 'wamaedi
si'ewadi.

35Nage 'oina tomota si'e'ebubuna, ta meYudiya
'ladi tohanugetao Yesu silolotuyaneya, sigwaeg-
wae, “Hali tomota 'i'abihetediya, ma hana
bewa tuwa tauna 'ida 'abihete, 'eguma tauna
To'abihetena Keliso Yehoba 'oinega.”

36 Tolo'alehaowedi wete Yesu silotuyaneya, ta
waini memaina si'eweyama ta si'abihaneheya,
37 ma sigwaeya, “Ceguma 'owa meYudiya 'idi
kini, 'u'etopelego 'uboi.” 38 Ma wete 'ana kelose
pwatana 'ina 'amasa huhuna sileleya, 'igwaeya,
“Loheya bewa meYudiya 'idi kini.”

39 Keloseyedi 'oidiyega 'aigeda togalaina Yesu
'iheliyeya, 'igwaeya, “To'aha weyahina 'owa
To'abihetenaina, ma geya 'u'etopelegita?”

40 Ma togalaina heluwena 'iyanaina 'iheliyeya,
ligwae, “Togidega Yehoba geya 'umataute? Ma
luhesagohe tatetoi 'ada loina 'aigeda tuwa
si'lebwaegita, 41 ma loinaina 'owa ma taugu
'ilobwainegita, weyahina tauda togala, ma
loheya bewa geya 'eta 'ina puimo.”

42 Coinega loheyaina Yesu 'ihegwaeya, “Yesu,
'abwa 'ino hetoloina 'ana tuta, sowasowahina ma

'lunuwatuhugau?” 43 Ma Yesu 'igwaeya, “Yagwae
moisa 'oiuwa, 'owa ma taugu tupwa 'ausalana
'oina nata tamiyamiya.”

Yesu 'ina 'amasa
(Madiu 27:45-56; Maki 15:33-41; Yoni 19:28-30)

44 Casudiladila ma sinala 'iguguyouwa, 'oinega
tupwa mabwaiyana 'iguguyouwa ta 'ana siga
lahilahiya 'asa 'i'asilala hila. 45 Ma 'ale'oina
loinega Hada He'asisi sibiliupeya, tutaina
'oina 'ilotaigala luwa. 46 Coinega Yesu 'enana
madounega 'tbwauwa, 'igwaeya, “Tamagu yo,
yaluyaluwagu nimauwa yalagulagu.” Cina gwae
bewa 'igwaeneya ma yawasina 'igumwala.

47 Nage 'oina tolo'alehao 'adi tohanugeta
'i'iteya Yesu yawasina 'igumwala, 'oinega Yehoba
'thepwatuweya 'igwaeya, “Moisa, loheya bewa
loheya bwebwe'ana.”

48 Ma wete to'ebubuna mabwaiyadi tupwaina
'oina si'eto'autama Yesuina 'ina 'amasa si'iteya,
ta ma'idi nuwagala sihila 'idi 'asa. 49 Ma
Yesu 'iyanao ta wete wahiwahineyedi mwalo
Galiliyega simuliyeyama, taudi bwaga sitotoholo
ma Yesu 'ina 'amasa si'e'ebubu.

Yesu 'ana lagu taona

(Madiu 27:57-61; Maki 15:42-47; Yoni 19:38-42)

50-51 Caigeda loheya sanina Yosepa, Yudiya
loheyaina 'ina 'asa 'i'iuna Alimatiya, tauna
loheya bwebwe'ana ta ma'ana hemisa.
Loheyaina meYudiya 'idi tohanugeta 'aigeda,
ta 'lyamwayamwa ma to tuta Yehoba 'ihetoloina
meYudiya 'oidiya. Mwalo tutaina tohanugetao
nuwanuwadi ma Yesu silohe'amasi, ma

Yosepaina geya nuwana. 52 Loheyaina Pailato
'oina 'itauya, ta Yesu wahina 'i'ahwanoiyeya ma
labehega 'igalihe. 53 Coinega Pailato ‘'itagwala,
ta Yosepa ma'iyanao Yesu wahina kelose
loinega si'ewa suluheyama, ta siwaduhiya 'ale'o
wa'ewa'e'ena 'oinega, ma muliyetega sigaliheya.
Gogoina siyalaiya gide tuwa duluha dimwa
lalona, ma geya 'aigeda tuta to'amasa wahina
'oina silagu.

>4 Sabwelo nage 'oina meYudiya 'idi tuta
latububuna 'idi Sabati weyahina. 35 Ma wahi-
wahineyedi mwalo Galiliyega Yesu simuliyeyama
taudi sitauya Yesu 'ana galiha si'iteya, ma wete
wahina 'ana 'ebelagu si'iteya. 56 Coinega si-
hila 'asai ta holowa 'ausalana si'atububuya Yesu
wahina 'ana holowa weyahina, ta sabweloina
mulina si'aiyawasiya, weyahina Sabati gide 'ana
loina.

24

Yesu 'ina toholo hila
(Madiu 28:1-10; Maki 16:1-8; Yoni 20:1-10)

1 Coinega wete gona 'i'adaleya, beno wiki
'ana sabwelo nugenugetana gonagona, ma wahi-
wahineyedi holowa si'atububuya si'eweya, ma
sitauyeyama gogowa. 2 Sitauyama ma gogo
si'iteya 'ana 'ahuboda dimwa sibui hile pwaiya.
3 Coinega galihina 'alona siluhuwa, ma Yesu
wahina geya si'itatoho.

4 Coinega gogoina 'oina ma'idi henuwanaluwa
simiyamiya ma si'e'ebubuna, ma tuta
'Ifuna 'oina loheya 'eluwa, ma 'adi 'wama

wa'ewa'e'ena ta 'asi'asilalana silatuwa, ta
deidiya sitoholowa.

>Wahiwahine loheyaedi si'itediya ta simatauta,
loinega sibe'u talutalubu'iya bale'uwa, ma
loheloheyaedi wahiwahine 'oidiya sigwaeya,
“To'aha weyahina to'amasa 'idi tupwa ma
loheya mayawasina wa'ebe'ebese? ¢ Tauna geya
'ebwa, ta 'ina gwaeina 'oimiya wanuwatuhuyahi
mwalo Galili 'oina ba'idamiu wamiyamiya,
tutaina 'igwaeya, 7 ‘Taugu Loheyaiguina nata
sihe'ebwayaegau togala 'oidiya, kelose 'oina
situtu hepa'iyegau, ma sabwelo hetoina 'oina
lamasega nata yatoholo hila’.” 8 Wahiwahineyedi
gwae bewa sinuwatuhu yahiya, 9'oinega galihina
si'ebesineya sitauya Yesu 'ina topaihowao site
lebeni ma 'iyadiyao 'oidiya, ta sihepwaila to'aha
gide gogowa 'oidiya 'ilatuwa.

10 Tohepwailaedi taudi Meli Magidala ta
Yowana ta hali Meli, tauna Yemesa sinana, ma
wete tupwadi wahiwahine ba'idadiyao, Yesu
'ina toholo hila weyahina 'ina topaihowaowedi
sihegwaediya, 11 ma tomotaedi wahiwahine 'idi
gwae geya sihemisae, 'idi nuwatuhu 'abehega
tuwa silolotuyena. 12 Ma hesi Pita 'itoholowa,
'ipili gogoina 'oina, 'i'italuhuwa 'ale'omo, 'oinega
'thila ma'ina nuwapwanopwano to'aha 'ilatuwa.

Tomota siteluwa 'idi helobaloba Yesu ba'idadiu
(Maki 16:12-13)
13Sabweloina 'oina Yesu 'ana tomuliyao 'eluwa
sitautauya 'aigeda 'asa 'oina sanina Emeusa.
Casaina 'ana dudula Yelusalema 'oinega gide
'leguma gonegonega tatoholo ma gonagonaina

'ana gamwagamwana 'oina talatu. 14 Siteluwaedi
sitautauya ma sihehegwaegwae ginauledi
Yesu 'oina silatuwa weyahidi, 15 Sitautauya
sigwaegwae liya, 'oinega Yesu 'oidiya 'ilatuwa
ta ba'idadiu sitautauya. 16 Yesuina si'ita pwaiya,
ma hesi gesowana si'inana.

17 Coinega 'ihegwaediya, ‘'igwaeya, “To
nuwatuhu weyahina wahegwaegwae liya?”

Ma taudi ma'idi nuwagala sitoholo henonowa.
18 Ma 'iyanaina sanina Kaliopasa 'igwae hila,
ta Yesu 'oina 'igwaeya, “Ciya, 'owa 'uboimo
Yelusalema 'oina geya 'usanapu to'aha 'ilatuwa
sabwelo 'etoi 'oidiya wa?”

19 Coinega Yesu 'igwaeya, “To'aha?” Ma taudi
sigwaeya, “Nuwatuhuwedi Yesu gwama Nasaleta
loina silatuwa. Loheyaina tauna palopita,
ma wete Yehoba ma tomota matadiya 'ina
gwaeyao ta 'ina paihowao waiwaidi. 20 Ma
'ima Topwaoli Madoudi ma 'ima tohanugetao
loheyaina siyatalaeya 'ina 'amasa weyahina,
ta muliyetega tolo'alehao situtu hepa'iyeya
kelose 'oina. 21 Ma 'ahemiseya 'abehega 'ida
labihetemai tauma melsileli. Silohe'amasiya ma
sabwelo 'eluwa sigumwala, ma nige sabwelo
hetoina. 22 Ma tupwana wahiwahine 'oimega
nuwama si'abihe'waniya weyahina nige 'abwa
kululu sitauya galiha, 23 ta Yesuina wahina geya
si'itatoho, ma sihilama, ta to'aha gide anelose 'idi
he'ita 'oidiya beno 'oima sihepwaila 'abehega
litoholo hila pwaiya. 24 Wete gide tupwadi
'oimega sitauya galihina 'oina, ta silobeya gide
wahiwahineyedi 'idi hepwaila, ta Yesuina geya

si'itatoho.”

25 Coinega Yesu loidiya ligwaeya,
“Nuwapotapotaimi, weyahina geya palopitao
nugenugetadi 'idi gwaeyao wada hemisediya.
26 To'abihetenaina 'ilobwaine bwaibwainiya ma
muyamuyaedi 'ida lobadi ma 'oinega muliyetega
sanina 'themadou.” 27 Coinega 'ihegaina ma
loidiya 'ilihasa to'aha gide Buki He'asisi 'ina
hepwaila To'abihetenaina weyahina. Mosese ta
palopitao 'idi bukiyao 'oidiyega 'ithegaina, ma
Buki He'asisi mabwaiyana 'ilohegumwalidiya, ta
'oinega sanapu sida loba.

28 Ma tupwaina 'oina sitautauya deina
silatu pwaiya, ta Yesu 'ihegwaediya, 'igwaeya,
“Wamiyamiya ma yatautauya.” 29 Ma taudi
sigwaeya, “Geya! Sahena 'utautauya, 'ebwa
ta'eno, weyahina 'iboi pwaiya.” Coinega
'itagwala, ma 'iluhuwa 'idi hada.

30 Cidi tuta 'ai 'oina, Yesu beledi 'i'eweya,
ta weyahina 'igwae helauwa, ma muliyetega
'i'abihisiya ta 'i'ebwaediya. 31 Nage 'oina nuwadi
'isabwalena ta Yesuina si'inaneya, ta 'oidiyega
'i'waiha.

32 Ta siteluwaedi taudi 'oidiya sigwaegwae,
sigwaeya, “Moisa tutenina 'edai tanaonaoma, ma
lilihalihasa Buki weyahina, 'ada lotohona hagana
gide tuwa 'aiwe 'ateda 'isabesabelulu.”

33 Coinega sitoholo mwayamwayauwa ma
sitauya Yelusalema, ta nobwa 'iyadiyao site
lebeni silobediya, ma tupwadi wete ba'idadiyao
simiya 'autama, 34 ma bodaedi Yesu weyahina
sigwaegwae, sigwaeya, “Saimoni 'ida Badaina
'i'ita pwaiya, 'amasega 'itoholo hila.”

35 Ta siteluwaedi wete sihe'ote'otetela to'aha
gide 'edai 'ilatuwa, ma wete 'ina 'abihisi beledi

loinega si'inaneya, siteteliya.

Yesu 'ilatuwa 'ana tomuliyao 'oidiya

(Madiu 28:16-20; Maki 16:14-18; Yoni 20:19-24;
Paihowa 1:6-8)

36 Cabwa 'iyadiyao 'oidiya sihe'ote'otetela
ma Yesuina 'ilatuwa ta gamwagamwanidiya
'itoholowa, ligwaeya, “Helau  'oimiya,”
37 ta si'iteya ma simatauta, 'idi nuwatuhu
laigeda yaluyaluwa galana. 38 Coinega Yesu
'ithegwaediya, 'igwaeya, “Sahena wamata-
matauta! Sahena wete wahehenuwanaluwa.
Taugu tuwa. 39 Ma hesi nimagu ta 'ahegu wa'itadi
ma wa'abitohogau, weyahina yaluyaluwa galana
geya 'wapinamo, ta wete geya lulunamo.”
40 Gide 'ithegwaeya, ma wete nimana ta 'ahena
'ihe'itaediya 'oidiya.

41 Nage 'oina siyaliyaya, ma hesi tupwana
ma'idi henuwanaluwa weyahina geya sihemisa
moisa. Ma 'ihegwaediya, “Ce'ahai hisa,
wa'ebwaegau ma ya'ai?” 42 Ma silahana tupwana
mwesomwesona si'ebwaeya, 43 ma matadiya
'i'aiya.

4 Ma 'ihegwaediya, 'igwaeya, “Gwaeyedi
yatetela pwaidiya ‘'oimiya tutaina taugu
ba'idamiu, mabwaiyana weyahigu sileleya
Mosese 'ina Buki 'oina ta palopitao 'idi buki
loidiya ma wete buki wali Same 'oidiya, ma
loinega 'igu hepwailaina 'ana sanapu moisa 'ida
latu.”

45 Nage 'oina nuwadi 'i'abihe 'asilalediya ta
Buki He'asisi sisanapuya.

46 Ma 'oidiya 'igwaeya, “Bewa gide silele
lesediya 'igwae, ‘To'abihetenaina muyamuya
ta 'amasa 'ida loba, ma sabwelo hetoina
loina 'amasega 'ida toholo hila, 47 ma
muliyetega saninega tetela bwebwe'ana,
nuwabul ma galana 'ana nuwasam weyahidi

siguguyae.’ Cidi guguyaina 'ida hegaina
Yelusalema 'oinega, ma 'ida sakowasi bale'u
mabwaiyana 'oina. 48 Ginaula bewa 'omi

tuwa 'adi tohepwailao. 49 Ma hesi taugu
nata Tamagu 'ina gwae hemisaina, beno
Yaluyaluwana yahesumaneyama 'oimiya ma
'I'abihe waiwaiyegomi, 'oinega Yelusalema 'oina
wayamwayamwa weyahina.”

Yesu 'ina hane galewa
(Madiu 16:19-20; Paihowa 1:9-11)

50 Coinega 'ina gwae 'ilosalohiya, ma
muliyetega 'itoediya ma sitauya Bedani 'oina,
ta nobwa nimana 'iyasidiya 'oidiya, ma 'igwae
helauwediya. 51 Cina gwae helauina 'oina, 'aena
'i'eweya ma 'ihaneya galewa. 52 Taudi 'ina
lebehaneina 'oina ma'idi he'asisi si'etuluha,
ma muliyetega ma'idi yaliyaya madouna sihila

Yelusalema. 353 Sihila ma Hada He'asisi 'alona
tuta baibaiwana Yehoba sihehepwatuwe.

